
KIRISH (falsafa doktori (PhD) dissertatsiyasi annotatsiyasi) 

Dissertatsiya mavzusining dolzarbligi va zarurati. Jahonda texnika va 

texnologiyalarning rivojlanishi, oʻz navbatida, fan va taʼlim taraqqiyotiga ham ta s̓ir 

oʻtkazmoqda. Sharq va gʻarb davlatlarida adabiyotni oʻqitishning muhim va 

samarali masalasi sifatida oʻquv darsliklari uchun didaktik materiallar tanlash, ta l̓im 

jarayoniga ilgʻor shakllarni va usullarni tatbiq etishga alohida eʼtibor qaratilib, 

yangicha innovatsion texnologiyalarni amaliyotga joriy etish boʻyicha tajribalar 

oʻtkazilmoqda. Amerika, Turkiya, Germaniya, Vengriya, Fransiyada Alisher 

Navoiy ijodini qiyosiy aspektda oʻrganish, asarlari mazmuni, muallifning gʻoyaviy 

maqsadini anglash yetakchi oʻrinda turadi.  

Dunyo tajribasida milliy adabiyotni oʻqitish mashgʻulotlari turli zamonaviy 

metodlar asosida olib borilmoqda. Milliy mentalitetning shakllanishida mumtoz 

adabiyotning, jumladan, millat mutafakkirlarining asarlarini oʻqitish orqali xalq 

maʼnaviyati va tafakkurini rivojlantirish asosiy masala hisoblanadi. Dunyo 

mamlakatlarida ham taraqqiyotga erishish, yoshlarning mantiqiy fikrlash 

koʻnikmalarini rivojlantirish uchun mumtoz adabiyot namunalaridan samarali 

foydalanishga oid turk, fors-tojik, oʻzbek, rus, ingliz, nemis olimlari tomonidan 

ilmiy izlanishlar olib borilmoqda. 

Respublikamizda adabiyot fanini oʻqitishda ham tayanch hamda oʻquv 

predmetiga oid kompetensiyalar negizida har bir fanga doir alohida koʻnikma, 

mezonlar belgilanib, amaliyotga joriy qilindi. Bugungi kun adabiy taʼlimida oʻqish 

savodxonligi, tanqidiy-kreativ fikrlash, hayotiy koʻnikmalarni rivojlantirishga 

alohida eʼtibor qaratilmoqda, dastur va darsliklar mazmuni takomillashtirilmoqda. 

Zero, Prezidentimiz Sh.M.Mirziyoyev: “Yoshlarimizning mustaqil fikrlaydigan, 

yuksak intellektual va maʼnaviy salohiyatga ega boʻlib, dunyo miqyosida oʻz 

tengdoshlariga hech qaysi sohada boʻsh kelmaydigan insonlar boʻlib kamol topishi, 

baxtli boʻlishi uchun davlatimiz va jamiyatimizning bor kuch va imkoniyatlarini 

safarbar etamiz”1, – deya taʼkidlashi adabiy taʼlim oldiga mamlakatimiz yoshlarini 

oʻz millatining daho ijodkorlarini, xususan, Alisher Navoiy dahosi va uning asarlari 

mazmun-mohiyatini puxta anglaydigan avlodni tarbiyalash adabiy taʼlim oldidagi 

asosiy vazifalardan biri ekanini koʻrsatib turibdi. Alisher Navoiy hayoti va ijodini 

bugungi kun talabi hamda oʻquvchi ehtiyojidan kelib chiqqan holda innovatsion 

yondashuvlar asosida oʻqitish, mavjud taʼlim mazmuni va metodikasini boyitish 

orqali oʻquvchida adabiy muloqot koʻnikmasini toʻla shakllantirishga erishish, 

asardan oʻrganganlarini amaliyotda qoʻllay olish kompetensiyasini rivojlantirishga 

oid oʻquv materiallari bilan metodik jihatdan taʼminlash ishlarini takomillashtirish 

ehtiyoji mavjud.   

Oʻzbekiston Respublikasi Prezidentining 2016-yil 13-maydagi “Alisher 

Navoiy nomidagi Toshkent davlat oʻzbek tili va adabiyoti universitetini tashkil etish 

toʻgʻrisida”gi PF-4797-sonli, 2017-yil 16-fevraldagi “Oliy oʻquv yurtidan keyingi 

taʼlimni yanada takomillashtirish toʻgʻrisida”gi PF-4958-sonli,  2019-yil 21-

oktyabrdagi “Oʻzbek tilining davlat tili sifatidagi nufuzi va mavqeyini tubdan 

oshirish chora-tadbirlari toʻgʻrisida”gi PF-5850-sonli, 2020-yil 20-oktyabrdagi 

“Mamlakatimizda oʻzbek tilini yanada rivojlantirish va til siyosatini 

takomillashtirish chora-tadbirlari toʻgʻrisida”gi,  2022-yil 28-yanvardagi PF-60-son 

“2022–2026-yillarga moʻljallangan Yangi Oʻzbekistonning taraqqiyot strategiyasi 

toʻgʻrisida”gi Farmonlari, 2017-yil 20-apreldagi “Oliy taʼlim tizimini yanada 

rivojlantirish chora-tadbirlari toʻgʻrisida”gi PQ-2909-sonli qarori, Oʻzbekiston 

Respublikasining 2020-yil 19-mayda qabul qilingan “Taʼlim toʻgʻrisida”gi Qonuni, 

shuningdek, Oʻzbekiston Respublikasi Prezidentining 2020-yil 19-oktyabrdagi PQ-

4865-sonli “Buyuk shoir va mutafakkir Alisher Navoiy tavalludining 580 yilligini 

keng nishonlash toʻgʻrisida”gi qarorining 8-bandi ijrosini taʼminlash, mazkur 

 
1  Мирзиёев Ш. Эркин ва фаровон демократик Ўзбекистон давлатини биргаликда барпо этамиз. – T.: 

Ўзбекистон, 2016. –14-б. 

faoliyatga tegishli boshqa meʼyoriy-huquqiy hujjatlarda belgilangan vazifalarni 

amalga oshirishga ushbu dissertatsiya ishi muayyan darajada xizmat qiladi. 

 Tadqiqotning respublika fan va texnologiyalari rivojlanishining asosiy 

ustuvor yoʻnalishlariga mosligi. Dissertatsiya respublika fan va texnologiyalar 

rivojlanishining I. “Axborotlashgan jamiyat va demokratik davlatni ijtimoiy, 

huquqiy, iqtisodiy, madaniy, maʼnaviy-maʼrifiy rivojlantirish, innovatsion 

iqtisodiyotni rivojlantirish” ustuvor yoʻnalishiga muvofiq bajarilgan. 

Muammoning oʻrganilganlik darajasi. Umumiy oʻrta taʼlim maktablarida 

adabiy taʼlimni rivojlantirishda innovatsion texnologiyalardan foydalanish orqali 

adabiy taʼlim sifatini oshirish muammolari O.Madayev, Q.Yoʻldoshev, S. Matchon, 

B.Toʻxliyev, M. Mirqosimova, R.Niyozmetova, T.Niyazmetovalar tomonidan 

asoslab berilgan; M.Hazratqulov, G.Fayzullayevalar tomonidan pedagogik 

texnologiyalar boʻyicha egallangan bilim, koʻnikma va malakalarni amaliyotda 

qoʻllash masalalari oʻrganilgan; N.Azizxodjayeva, N.Saydaxmedov, 

A.Xodjaniyazovalarning ishlarida esa pedagogik mahoratni namoyon etish usullari 

batafsil tadqiq etilgan. G.Rahimova, A.Hasanova, A.Zunnunovlar Alisher Navoiy 

hayoti va ijodining umumiy oʻrta taʼlim maktablarida oʻrganilishiga eʼtibor 

qaratishgan 2 . Q.Yoʻldoshev, M.Mirqosimova, B.Toʻxliyev, T.Niyazmetova, 

Q.Husanboyeva, R.Niyozmetova, V.Qodirov kabi olimlar adabiyot oʻqitish 

metodikasi masalalariga oid ilmiy ishlarida mumtoz adabiyot namunalariga, xususan, 

Alisher Navoiy asarlari tahlili masalalariga ham alohida toʻxtalib oʻtishgan3. 

 
2 Рахимова Г. Алишер Навоийнинг ҳаёти ва ижодини саккиз йиллик ўзбек мактабларида ўрганиш: Пед.фан. 

номз. ... дисс. Тошкент, 1966. – 243б. Хасанова А. Изучение жизни и творчества Алишера Навои в старших 

классах узбекских школ: Автореф. дисс. канд. пед. наук. Ташкент, 1974. – 34с. Ҳасанова А. Юқори синфларда 

Алишер Навоий ҳаёти ва ижодини ўрганиш. Пед.фан. номз. ...дисс. Тошкент, 1974. – 176б. Ҳасанова А., 

Зуннунов А. Мактабда Алишер Навоийнинг ҳаёти ва ижодини ўрганиш. Тошкент: Ўқитувчи, 1983. – 88б. 
3  Йўлдошев Қ. Янгиланган тафаккур ва умумтаълим мактабларида адабиёт ўқитишнинг илмий -методик 

асослари: Пед. фан. докт. ... дисс. Т, 1996. – 312б. Йўлдошев Қ. Адабиёт ўқитишнинг илмий-назарий асослари. 

Тошкент: Ўқитувчи, 1996. – 152б. Йўлдошев Қ. Адабий сабоқлар. Методик қўлланма. Умумтаълим 

мактабларининг 7-синф “Адабиёт” дарслиги учун. – Tошкент: Билим, 2003. – 144б. Мирқосимова М. 

Ўқувчиларда адабий таҳлил малакасини шакллантириш ва такомиллаштириш усуллари: Пед. фан . докт. ... 

дисс. Тошкент, 1995. – 255б. Мирқосимова М. Ҳозирги ўзбек адабиёти намуналарини шарҳлаб ўқитиш. – 

Тошкент: ТДПУ, 2015. – 184б. Ҳусанбоева Қ. Ўзбек адабиётини таълим  давлат тилидан бошқа тилларда олиб 

бориладиган мактабларда ўқитишнинг илмий-методик асослари:  Пед. фан. номз. ...  дисс. Т, 1997. – 175б. 

 A. Abdumannotov tadqiqot ishida “Hayrat ul-abror” hikoyatlariga eʼtibor 

qaratgan boʻlsa, M.Sariboyeva Alisher Navoiyning epik asarlarini oʻrganishga 

toʻxtalgan 4 . A.Erkinov, D.Yusupova, O.Tojiboyeva, A.Hayitova, I.Salimov, 

B.Murtazoyev, A.Qurbonov, I.Ismoilov, R. Toshniyozova va boshqa bir qator 

olimlar bevosita “Xamsa” dostonlari, I.Pardayeva va D.Abduvaliyeva Navoiyning 

tarixiy asarlari ustida tadqiqot olib borishgan; N.Ahmedov hamda E.Nasrullayev 

Alisher Navoiy shaxsiyatiga, I.Husanxoʻjayev, M.Muhiddinov, H.Hamroyeva, 

F.Nizamovlar Navoiy ijodiga maʼnaviy jihatdan yondashganlar; K.Mullaxoʻjayeva 

hamda N.Ramazonov tasavvuf nuqtayi nazaridan tadqiqot olib borishgan; 

O.Davlatov Qurʼon va hadis, A.Razzoqov esa ilm-maʼrifat masalalari bilan 

bogʻlagan holda ilmiy tadqiqot olib borganlar5. Yuqorida nomlari keltirilgan hamda 

 
 Ҳусанбоева Қ. Адабий таълим жараёнида ўқувчиларни мустақил фикрлашга ўргатишнинг илмий -

методик асослари:  Пед. фан. докт. ... дисс. Т, 2006. – 263б. Ҳусанбоева Қ. Адабиёт – маънавият ва мустақил 

фикр шакллантириш омили. – Тошкент: Ўзбекистон Миллий кутубхонаси, 2009. – 368б.Ниёзметова Р. 

Узлуксиз таълим тизимида ўзбек адабиётини ўрганишнинг назарий ва методик асослари (рус гуруҳлари 

мисолида): Пед. фан. докт. ... дисс. Тошкент, 2007. – 243б. Ниязметова Т. Адабиёт дарсларида мустақил ишлар. 

Тошкент: Ўқитувчи, 1984. – 64б. Ҳусанбоева Қ., Ниёзметова Р. Адабиёт ўқитиш методикаси. Ўқув қўлланма. 

Тошкент: Инновация-Зиё, 2020. – 326б. Тўхлиев Б. Навоий ғазаллари(насрий баён, шарҳ ва изоҳлар). – 

Тошкент: Баёз, 2015. Toʻxliyev va b. Alisher Navoiy hayoti va ijodi(albom) . – Toshkent: Bayoz, 2013. – 56b. 

Toʼxliyev va b. Taʼlim bosqichlarida Alisher Navoiy asarlarini oʻrganish. – Toshkent: Bayoz, 2017. – 208b. Кадиров 

В. Умумтаълим мактабларида мумтоз адабиёт намуналарини ўқитишнинг илмий-методик асослари: Пед. фан. 

докт. ...дисс.   Наманган, 2019. – 397б. 
4  Абдуманнотов А. М. Алишер Навоий мероси асосида бошланғич синф ўқувчиларининг маънавий 

тушунчаларини шакллантириш(“Ҳайрат ул-аброр” достони мақолотлари мисолида): Пед. фан. номз. ... дисс. 

Тошкент, 2004. – 136б. Сарибоева М.  Умумтаълим мактабларида Алишер Навоий эпик асарларини замонавий 

усулларда ўргатиш(“Хамса” асари асосида): Пед. фан. номз. ... дисс. Тошкент, 2011. – 163б. 
5  Эркинов А.С. Мастерство Алишера Навои в создании пейзажа(на пример е поэмы “Садди Искандари”): 

Автореф. дисс... канд. филол. наук. Ташкент, 1990. – 23с. Эркинов А.С. Алишер Навоий “Хамса”си 

талқинининг XV-XX аср манбалари: Филол. фан. докт. ... дисс. Тошкент, 1998. – 282б. Юсупова Д. Алишер 

Навоий “Хамса”сида мазмун ва ритмнинг бадиий уйғунлиги: Филол.фан. номз. ... дисс. Тошкент, 2008. – 132б. 

Тожибоева О. Навоий “Хамса”сининг насрий баёнлари: принциплари, мезонлари, усуллари: Филол.фан. 

бўйича фалс. докт.(PhD)... дисс. Тошкент, 2019. – 166б. Ҳайитова А. Алишер Навоий “Хамса”сини 

насрийлаштириш: анъана, табдил ва талқин. Филол.фан. номз. ... дисс. Тошкент, 2000. – 168б. Салимов И. 

Алишер Навоийнинг бадиий образ яратиш маҳорати(“Садди Искандарий” асосида). Филол.фан . номз. .. дисс. 

Самарқанд, 1994. – 137б.  Муртазоев Б. Алишер Навоий “Сабъаи сайёр” ва Хусрав Деҳлавий “Ҳашт беҳишт” 

достонларининг қиёсий таҳлили. Филол. фан. номз.... дисс. Тошкент, 1992. – 208б. Қурбонов А. Алишер 

Навоий “Фарҳод ва Ширин” достони сарла вҳалари бадиияти: Филол.фан. бўйича фалс.докт.(PhD) дисс. 

Тошкент, 2017. – 164б. Исмоилов И. Алишер Навоий “Садди Искандарий” достонининг қиёсий таҳлили. 

Филол.фан. бўйича фалс. докт.(PhD)... дисс. Тошкент, 2019. – 161б. Тошниёзова Р. Алишер Навоий тафаккури 

онтологиясининг поэтик ифодаси(“Хамса” достонлари асосида): Филол.фан. докт.... дисс. Тошкент, 2020. – 

140б. Пардаева И.  Алишер Навоий тарихий асарлари бадиияти. Филол. фан. бўйича фалс. докт.(PhD) дисс. 

Самарқанд, 2018. – 133б. Абдувалиева Д. А. Алишер Навоий тарихий асарлари лексикаси: Филол. фан. бўйича 

фалс. докт.(PhD)... дисс.Тошкент, 2017. – 159б. Аҳмедов Н. Ўзбек адабиётида Алишер Навоий сиймосини 

талқин этиш муаммолари: Филол.фан. докт.... дисс. Тошкент, 1994. – 341б. Насруллаев Э. XX  аср ўзбек 

навоийшунослигида улуғ шоир шахсияти талқинлари тадқиқи. Филол.фан. бўйича фалс. докт.(PhD)... дисс. 

boshqa ilmiy-metodik tadqiqotlar kelgusi ilmiy ishlar uchun poydevor vazifasini 

oʻtaydi.  

Mustaqil Davlatlar Hamdoʻstligi mamlakatlari olimlaridan A.Kolechenko6 , 

V.Bespalko7, N.Borisova8, V.Monaxov9, S.Polyakov10, M.Klarin11, G.Selevko12 

kabi olimlar tomonidan oʻqitishning zamonaviy usullari boʻyicha ilmiy izlanishlar 

olib borilgan.  

Xorijlik olimlar Dj. Dyui13, Michael Barber, Katelyn Donnelly, Saad Rizvi14, 

Mishra, P., & Koehler, M. J15., Harris, J. B., & Hofer, M.J16., Voogt, J., Fisser, P., 

Pareja Roblin, N., Tondeur, J., & van Braak, J17., Kirstin Krauss18,  Mitra Vernice19 

 
Самарқанд, 2019. – 147б. 66. Хусанхужаев И. Алишер Навоий таълим-тарбия ҳақида: Пед.фан. номз. дисс. 

Тошкент, 1962. – 212б. Муҳиддинов М. Алишер Навоий ва  унинг салафлари ижодида инсон конценцияси. 

Филол.фан. докт. ...дисс. Тошкент, 1995. – 288б. Ҳамроева Ҳ. Алишер Навоийнинг инсонпарварлик 

ғояларидан фойдаланиб ўқувчиларни ахлоқий-эстетик тарбиялашнинг педагогик асослари(“Маҳбуб ул-

қулуб”, “Назмул жавоҳир”, “Лисон ут-тайр”): Пед.фан. номз. ... дисс. Тошкент, 1999. – 131б. Низамов Ф. 

Алишер Навоий дунёқарашида умуминсоний қадриятлар муаммоси. Филол. фан. номз.... дисс. Тошкент, 1996. 

– 153б. Муллахўжаева К. Алишер Навоий ғазалиётида тасаввуфий тимсол ва бади ий санъатлар 

уйғунлиги(“Бадоеъ ул-бидоя” девони асосида). Филол.фан. номз.... дисс. Тошкент, 2005. – 148б. Рамазонов Н. 

Алишер Навоий ижодида фақр талқини ва фақир образи: Филол.фан. бўйича фалс. докт.(PhD)... дисс. Тошкент, 

2019. – 168б. Давлатов О. Алишер Навоий шеъриятида Қуръон оятлари ва ҳадисларнинг бадиий талқини: 

Филол.фан. бўйича фалс. докт.(PhD) ...дисс. Самарқанд, 2017. – 159б.Раззоқов А. Алишер Навоий шеъриятида 

tomonidan ilgʻor pedagogik texnologiyalardan foydalanish, muammoli taʼlim 

masalalari atroflicha oʻrganilgan.  

Bugungi kunda taʼlim tizimida amalga oshirilayotgan islohotlar boshqa fanlar 

qatori adabiy taʼlimda ham Alisher Navoiy ijodini zamonaviy, innovatsion 

yondashuvlar asosida oʻqitish orqali mavjud metodikani takomillashtirish zaruratini 

yuzaga keltirmoqda. 

Dissertatsiya tadqiqotining dissertatsiya bajarilgan oliy taʼlim 

muassasasining ilmiy tadqiqot ishlari rejalari bilan bogʻliqligi. Dissertatsiya 

tadqiqoti Alisher Navoiy nomidagi Toshkent davlat oʻzbek tili va adabiyoti 

universiteti Ona tili va adabiyotini oʻqitish metodikasi kafedrasining “Ona tili va 

adabiyotini oʻqitishning zamonaviy metodikasi” mavzusidagi ilmiy-tadqiqot rejasi 

doirasida bajarilgan. 

Tadqiqotning maqsadi umumiy oʻrta taʼlim jarayonida Alisher Navoiy hayoti 

va ijodini oʻrganishga nisbatan innovatsion yondashuvlarni tatbiq etish 

mexanizmlarini takomillashtirishdan iborat. 

Tadqiqotning vazifalari:  

 umumiy oʻrta taʼlim tizimida Alisher Navoiy hayoti va ijodini oʻqitish boʻyicha 

olib borilgan ilmiy-metodik tadqiqotlar hamda oʻqitishning mavjud holatini tahlil 

qilish; 

 umumiy oʻrta taʼlim tizimida Alisher Navoiy biografiyasini oʻrganish mazmuni 

va metodikasini ishlab chiqish;  

 adabiyot darslarida Alisher Navoiy asarlarini sinflar kesimida oʻqitish 

metodikasini takomillashtirish; 

 Alisher Navoiy hayoti va ijodini oʻrganishga oid innovatsion ish turlarini ishlab 

chiqish. 

 Tadqiqotning obyekti sifatida umumiy oʻrta taʼlim maktablarining 5–9-

sinflarida Alisher Navoiy asarlarini oʻqitish jarayoni belgilangan.  



 

9 
 

Tadqiqotning predmetini umumiy oʻrta taʼlim tizimida Alisher Navoiy 

asarlarini sinflar kesimida oʻqitish metodikasini takomillashtirishga doir oʻquv 

materiallarining mazmuni, metod va vositalari tashkil etadi. 

Tadqiqotning usullari: dissertatsiyada qoʻyilgan maqsadga erishish va 

belgilangan vazifalarni hal etishda suhbat, kuzatish, soʻrovnoma oʻtkazish, test, 

qiyosiy tahlil, sistemali yondashuv, tavsiflash, matematik-statistik tahlil kabi 

usullardan foydalanildi. 

Tadqiqotning ilmiy yangiligi quyidagilardan iborat:   

Alisher Navoiy asarlarini oʻqitishning pedagogik imkoniyatlari shoirning 

hayoti bilan bogʻliq maʼlumotlar koʻlami, ularning muhimlik darajasini adabiy 

manbalar orqali aniqlash, xronologik maʼlumotlarni shakl va mazmun 

mutanosibligini saqlagan holda qisqartirish hamda ularni innovatsion texnologiyalar 

vositasida oʻqitishga yoʻnaltirilgan metodikalarni qoʻllash asosida 

takomillashtirilgan;  

umumiy oʻrta taʼlim tizimida Alisher Navoiy biografiyasini oʻrganishning 

taʼlimiy mazmuni adabiy taʼlim paradigmalarini shaxsga yoʻnaltirilgan yondashuv 

texnologiyalari vositasida oʻquvchilarning individual taʼlim trayektoriyalariga 

nisbatan vertikal va gorizontal integratsiyalash orqali takomillashtirilgan; 

adabiyot darslarida Alisher Navoiy asarlarini sinflar kesimida oʻqitish 

metodikasi shoir asarlarining oʻquvchilarning yosh xususiyatlarini inobatga olgan 

holda ularning rivojlanish vektoriga nisbatan toʻgʻri belgilashga yoʻnaltirilgan 

zamonaviy taʼlim texnologiyalari (shaxsga yoʻnaltirilgan, akmeologik, evristik)ni 

adabiy taʼlimga tizimlilik va izchillik tamoyillariga koʻra tatbiq etish asosida 

takomillashtirilgan; 

Alisher Navoiy hayoti va ijodini oʻrganishga oid innovatsion ish turlari shoir 

hayoti va ijodi boʻyicha Blum taksonomiyasini qoʻllash orqali adabiy taʼlim 

determinantlarini tizimlashtirish hamda ularni oʻquvchilarning yosh xususiyatlariga 

moslab tushuntirishga yoʻnaltirilgan metodlar vositasida oʻqitish texnologiyalarini 

toʻgʻri tanlash imkoniyatlarini yaratish asosida takomillashtirilgan. 

Tadqiqotning amaliy natijalari quyidagilardan iborat: 

 umumiy oʻrta taʼlim tizimida Alisher Navoiy hayoti va ijodini oʻqitishning 

oʻquvchilar yosh psixologiyasi, aqliy qobiliyati va qiziqishlariga mos holda 

tasniflash mumtoz adabiyotlarni oʻqitish metodikasini ham takomillashtirishga, 

Alisher Navoiy asarlarini sinflar kesimida oʻqitishda shoirning hayoti bilan bogʻliq 

maʼlumotlarning koʻlami, chegarasi va turlari xronologik tarzda berilmasdan, shoir 

hayotining eng muhim ibratli nuqtalari tanlanishi mashgʻulot sifatini oshirishga 

xizmat qiladi;  

 Navoiy asarlarini sinflar kesimida kichik hajmli janrlardan boshlab, soddadan 

murakkabga tomon borish orqali epik asarlargacha berishning optimal variantlari 5-

sinfdan 9-sinfgacha oʻquvchilar darajama-daraja taqdim etilishi usuli “Adabiyot” 

darsliklarini takomillashtirish, shuningdek, tadqiqot natijalaridan  kompetensiyaviy 

yondashuvga asoslangan yangi DTS va oʻquv dasturlari, shuningdek, elektron 

darsliklar yaratishda foydalanish koʻzda tutilgan; 

tadqiqot natijalaridan Alisher Navoiy nomidagi Xalqaro jamoat fondi 

tashabbusi bilan “Tamaddun” nashriyotida chop etilayotgan “Istiqlol davri oʻzbek 

navoiyshunosligi” 30 jildlik kitoblar toʻplamini chop etilishida foydalanilgan. 

Tadqiqot natijalarining ishonchliligi. Qoʻllangan tadqiqot usullari va ilmiy-

nazariy maʼlumotlarning rasmiy manbalarga aloqadorligi, keltirilgan tahlil hamda 

tajriba-sinov ishlari samaradorligi matematik-statistik metod orqali asoslanganligi, 

xulosa, taklif va tavsiyalarning amaliyotga joriy etilganligi, olingan natijalarning 

vakolatli tuzilmalar tomonidan tasdiqlangani bilan izohlanadi.  

Tadqiqot natijalarining ilmiy va amaliy ahamiyati. Ushbu tadqiqot umumiy 

oʻrta taʼlim tizimida mumtoz adabiyot namunalariga oid nazariy bilim va amaliy 

koʻnikmalarni shakllantirish usullarini takomillashtirish, adabiy taʼlimda Alisher 

Navoiyning tutgan oʻrnini belgilashda muhim nazariy ahamiyat kasb etadi. Tadqiqot 

asosida chiqarilgan xulosalarning umumiy oʻrta taʼlim tizimida Navoiy hayoti va 

ijodini sinflararo tizimli va zamonaviy yondashuvlar asosida oʻqitish hamda mavjud 

Navoiy hayoti va ijodini oʻqitish metodikasini takomillashtirishda ilmiy-nazariy 

asos boʻlib xizmat qilishi bilan belgilanadi.  

Ishda ilgari surilgan gʻoyalar, nazariy qarash va amaliy tavsiyalar “Adabiy 

taʼlim”, “Adabiyot” darsliklari, oʻquv qoʻllanmalar yaratishda manba boʻla oladi. 

Oliy oʻquv yurtlarining filologiya fakultetlarida “Adabiyot oʻqitish metodikasi” 

fanidan maʼruza matnlari tuzishda ilmiy-metodik qoʻllanma boʻlib xizmat qiladi.  

Tadqiqot natijalarining joriy qilinishi. Taʼlim tizimida Alisher Navoiy 

hayoti va ijodini oʻrganishga innovatsion yondashuv borasidagi ilmiy tadqiqot ishi 

natijalari asosida: 

adabiy taʼlim paradigmalarini shaxsga yoʻnaltirilgan yondashuv 

texnologiyalari vositasida oʻquvchilarning individual taʼlim trayektoriyalariga 

nisbatan vertikal va gorizontal integratsiyalash orqali qoʻllash asosida 

takomillashtirilgan umumiy oʻrta taʼlim tizimida Alisher Navoiy biografiyasini 

oʻrganishning taʼlimiy mazmuni, shoir asarlarining oʻquvchilarning yosh 

xususiyatlariga koʻra tahlilini ularning rivojlanish vektoriga nisbatan toʻgʻri 

belgilashga yoʻnaltirilgan zamonaviy taʼlim texnologiyalari (shaxsga yoʻnaltirilgan, 

akmeologik, evristik)ni adabiy taʼlimga tizimlilik va izchillik tamoyillariga ko r̒a 

tatbiq etish asosida takomillashtirilgan adabiyot darslarida Alisher Navoiy asarlarini 

sinflar kesimida oʻqitish metodikasi boʻyicha ilmiy asoslangan takliflardan 

Oʻzbekiston Respublikasi Fanlar Akademiyasi Qoraqalpogʻiston boʻlimi 

Qoraqalpoq gumanitar fanlar ilmiy-tadqiqot instituti tomonidan olib borilgan FA-

F1-G003 “Hozirgi qoraqalpoq tilida funksional soʻz yasalishi”, FA-A1-G007 

“Qoraqalpoq naql-maqollari lingvistik tadqiqot obyekti sifatida” mavzularidagi 

fundamental va ilmiy-amaliy loyihalarda foydalanilgan (Oʻzbekiston Respublikasi 

Fanlar akademiyasi Qoraqalpogʻiston boʻlimining 17.01/61-son maʼlumotnomasi). 

Natijada, oʻrta umumtaʼlim maktablarida Alisher Navoiy hayoti va ijodini 

oʻrganishda oʻquvchilarning yosh xususiyatlarini hisobga olgan holda oʻquv 

materialini taqdim etish metodikasini takomillashtirishga xizmat qilgan;  

shoir hayoti va ijodi boʻyicha Blum taksonomiyasini qoʻllash orqali adabiy 

taʼlim determinantlarini tizimlashtirish hamda ularni oʻquvchilarning yosh 

xususiyatlariga moslab tushuntirishga yoʻnaltirilgan metodlar vositasida oʻqitish 

texnologiyalarini tanlash asosida ishlab chiqilgan Alisher Navoiy hayoti va ijodini 

oʻrganishga oid innovatsion ish turlari boʻyicha amaliy taklif va tavsiyalar 

Oʻzbekiston Respublikasi Fanlar Akademiyasi Qoraqalpogʻiston boʻlimi 

Qoraqalpoq gumanitar fanlar ilmiy-tadqiqot instituti tomonidan olib borilgan FA-

F1-G003 “Hozirgi qoraqalpoq tilida funksional soʻz yasalishi”, FA-A1-G007 

“Qoraqalpoq naql-maqollari lingvistik tadqiqot obyekti sifatida” mavzularidagi 

fundamental va ilmiy-amaliy loyihalar mazmuniga singdirilgan (Oʻzbekiston 

Respublikasi Fanlar akademiyasi Qoraqalpogʻiston boʻlimining 17.01/61-son 

bayonnomasi). Natijada, mumtoz adabiyot, xususan, Alisher Navoiy hayoti va 

ijodini oʻrganish mavzusidagi oʻquv mashgʻulotlarida interfaol usullarni unumli 

qoʻllash yuzasidan bildirilgan fikr-mulohazalar loyiha mazmunini boyitishga xizmat 

qilgan; 

shoirning hayoti bilan bogʻliq maʼlumotlar koʻlami, ularning muhimlik 

darajasini mavjud adabiy manbalar orqali aniqlash, xronologik maʼlumotlarni shakl 

va mazmun mutanosibligini saqlagan holda qisqartirish hamda ularni innovatsion 

texnologiyalar vositasida taʼlimiy taqdim etishga yoʻnaltirilgan metodikalar asosida 

takomillashtirilgan Alisher Navoiy asarlarini oʻqitishning pedagogik imkoniyatlari 

boʻyicha taklif va tavsiyalardan Oʻzbekiston Respublikasi Xalq taʼlimi vazirligining 

2020-yil 15-maydagi 125-sonli buyrugʻi asosida eʼlon qilingan UNICEF bilan 

hamkorlikdagi “Umumiy oʻrta taʼlim maktablarida oʻzbek tilini oʻqitish sifatini 

oshirish” loyihasining 1-bosqichi: Ona tili, oʻzbek tili va adabiyot fanlarining oʻquv-

metodik materiallarini ishlab chiqishda foydalanilgan (Respublika taʼlim 

markazining 2022-yil 6-iyuldagi 01/11-01/01-1034-son maʼlumotnomasi). Natijada, 

umumiy oʻrta taʼlim tizimida Alisher Navoiy asarlarini innovatsion yondashuv 

asosida oʻqitishning metodik taʼminotini takomillashtirishga xizmat qilgan. 

Tadqiqot natijalarining aprobatsiyasi. Tadqiqot natijalari 8 ta xalqaro va 10 

ta respublika ilmiy-amaliy anjumanlarida aprobatsiyadan oʻtgan. 

Tadqiqot natijalarining eʼlon qilinganligi. Dissertatsiya boʻyicha jami 26 ta 

ilmiy ish, jumladan, Oʻzbekiston Respublikasi Vazirlar Mahkamasi huzuridagi Oliy 

attestatsiya komissiyasi tomonidan doktorlik dissertatsiyalarining asosiy ilmiy 

natijalarini chop etish tavsiya etilgan ilmiy nashrlarda 8 ta maqola, jumladan, 6 ta 

respublika va 2 tasi xorijiy jurnallarda nashr etilgan.  

Dissertatsiyaning tuzilishi va hajmi. Dissertatsiya kirish, uch bob, xulosa, 

foydalanilgan adabiyotlar roʻyxati va ilovalardan iborat. Dissertatsiyaning hajmi 122 

sahifani tashkil etadi. 

I BOB. MAKTABDA ALISHER NAVOIY HAYOTI VA IJODINI 

OʻRGANISHNING ILMIY-METODIK ASOSLARI  

1.1-§. Alisher Navoiy hayoti va ijodini oʻqitish pedagogik muammo 

sifatida 

Mamlakatimizda keyingi yillarda til va adabiyot sohasini rivojlantirishga 

hukumat darajasida alohida eʼtibor berilmoqda, yangi islohotlar amalga 

oshirilmoqda. Shaxsan davlat rahbarining 2020-yil 19-oktyabrda “Buyuk shoir va 

mutafakkir Alisher Navoiy tavalludining 580 yilligini keng nishonlash toʻgʻrisida”gi  

PQ-4865-sonli qarori imzolandi. Mazkur hujjatning 8-bandi Oliy va oʻrta maxsus 

taʼlim vazirligi, Xalq taʼlimi vazirligi, Maktabgacha taʼlim vazirligi, Vazirlar 

Mahkamasi huzuridagi Prezident, ijod va ixtisoslashtirilgan maktablarni 

rivojlantirish agentligi tizimida Alisher Navoiy asarlarini uzluksiz oʻqitish 

konsepsiyasini ishlab chiqish hamda 2021–2022-oʻquv yilidan barcha taʼlim 

muassasalarida shu asosda taʼlimni yoʻlga qoʻyish boʻyicha muhim vazifa 

belgilangan. Bu Alisher Navoiy ijodini oʻqitish metodikasini takomillashtirish 

boʻyicha mavjud ilmiy va metodik muammolarni yechish nuqtayi nazaridan dolzarb 

ahamiyatga ega. 

Millat mutafakkirlari, donishmandlari ijodini yosh avlodga oʻqitish orqali 

ularda yuksak insoniy fazilatlarni kamol toptirish, bu borada, ayniqsa, Alisher 

Navoiy ijodiga alohida eʼtibor qaratish oʻz ahamiyatini yoʻqotmaydigan muhim 

vazifalardan sanaladi. 

Oʻzbek adabiyotshunosligida Alisher Navoiy hayoti va ijodi haqida maʼlumot 

beruvchi nazariy ahamiyatga molik koʻplab tadqiqotlar olib bor ilgan va bugungi 

kunda ham ushbu yoʻnalishdagi ishlar amalga oshirilmoqda. Ammo Navoiy hayoti 

va ijodining oʻrganilishi tadqiqiga bagʻishlangan tadqiqotlar salmogʻi koʻp emas.  

G.Rahimovaning “Alisher Navoiy hayoti va ijodining sakkiz yillik oʻzbek 

maktablarida oʻrganish”20 mavzusidagi dissertatsiyasida sakkiz yillik maktablarning 

adabiyot darslarida Alisher Navoiy hayoti va ijodini oʻrganishda xilma-xil usullar, 

koʻrgazmali qurollardan foydalanish, oʻquvchilarda mustaqil va ijodiy fikrlash 

koʻnikmasini shakllantirish, oʻquvchilarni turli guruhlarga birlashtirgan holda oʻquv 

mashgʻulotlari samaradorligini oshirish masalalari tadqiq etilgan21. Mazkur ishda 

shoir faoliyatini 1–4-sinflarda hamda 5–7-sinflarda oʻrganilishi alohida boblar 

sifatida tadqiq etilgan. Dissertatsiyada Alisher Navoiy hayoti va ijodiga 

bagʻishlangan ilmiy tadqiqotlar tarixiga ham toʻxtab oʻtilgan. Jumladan, ilk ilmiy 

ish – M.Nikitskiyning “Amir Nizomiddin Alisher, uning davlat va adabiyot 

sohasidagi ahamiyati” dissertatsiyasi 1856-yilda yozilgani haqida maʼlumot 

berilgan.   

A.Hasanovaning “Yuqori sinflarda Alisher Navoiyning hayoti va ijodini 

oʻrganish” 22  mavzusidagi dissertatsiyasida “Alisher Navoiy hayoti va ijodiy 

faoliyatini oʻrganish”, “Navoiy lirikasini oʻrganish”, “Xamsa” dostonlarini 

oʻrganish” kabi mavzular tadqiq etilgan. Tadqiqotchi oʻqituvchi shaxsining oʻz 

ustida ishlashi zarurligi haqida shunday fikr bildiradi: “Garchi oʻrta maktab 

programmasi oʻquvchilarni Navoiy biografiyasiga oid boʻlgan hamma masalalar 

bilan tanishtirishni oʻz oldiga asosiy maqsad qilib qoʻymasa ham, oʻqituvchi shoir 

hayoti va ijodining eng nozik nuqtalarigacha oʻrganib chiqqan boʻlishini talab 

qiladi” 23 . Olim oʻqitishning noanʼanaviy usullari hamda oʻqituvchining yangi 

usullarni kashf etishga intilishi zarurligi haqida ham soʻz yuritib, oʻz mulohazalarini 

misollar bilan asoslaydi: “Navoiyning lirik asarlarini tahlil etishda ham, “Farhod va 

Shirin” dostonining gʻoyaviy mazmuni, obrazlari, badiiy xususiyatlarini 

 
20 Рахимова Г. Алишер Навоийнинг ҳаёти ва ижодини саккиз йиллик ўзбек мактабларида ўрганиш: Пед.фан . 

номз. ... дисс. Тошкент, 1966. – 243б. 
21 Ўша жойда. 164-б. 
22 Ҳасанова А. Юқори синфларда Алишер Навоий ҳаёти ва ижодини ўрганиш. Пед.фан. номз. ...дисс. 

Тошкент, 1974. – 176б. 
23 Ўша жойда. 13-б. 

oʻzlashtirishda ham eng qulay yoʻl sharhli oʻqish va suhbat metodi asosida darslarni 

uyushtirishdan iboratdir”24. 

A.Abdumannotovning “Alisher Navoiy merosi asosida boshlangʻich sinf 

oʻquvchilarining maʼnaviy tushunchalarini shakllantirish” 25  mavzusidagi ilmiy 

ishida Alisher Navoiyning “Hayrat ul-abror” dostoni maqolatlarining boshlang i̒ch 

taʼlimda oʻrganilish holati tahlil qilingan, ushbu asar asosida boshlangʻich sinf 

oʻquvchilari maʼnaviy-maʼrifiy tushunchalarini shakllantirishning pedagogik 

imkoniyatlari va oʻziga xos jihatlari yoritilgan. Dissertatsiyaning Alisher Navoiy 

merosi asosida boshlangʻich sinf oʻquvchilari maʼnaviy tushunchalari 

shakllantirishning ilmiy-nazariy asoslari haqidagi bobida hozirgi kundagi 

boshlangʻich taʼlimga qoʻyilayotgan talablar, bu sohani takomillashtirish yoʻllari 

muhokama qilingan. Alisher Navoiy merosidan yoshlar maʼnaviyatini 

shakllantirishda unumli foydalanish boʻyicha mulohazalar bildirilgan. Pedagog 

olimlarning ish usullari va fikrlari bir-biri bilan qiyoslangan. “Hayrat ul-abror” 

dostonida keltirilgan rivoyat, pand-nasihatlar boshlangʻich sinf oʻquvchilari 

darajasiga mos ravishda guruhlangan va jadval tarzida berilgan. Masalan, 2-sinflar 

uchun “Soʻzning maʼnosi uning jonidir”, “Hotam Toyi hikoyati”, “Rostlik taʼrifida”, 

“Sher va Durroj”, “Husnixat haqida”, 3-sinflar uchun “Soʻz taʼrifida”, “Xayr-u 

ehson vasfida”, “Adablilik odati toʻgʻrisida”, “Qanoat haqida”, “Ikki vafodor do s̒t”, 

“Bulutdek foyda keltiruvchi odamlar haqida”, “Marhamatli Ayub va oʻgʻri”, 4 -

sinflar uchun “Koʻngil taʼrifida”, “Shoh qahri va adolat”, “Ilm osmonining 

yulduzlaridek baland martabaliligi haqida” maqolat va hikoyatlarini oʻrganish 

tavsiya etilgan. 

“Hayrat ul-abror” dostonining boshlangʻich sinflarda tarbiyaviy vosita 

sifatida oʻrganilishining quyidagi afzalliklari sanab oʻtilgan: 

 
24 Ҳасанова А. Юқори синфларда Алишер Навоий ҳаёти ва ижодини ўрганиш. Пед.фан. номз. ...дисс. 

Тошкент, 1974.  168-б. 
25 Абдуманнотов А. М. Алишер Навоий мероси асосида бошланғич синф ўқувчиларининг маънавий 

тушунчаларини шакллантириш(“Ҳайрат ул-аброр” достони мақолотлари мисолида): Пед. фан. номз. ... дисс. 

Тошкент, 2004. – 136б. 

  Birinchidan, oʻquvchilarga Alisher Navoiy ijodi haqida bilim beradi, milliy 

odobga shakl va mazmun baxsh etadi. 

   Ikkinchidan, boshqa xalq vakillari ijodi, madaniyati bilan oshno qilib, ularni 

umuminsoniy qadriyatlar ruhida tarbiyalash imkoniyatiga ega. 

   Uchinchidan, boshlangʻich sinf oʻquvchilarini toʻgʻrisoʻzlik, doʻstlikning 

qadriga yetish, rostgoʻylik, xushmuomalalik kabi milliy axloqiy fazilatlar ruhida 

tarbiyalashga xizmat qiladi26. 

Tadqiqotchi boshlangʻich sinflarda soatlar taqsimoti haqida ham asosli fikrlar 

bildiradi: “...Navoiyning hayotini, ijodiy merosini oʻrganishga, asarlarining tahliliga 

har bir sinfda koʻpi bilan 2-3 soatdan, jami boshlangʻich sinflarda 8-10 soatgina vaqt 

ajratilgan, xolos. Bizning fikrimizcha, har bir sinfning oʻziga 10-12 soat vaqt 

ajratilgandagina Navoiy dostonidagi maqolat va hikoyatlarni oʻrganish uchun yetarli 

vaqt ajratilar edi...”27 

Maʼlumki, “Hayrat ul-abror” dostoni didaktik asar boʻlish bilan birga, 

“Xamsa”ning keyingi dostonlarini tushunish uchun ochqich vazifasini ham oʻtaydi. 

Yuqori sinflarda dasturga kiritilgan “Xamsa” dostonlarini oʻzlashtirish uchun 

boshlangʻich sinflarda “Hayrat ul-abror” dostoni bilan kengroq tanishish foydadan 

xoli boʻlmaydi. Oʻquvchilarning tarbiyasi va maʼnaviyatiga ham oʻz ijobiy taʼsirini 

koʻrsatadi. 

Alisher Navoiy asarlarining umumtaʼlim maktablarida oʻqitilishi boʻyicha 

yana bir ilmiy tadqiqot – Maxsuda Sariboyevaning “Umumtaʼlim maktablarida 

Alisher Navoiy epik asarlarini zamonaviy usullarda oʻrgatish (“Xamsa” asari 

misolida)”28  mavzusidagi dissertatsiyasi. Mazkur tadqiqotda Alisher Navoiyning 

 
26 Абдуманнотов А. М. Алишер Навоий мероси асосида бошланғич синф ўқувчиларининг маънавий 

тушунчаларини шакллантириш(“Ҳайрат ул-аброр” достони мақолотлари мисолида): Пед. фан. номз. ... дисс. 

Тошкент, 2004. 61-б. 
27 Абдуманнотов А. М. Алишер Навоий мероси асосида бошланғич синф ўқувчиларининг маънавий 

тушунчаларини шаклла нтириш(“Ҳайрат ул-аброр” достони мақолотлари мисолида): Пед. фан. номз. ... дисс. 

Тошкент, 2004. 110-б. 
28 Сарибоева М.  Умумтаълим мактабларида Алишер Навоий эпик асарларини замонавий усулларда 

ўргатиш(“Хамса” асари асосида): Пед. фан. номз. ...  дисс. Тошкент, 2011. – 163б. 

“Xamsa” asaridagi dostonlarni zamonaviy usullarda oʻqitish bilan bogʻliq masalalar 

yoritilgan. Unda Alisher Navoiy epik asarlarini zamonaviy usullarda oʻqitishning 

barkamol yoshlar tarbiyasidagi ahamiyatini koʻrsatish va bu boradagi ilmiy 

muammolar haqida soʻz boradi. Oʻrta maktablarda Alisher Navoiy ijodini 

zamonaviy usullarda oʻqitilishi, birinchidan, oʻquvchilarda Navoiyning epik 

asarlariga qiziqish uygʻotishi; ikkinchidan, oʻquvchilarni taʼlim jarayonining 

ijrochisiga aylantirishi va adabiy taʼlim samaradorligini oshirishi; uchinchidan, 

oʻquvchilarda shaxsiy fikr, munosabat va xulosa paydo boʻlishiga erishilishi aytib 

oʻtilgan. Shuningdek, ishda Alisher Navoiy epik asarlarini zamonaviy usullar orqali 

oʻqitishning samaradorlik imkoniyatlari  yoritilgan. Adabiyot darslaridagi interfaol 

usullarning oʻquvchilarning mustaqil oʻqishlari va erkin fikrlashlarini 

taʼminlashdagi ahamiyati haqida soʻz yuritilgan, “Guruhlarda ishlash”, “Fikriy 

hujum”, “Charxpalak”, “Burchaklar usuli”, “Refleksiya” (oʻz tuygʻu va xatti-

harakatlarini baholash maʼnosini bildiradi) va boshqa usullar haqida fikr bildiriladi. 

 Tadqiqotchi Alisher Navoiy epik asarlarini oʻrganishda zamonaviy 

usullarning ahamiyatini metodik tavsiyalar, dars ishlanmalari vositasida isbotlaydi 

hamda kerakli xulosalarni chiqaradi: “Zero, adabiy taʼlim soʻz orqali oʻrganish, so z̒ 

orqali oʻqitish va soʻz orqali anglash, his qilish deya eʼtirof etilsa, faol oʻquv 

muhitida soʻz orqali oʻzaro taʼsir etish tabiiydir. Oʻquvchilarni shunchaki oʻqishga 

emas, oʻqib oʻrganishga, oʻrgatib oʻrganishga, oʻrganib oʻrganishga hamda shu 

maʼlumotlarni amalda hayotga tatbiq etishga undaydigan zamonaviy usullarga 

asoslangan pedagogik jarayon maqsadga yoʻnaltirilgan tizimli yondashuv 

amaliyotidir”. 29  

M.Sariboyeva tadqiqotining muhim ahamiyati shundaki, dissertatsiya 

yozilganiga 10 yildan oshganiga qaramasdan, bildirilgan mulohaza va tavsiyalar o z̒ 

 
29  Сарибоева М. Умумтаълим мактабларида Алишер Навоий эпик асарларини замонавий усулларда 

ўргатиш(“Хамса” асари асосида): Пед. фан. номз. ... дисс. –Т., 2011. 34-б. 

qimmatini yoʻqotmagan. Bugungi kunda taʼlim tizimida ulardan foydalanish 

oʻqituvchi uchun ham, oʻquvchilar uchun ham samarali natijalarni beradi. 

Mumtoz matnlarni umumtaʼlim maktablarining turli bosqichlarida aynan 

qanday mavzular orqali oʻrganilishi boʻyicha turli tadqiqotlar olib borilgan. Masalan, 

pedagogika fanlari doktori Valijon Qodirov30 ushbu masalaga toʻxtalib oʻtadi. Olim 

tomonidan mumtoz matnlarni tushunishdagi muammolar darsliklardagi parchalar 

yordamida isbotlab berilgan. 5–11-sinflarda Alisher Navoiyning aynan qaysi 

asarlarini oʻqitilishi yuzasidan fikrlar bildirilgan: 5-sinfda Navoiy ruboiylari; 6-

sinfda Navoiy ruboiy va qitʼalari, “Sher bilan Durroj” hikoyati; 7 -sinfda “Shoh 

Gʻoziy” (“Hayrat ul-abror”), “Mehr va Suhayl” (“Sabʼai sayyor”) hikoyatlari; 8-

sinfda “Mahbub ul-qulub” asari; 9-sinfda “Xamsa” anʼanalari, “Farhod va Shirin” 

dostoni; 10-sinfda “Xazoyin ul-maoniy”dagi gʻazal, ruboiy, qitʼalar; 11-sinfda 

“Layli va Majnun” dostoni oʻrganilishi tavsiya etilgan.  

Tadqiqotchi mumtoz adabiyot namunalarini umumiy oʻrta taʼlim tizimida 

oʻrganilishi boʻyicha tanqidiy fikrlarni bildirib, muhim tavsiyalar beradi: “5-sinfdan 

boshlab mumtoz namunalar bir qadar tizimli oʻrganiladi. Baʼzi darslik mualliflari 

tanlangan ayrim mumtoz matnlarni oʻquvchi tugul oʻqituvchi ham hazm 

qilolmasligini bilib, ularning nasriy bayonini berib borishadi. Darsda, oldin 

aytilganidek, faqat nasriy bayon oʻqitiladi va uning mazmuni soʻrab olinadi. Deyarli 

barcha sinflarda bu holat davom etmoqda. Natijada biz mumtoz matnni koʻrganda 

uning nasriy bayonini axtaradigan, asl matnni oʻqishga harakat qilmaydigan 

oʻquvchilarga ega boʻlmoqdamiz. Bizningcha, mazkur holatni bartaraf etish uchun 

mumtoz namunalarni berishda tadrijiylikka – osondan qiyinga, oddiydan 

murakkablikka borish tamoyiliga amal qilish zarur. Eng asosiysi, hech qachon asarni 

darslikda nasriy bayon qilmaslik kerak”. 31  

 
30 Кадиров В. Умумтаълим мактабларида мумтоз адабиёт намуналарини ўқитишнинг илмий-методик 

асослари:  Пед. фан. док. ... дисс. – Наманган, 2019. – 397 бет 
31 Кадиров В. Умумтаълим мактабларида мумтоз адабиёт намуналарини ўқитишнинг илмий-методик 

асослари:  Пед. фан. док. ... дисс. – Наманган, 2019. 59-б. 

Tadqiqotchi V.Qodirov mumtoz adabiyot namunalarini oʻzlashtirish boʻyicha 

koʻplab tavsiyalarni keltirib oʻtgan. Umumiy oʻrta taʼlim maktablari ona tili va 

adabiyot fani oʻqituvchilari uchun ushbu tavsiyalar muhim ahamiyat kasb etadi. 

Masalan, olimning tadqiqotlarida “Izofadan chiqar!” usuli oʻquvchilarning mumtoz 

matnni tushunishini osonlashtirishga xizmat qiladi. Ammo mumtoz matnlarning 

nasriy bayonini darslikda keltirmaslik haqida shuni ham aytish mumkinki, nasriy 

bayon orqali mumtoz matnlarni oʻzlashtirish birmuncha soddalashadi. Hamda shu 

orqali oʻquvchilar juda koʻp soʻzlarning izohi bilan tanishib olishga muvaffaq 

boʻladilar. 

5-sinf dasturida oʻquvchini shakllantiruvchi nazariy tushunchalarga jiddiy 

eʼtibor berib, ularni aniq uzviylikka, ketma-ketlikka amal qilgan holda berilishini 

taʼminlash zarur. Chunki 5-sinf boshlangʻichdan oʻrta bosqichga oʻtishdagi ilk 

qadam hisoblanadi. Boshlangʻich sinflarda bir  oʻqituvchi bilan shugʻullangan 

oʻquvchi  nisbatan mustaqillikni his etadi, oʻziga maʼqul boʻlgan yoʻnalishdan 

ketishga harakat qiladi, oʻz sevimli fanlarini ajratishni boshlaydi. Bu sinfda toʻg̒ ri 

yoʻnalish berish juda ham muhim hisoblanadi. 

Odatda, oʻquvchilar 5-sinfdan boshlab ertak, hikoya, rivoyat kabi voqeaband 

asarlarni oʻrganishga koʻproq qiziqishadi, shunday asarlarni tezroq qabul qilishadi. 

8–9-sinf bosqichlariga kelganda esa, his-tuygʻular aks etgan lirik asarlar, nazariy 

maʼlumotlarni qabul qilish koʻnikmasini shakllantira boradilar. Bunga sabab – 6–7-

sinflardagi darslikka kiritilgan asarlarning tahlili.  

Adabiyot darslarida matn bilan ishlash jarayonida ona tili fani bilan 

integratsiya qilinsa, maqsadga muvofiq boʻladi. Masalan, mumtoz matnlardagi tazod 

sanʼati haqida  soʻz ketganda “Zid maʼnoli soʻzlar” mavzusini takrorlab, oʻquvchilar 

bilimini mustahkamlab olish mumkin. Yoki tajnis sanʼati shakldosh (omonim) 

soʻzlar bilan, tanosub sanʼati esa uyadosh soʻzlar (garchi bu mavzu bugungi kunda 

rasman darsliklarda mavjud boʻlmasa-da) bilan bogʻliq holda tushuntirilsa, 

oʻquvchining qabul qilishi osonlashadi.  

Oʻquv mashgʻulotlarini anʼanaviy tarzda maʼruza shaklida oʻtkazilishi 

oʻquvchilar mavzuni qay darajada oʻzlashtirganliklarini aniqlash imkonini 

kamaytiradi. Oʻquv mashgʻuloti vaqtida oʻquvchilarning faolligi muhim oʻrin tutadi. 

Mutaxassislarning fikricha, inson maʼruzani eshitish orqali 5%, oʻqish orqali 10%, 

eshitish va koʻrish orqali 20%, koʻrgazmali qurollar orqali 30%, guruhdagi 

muhokamalar yordamida 50%, mustaqil tadqiqot va amaliy mashgʻulotlar 

yordamida 70% maʼlumotni, oʻzini oʻqituvchi sifatida sinab koʻrgan oʻquvchi esa, 

mavzuga doir 90% maʼlumotni oʻzlashtirar ekan. Shuning uchun oʻquvchilarning 

oʻquv mashgʻuloti vaqtidagi faolligiga alohida eʼtibor berish zarur.  Bu borada 

tadqiqotchilar ham oʻz fikrlarini bayon qilganlar. Masalan: “Adabiy taʼlimni tashkil 

etishda noanʼanaviy taʼlim shakl va metodlaridan foydalanish ijobiy natija beradi. U 

yoki bu metodni tanlashda oʻquvchilarning har tomonlama erkin fikrlashiga, ijodiy 

faol ishtirokchiga aylanishiga hamda xilma-xil metodlarni qoʻllagan holda, masalan, 

bahs-munozara darslari ijodiy izlanishga, mustaqil ishlashga yoʻnaltirilishi kerak. 

Oʻquvchilar qoʻyilgan masalaga bir tomonlama yondashmasdan oʻz qarashlarini, 

fikrlarini erkin bayon etish imkoniyatiga ega boʻladilar. Adib hayoti va ijodiga doir 

savollar, boshqotirmalar, krossvordlar tuzish kabi mashgʻulotlar oʻquvchilarning 

tafakkurini har tomonlama rivojlantiradi va taʼlim samaradorligiga erishishda ijobiy 

natijalar beradi.” 32  F. Egamberdiyevaning fikr-mulohazalarini oʻrganib chiqqan 

holda, shunday fikr bildirish mumkinki, yangicha dars usullari oʻquvchilarning 

harakatlariga chegara qoʻymaydi, fikrlashlariga erkinlik beradi. Faqat 

topshiriqlarning hajmi va qiyinlik darajasi oʻquvchilarning yoshiga, psixologiyasiga 

mos boʻlishiga alohida eʼtibor berish kerak. Va bu koʻrinishdagi mashgʻulotlar o z̒ 

amaliy samarasini beradi. 

Pedagogika fanlari doktori, professor R.Niyozmetovaning tadqiqot ishida 

akademik litsey va kasb-hunar kollejlarining rus guruhlarida oʻzbek tilini oʻqitishda 

 
32 Эгамбердиева Ф. Адабий таълимга илғор педагогик технологияларни татбиқ этиш методикаси:   Пед. фан. 

номз. ...  дисс. –Т., 2005. 59-б. 

darsdan tashqari ishlar jarayonida adabiy materiallarni oʻrganishda “Alisher Navoiy 

hayoti va ijodini oʻrganish”ga doir boʻlimning kiritilgani diqqatga sazovordir. Bu 

milliy maʼnaviyat, milliy qadriyatlar, milliy istiqlol mafkurasi, nihoyat, maktabda 

buyuk mutafakkir Alisher Navoiyning asarlarini oʻrganish taʼlim boshqa tillarda olib 

boriladigan sinf(guruh)lar uchun tayyorlangan dastur va darsliklarni qayta ishlab 

chiqish, yangilarini shu nuqtayi nazardan yaratishni taqozo etishini bayon qiladi.  

Shuningdek, olim “... buyuk mutafakkir Alisher Navoiyning hayoti va ijodini 

rusiyzabon oʻquvchilarga oʻrgatish maxsus tadqiqot olib borishni taqozo etadigan 

dolzarb muammolari, umumiy oʻrta taʼlimda, akademik litsey va kasb-hunar 

kollejlarida buyuk mutafakkir Alisher Navoiyning hayoti va ijodiy faoliyatini 

oʻrganish imkoniyatlari darslar, darsdan va sinfdan tashqari tadbirlar orqali umumiy 

oʻrta taʼlimning uzviy davomi sifatida boʻlishi kerakligini, bu ishlar alohida tadqiqot 

orqaligina toʻgʻri hal etilishi mumkinligi”ni33 taʼkidlaydi. 

Pedagogika fanlari doktori, professor Q. Yoʻldoshev adabiy taʼlim 

muvaffaqiyatli boʻlishi uchun oʻrganilayotgan asarning mazmunini soʻzlab berish 

ham, soʻzlatish ham mumkin emasligini taʼminlash lozimligini aytib oʻtadi.34  

Q. Yoʻldoshevning eng muhim fikrlari quyidagi jumlalarda aks etgan: 

“Pifagor teoremasini bilganda ham, bilmaganda ham oʻquvchi, uni oʻrab turgan 

olam mohiyati oʻzgarishsiz qolaveradi. Lekin hazrati Navoiyning 

Lolazor ermaski, ohimdin jahonga tushdi oʻt, 

Yoʻq shafaqkim, bir qiroqdin osmonga tushdi 

 matlaʼsi bilan boshlanadigan yoki: 

Meni men istagan oʻz suhbatiga arjumand etmas, 

Meni istar kishining suhbatin koʻnglim pisand etmas 

 
33 Ниёзметова Р. Узлуксиз таълим тизимида ўзбек адабиётини ўрганишнинг назарий ва методик асослари (рус 

гуруҳлари мисолида): Пед. фан. док. ...  дисс. Т., 2007. 176-б. 
34 Йўлдошев Қ. Янгиланган тафаккур ва умумтаълим мактабларида адабиёт ўқитишнинг илмий-методик 

асослари: Пед. фан. док. ...  дисс. Т, 1996. 163-б., 280-б. 

boshlanmasiga ega gʻazallari bilan tanishgan, ularning badiiy jozibasi va mantiqiy 

qudratidan xabardor boʻlgan odam uchun olam ham, odamlar ham, hayot ham 

boshqacharoq boʻlib qolishi aniq”35 degan xulosalari, tahlillari bugun ham Navoiyni 

oʻqitishda qoʻl keladi. 

Pedagogika fanlari doktori Q.Husanboyevaning dastlabki tadqiqotlarida rus 

maktablarining 2–11-sinflari uchun “Oʻzbek tili va adabiyoti” dasturidagi Alisher 

Navoiy hayoti va ijodiga taalluqli boʻlgan mavzular haqida fikr yuritilgan: “XV asr 

turkiy adabiyotining buyuk namoyandasi Alisher Navoiy faoliyati monografik 

tarzda oʻrganilishi kerak. Umuman, Alisher Navoiy asarlari soddalashtirilgan 

holatda yoki  nasriy bayonda boshlangʻich sinflardan tortib, tayanch va o r̒ta 

maktablarni ham qamrab olishi lozim. 

10–11-sinflarda Navoiy asarlarini soddalashtirishning ham hojati boʻlmaydi. 

Faqat ularning asli bilan bir qatorda nasriy bayoni berilishi kifoya. Lekin Navoiy 

sinfma-sinf oʻrganilganda takrorga yoʻl qoʻyilmasligi kerak. Navoiy shaxsini, uning 

insoniy sifatlarini oʻrganishda IV–V sinflarda u haqda aytilgan rivoyatlar, shoirning 

bolalik davri haqidagi badiiy asarlardan parchalar oʻrganish shaklida amalga 

oshirilsa, VI–VII sinflarda uning kichik hajmdagi bolalar yoshi va saviyasiga mos 

keladigan, badiiy jihatdan mukammal, mazmunan boy tarbiyaviy ahamiyatga ega 

boʻlgan asarlari oʻrganilsa, VIII sinfda esa Alisher Navoiyning tarjimayi holini 

mukammal oʻzlashtirish bilan davom ettiriladi”.36  Biz olimaning mulohazalarini 

taʼlim oʻzbek tilida olib boriladigan milliy maktablarimiz uchun ham qoʻllasak, 

yaxshi natijaga erishgan boʻlamiz. Chunki soddadan murakkabga qarab borilsa, 

oʻquvchi mumtoz adabiyot namunalarining tili murakkabligidan qiynalmaydi, 

oʻzlashtirishi oson boʻladi. 

 
35  Йўлдошев Қ. Янгиланган тафаккур ва умумтаълим мактабларида адабиёт ўқитишнинг илмий-методик 

асослари: Пед. фан. док. ...  дисс. Т, 1996. 163-б. 
36 Ҳусанбоева Қ. Ўзбек адабиётини таълим  давлат тилидан бошқа тилларда олиб бориладиган мактабларда 

ўқитишнинг илмий-методик асослари: Пед. фан. номз. ...  дисс. –Т., 1997.. 90-б. 

Q.Husanboyeva adabiyot darslarida oʻquvchilarning mustaqil fikrlashini 

taʼminlash maqsadida muammoli taʼlim metodini faol qoʻllash haqida fikr bildiradi, 

oʻquvchilarni erkin va mustaqil fikrlashga oʻrgatishda qoʻllaniladigan mantiqiy 

metodlarning suhbat, evristik, tadqiqot, taqqoslash, induktiv, deduktiv turlari va 

ularning xususiyatlari haqida soʻz yuritadi.37 

Umumiy oʻrta taʼlim maktablarida mumtoz adabiyot namunalarining 

oʻrganilishi bugungi kunda qoniqarli emas. “Buning birlamchi omili sifatida qayd 

etilgan taʼlim mazmuniga oid hujjatlar – standart, dasturlar va ular asosida yaratilgan 

darslik, metodik qoʻllanmalar endilikda ilmiy jihatdan isbotlangan, amaliyotda o z̒ 

tasdigʻini topgan mezonlar asosida qayta koʻrib chiqilishi va takomillashtirilishi 

lozim” 38, — deb hisoblaydi pedagogika fanlari doktori Valijon Qodirov. 

M. Tuychiyeva oʻz ilmiy tadqiqotida oʻrta maktabda Alisher Navoiy hayoti 

va ijodining oʻrganilishiga ham alohida toʻxtalib oʻtadi: “Navoiy shaxsini, uning 

insoniy sifatlarini oʻrganishda 5-sinflarda u haqda aytilgan rivoyatlar, shoirning 

bolalik davri tasvirlangan badiiy asarlardan parchalar oʻrganish shaklida amalga 

oshirilsa, 6–7-sinflarda uning kichik hajmdagi oʻquvchilar yoshi va saviyasiga mos 

keladigan, tarbiyaviy ahamiyatga ega boʻlgan asarlari oʻrganilsa, 8-sinfdan boshlab 

Alisher Navoiyning tarjimayi holi va murakkab janrdagi asarlarini mukammal 

oʻzlashtirish bilan davom ettirish mumkin”39ligini taʼkidlaydi. 

 “Oʻqituvchi oʻquvchilarning Navoiy ruboiylarini tahlil qilish borasidagi 

tasavvurlarini shakllantirib, muayyan malakaga ega qilgach, navbatdagi ruboiylarni 

tahlil qilib, ularning badiiy-estetik xususiyatlarini oʻrganishni bevosita talabalarning 

 
37 Ҳусанбоева Қ. Адабий таълим жараёнида ўқувчиларни мустақил фикрлашга ўргатишнинг илмий -методик 

асослари: Пед. фан. док. ... дисс. – Т, 2006. 82-б. 
38  Кадиров В. Умумтаълим мактабларида мумтоз адабиёт намуналарини ўқитишнинг илмий-
методик асослари: Пед. фан. док. ... дисс. – Наманган, 2019. 257-б. 
39  Туйчиева М. 5–7-синфлар адабиёт дарсларида ўзлаштириладиган ўқув материалларини 

такомиллаштириш тизими: Пед. фан.бўйича фалс. док. (PhD)... дисс. – Самарқанд, 2020.  83-б. 

oʻziga havola qilishi lozim. Darslik va devondan tanlangan muayyan ruboiylarning 

turli usuldagi tahlillarini uyga topshiriq sifatida ham berish mumkin”.40  

Alisher Navoiy asarlarini interfaol usullarda oʻqitish boʻyicha ham tadqiqot 

ishlari olib borilgan. Jumladan, Sh. Nasriddinova “Farhod va Shirin” dostonini yangi 

pedagogik texnologiyalar asosida oʻqitish, xususan,  “Bumerang”, “Venn 

diagrammasi”, “FSMU”, “SWOT” usullari tahlil ga tortilgan41.  

D.Yusupova ilmiy izlanishlarida “Alisher Navoiyning “Sabʼai sayyor” 

dostonini oʻqitish metodikasiga doir” konseptual jadvallar 42 dan foydalanish 

samaradorligini isbotlagan. 

Alisher Navoiy hayoti va ijodining oʻrta umumtaʼlim maktablarida 

oʻrganilishi borasida juda koʻplab ilmiy farazlar berilgan, pedagogik va metodik 

tajribalar oʻtkazilgan. Biz har bir tadqiqotdan oʻzimiz uchun optimal deb hisoblagan 

usullarimizni oʻzlashtirishimiz va amaliyotga joriy etishimiz kerak. Adabiyot 

oʻqitish metodikasidagi yangicha qarashlar va innovatsion usullar oʻquvchilarning 

materialni oson qabul qilishlariga koʻmak beradi, ularning oʻquv mashgʻulotlaridagi 

faolligini oshiradi.  

Xulosa sifatida shuni aytish mumkinki, bugungi kungacha Navoiy hayoti va 

ijodini oʻrganish, oʻqitishga doir olib borilgan tadqiqotlar asosida yaratilgan 

metodikani innovatsion yondashuvlar asosida takomillashtirish, mumtoz adabiyotni 

bugungi kun oʻquvchisining qiziqishlarini inobatga olgan holda oʻqitish ehtiyoji 

yuzaga keldi.  

 

 
40  Азимова Ф. Академик лицейларда Алишер Навоий рубоийлари таҳлили // “Тил ва адабиёт 
таълими” журнали, 2014 йил, 11-сон. 26-28-бетлар. 
41 Насриддинова Ш. “Фарҳод ва Ширин” достони янги педагогик технологиялар асосида ўқитиш // 

“Тил ва адабиёт таълими” журнали, 2015 йил, 2-сон. 
42 Юсупова Д. “Сабъаи сайёр” достонини ўқитиш методикасига доир // “Тил ва адабиёт таълими” 

журнали, 2017 йил, 10-сон. 30-34-бетлар. 

1.2-§. Umumiy oʻrta taʼlimda Alisher Navoiy hayoti va ijodini 

oʻqitishning bugungi holati 

Maʼlumki, Alisher Navoiy asarlari tilining murakkabligi va mazmunan 

chuqurligi bilan boshqa ijodkorlar asarlaridan ajralib turadi. Adib tasavvuridagi 

“komil inson” gʻoyasining yosh avlod ongiga singdirish asosiy maqsad etib 

belgilangani holda, taʼlim tizimida Alisher Navoiyning boy va serqirra ijodini 

chuqur oʻrganish ustuvor yoʻnalish sifatida tanlab olingan. Har bir sinf doirasida 

Alisher Navoiy hayoti va ijodi haqida maʼlumot berilar ekan, bir necha jihatlarni 

hisobga olish zarur. Avvalo, adabiyot fanining oʻqitilishi boʻyicha davlat taʼlim 

standartlari(DTS)da belgilangan oʻquvchilarning tayyorgarlik darajasiga 

qoʻyiladigan majburiy minimal talablarni koʻrib chiqsak.  

5–9-sinf oʻquvchilari adabiy taʼlimga oid quyidagi bilim, koʻnikma va 

malakalarni egallashlari shart: 

— matnni toʻgʻri, tez va ifodali oʻqiy olish; 

— 4–5 ta badiiy matnni yoddan aytib bera olish; 

— Prezident asarlarini bilish, ularda ilgari surilgan gʻoyalar asosida 

mushohada yurita olish; 

— mamlakatimiz mustaqilligi va bayramlari haqidagi, ona Vatanga muhabbat 

uygʻotuvchi adabiy asarlar mazmunini anglagan holda soʻzlab berish; 

— mumtoz adabiyot janrlari bilan zamonaviy adabiyot janrlarini farqlay olish; 

— berilgan har qanday mavzuda ogʻzaki va yozma ravishda mustaqil fikr 

yurita olish; 

— badiiy tasvir vositalari haqida matnga tayanilgan holda mustaqil fikr 

yuritish va tahlil qila olish; 

— oʻqigan asaridan olgan taassurotlarini yorqin ifodalab bera olish; 

— oʻzga insonning tuygʻulari va hissiy kechinmalar xususida fikr yurita olish; 

— turli mavzularda insho yoza bilish; 

— oʻrganilgan adiblar tabiatiga xos boʻlgan xislatlarni baholay bilish; 

— adabiy qahramonlarning xatti-harakatlariga munosabat bildira olish va uni 

asoslay bilish; 

— yuksak didli va aqlan barkamol adabiy qahramonlarning xislatlarini ochib 

bera olish; 

— musiqa yoki rang tasvir asari zamiridagi badiiy jozibani his qilish va uni 

soʻz bilan ifodalab berish; 

— oʻrganilgan asarlarda tasvirlangan badiiy timsollar xususiyatiga xos 

boʻlgan xislatlarni anglab, ularga munosabat bildira olish; 

— oʻrganilgan asarlardagi adabiy qahramonlar xususiyatiga xos boʻlgan 

fazilatlarga mustaqil fikr bildira olish; 

— oʻrganilgan badiiy asarlar timsollarining tabiatidagi milliy xususiyatlarni 

anglay bilish; 

— adabiyot nazariyasiga doir bilimlarni kitobxonlik amaliyotida mustaqil 

qoʻllay olish; 

— adabiy-tarixiy davrlarga va adiblar ijodiga toʻgʻri baho bera olish. 

Yuqorida keltirib oʻtilgan talablar asosida dastur va darsliklar 

takomillashtirilishi, bunda oʻquvchilarning yosh xususiyatlari, psixologik oʻziga 

xosligi ham hisobga olinishi lozim. Bolaning yoshga va psixologiyaga bogʻliq 

xususiyatlarini jadval koʻrinishida keltiramiz: 

1-jadval 

5–9-sinf oʻquvchilarining yosh va psixologik  xususiyatlari43 

Sinf Yosh Psixologik xususiyatlar 

5 10-11 

5-6-sinflardagi oʻquvchilar ogʻzaki va yozma matn uchun reja tuzib, 

unga amal qila oladilar. Oʻsmirlik davrida nazariy tafakkur yuqori 

ahamiyatga ega boʻla boshlaydi. Chunki bu davrdagi oʻquvchilar atrof-

olamdagi bogʻlanishlar mazmunini yuqori darajada bilishga harakat 

 
43 М.Давлетшин ва бошқаларнинг “Ёш ва педагогик психология” (Тошкент, 2007) ўқув қўлланмасидан 

фойдаланилган.  

qiladilar. Bu davrda oʻsmirning bilishga boʻlgan qiziqishida progress sodir 

boʻladi. 

6 11-12 

11-12 yoshdan boshlab oʻsmir endi mantiqiy fikrlab harakat qila 

boshlaydi. Oʻsmir bu yoshda xuddi kattalar singari keng qamrovli tahlil 

etishni oʻrgana boshlaydi. Oʻsmir tafakkurning nazariy darajaga qanchalik 

tez koʻtarila olishi, oʻquv materiallarini tez va chuqur egallashi uning 

intellektini ham rivojlanishini belgilab beradi. 

7 12-13 

Oʻsmirlik davri yuqori darajadagi intellektual faollik bilan 

farqlanadi. Bu faollik oʻta qiziquvchanlik hamda atrofdagilarga oʻz 

layoqatlarini namoyish etish, shuningdek, ulardan yuqori baho olish 

ehtiyojining mavjudligi bilan belgilanadi. Oʻsmirning kattalarga beradigan 

savollari mazmunli, mulohazali va aynan oʻsha masala doirasida boʻladi. 

Bu yoshdagi bolalar turli farazlarni keltira oladilar, taxminiy fikr yuritib, 

tadqiqot oʻtkaza oladilar hamda maʼlum bir masala boʻyicha muqobil  

variantlarni taqqoslay oladilar. 

8 13-14 

Oʻsmirlik davrida intellektning yuqori darajada rivojlangan boʻlishi 

qimmatli va obroʻli hisoblanadi. Oʻsmir shaxsida va uning bilishga 

qiziqishidagi oʻzgarishlar oʻzaro bogʻliq boʻladi. Ixtiyoriy psixik 

jarayonlarning rivojlanishi oʻsmirdagi shakllanib kelayotgan shaxs 

mustaqilligiga tayanadi, oʻzining shaxsiy xususiyatlarini anglash va 

shakllantirish imkoniyatlari esa undagi tafakkurni rivojlanishi bilan 

belgilanadi. 

9 14-15 

Mazkur pallada oʻspirinlarning tafakkuri tobora faol, mustaqil va 

ijodiy xususiyat kasb eta boshlaydi. Tafakkur rivojlanishi bilan birgalikda 

oʻquvchilarning nutq madaniyati rivojlanadi. Oʻspirin turli janrdagi adabiy 

asarlarni oʻqishi, tushunishi orqali mustaqil fikr yuritish, mulohaza qilish va 

munozaraga kirishishga oʻrganib boradi. Oʻspirinlik  tafakkurining sifatiga 

uning mazmundorligi, chuqurligi, kengligi, mustaqilligi, samaradorligi, 

tezligi kabilar kiradi. 

  

Oʻquvchilarning oʻzlashtirishlari kerak boʻlgan koʻnikmalar haqida Davlat 

taʼlim standartlari(DTS)da mezonlar belgilab qoʻyilgan. Tadqiqot obyektimiz 

umumiy oʻrta taʼlim maktablarining 5–9-sinflar bosqichi boʻlgani sababli, shu 

bosqichga tegishli taʼlim standarti talablarini keltiramiz:  

2-jadval 

Taʼlim standarti talablari 

Oʻquvchilar Daraja Talablar 

Umumiy oʻrta taʼlim 

maktablarining 9-sinf  

bitiruvchilari 

A2 darajasi – 

adabiyot fanini 

oʻrganishning 

tayanch darajasi 

badiiy asarlar asosida yaratilgan audiomatn, 

videotasvirlarni tinglab tushunadi, tegishli 

munosabat bildira oladi; 

nasriy, sheʼriy, dramatik asar namunalarini 

ifodali oʻqiydi va mazmun-mohiyatini tushuna 

oladi; 

badiiy asar syujetini qayta soʻzlab bera oladi; 

turli janr va hajmdagi 8 – 10 ta sheʼriy matn yoki 

uning parchasini yoddan ifodali ayta oladi; 

adabiy, adabiy-ijodiy va erkin mavzulardagi 

insholarga xos xususiyatlarni biladi va ushbu 

yoʻnalishlarda insho (5 – 7 sahifa) yoza oladi; 

adabiy til meʼyorlariga rioya qilgan holda turli 

mavzularda taassurot, referat va ijodiy matn yoza 

oladi, unda xalq maqollari, matallari, hikmatli 

soʻz, badiiy, publitsistik asarlardan oʻrinli 

foydalana oladi; 

maktab kutubxonasidan mustaqil foydalana 

oladi, turli janrdagi adabiyotlarni tanlab mutolaa 

qiladi, undagi voqea-hodisalar, obrazlar tizimiga 

munosabat bildira oladi. 

Umumiy oʻrta taʼlim 

maktablarining 

adabiyot fani 

chuqurlashtirilgan 

sinflar va 

ixtisoslashtirilgan 

maktablarning 9-sinf  

bitiruvchilari 

A2+ darajasi – 

adabiyot fanini 

oʻrganishning 

kuchaytirilgan 

tayanch darajasi 

Turli janrdagi matnlarni obrazga kirib ifodali 

oʻqiy oladi; 

turli janr va hajmdagi 10 – 12 ta sheʼriy matn va 

uning parchasini yoddan ayta oladi; 

badiiy asar asosida yaratilgan kichik sahna 

koʻrinishlarida qahramonlar rolini ijro eta oladi. 

 

 

Yuqoridagi talablar asosida hozirgi kunda umumiy oʻrta taʼlim tizimida 

Alisher Navoiyning hayoti va ijodini oʻrganish qay darajada? Biz maktab tizimini 

umumlashtirib olgan holda, bu haqdagi maʼlumotlarni jadval koʻrinishida keltirib 

oʻtamiz: 

3-jadval 

Umumiy oʻrta taʼlim tizimida Alisher Navoiy hayoti va ijodining oʻrganilishi 

S
in

f Darslik  Mualliflar Nashriyot 

S
o
at

 Mavzu 

1  “Oʻqish” T.Gʻafforova, E. 

Shodmonov, G. 
Eshturdiyeva 

“Sharq”, 2019 1 Alisher Navoiy “Bir 

kabutar”(“Saddi 
Iskandariy”dan) 

1 Gʻazal mulkining sultoni 

5 “Adabiyot” S.Ahmedov,  

B.Qosimov, 
R.Qoʻchqorov, 
Sh.Rizayev 

“Sharq”, 2020 1 Alisher Navoiy hayoti  

1 “Hayrat ul-abror” dostoni 

2 “Sher bilan Durroj” hikoyati 

6 “Adabiyot” S.Ahmedov, 

R.Qoʻchqorov, 
Sh.Rizayev 

“Maʼnaviyat”, 2017 3 “Mahbub ul-qulub” asari 

7 “Adabiyot” Q.Yoʻldoshev, 

B.Qosimov, 
V.Qodirov, 

J.Yoʻldoshbekov 

“Sharq”, 2017 1 Alisher Navoiy hayoti 

3 “Sabʼai sayyor” dostonidan 

parcha 

8 “Adabiyot” S.Olim, 
S.Ahmedov, 
R.Qoʻchqorov 

Gʻafur Gʻulom 
nashriyoti, 2019 

4 Alisher Navoiyning ruboiy, 
tuyuq va fardlari tahlili 

9 “Adabiyot” Q.Yoʻldoshev, 

V.Qodirov, 
J.Yoʻldoshbekov 

“Oʻzbekiston”, 

2019 

1 Alisher Navoiy va 

xamsachilik anʼanalari 

9 “Farhod va Shirin” dostoni 

10 “Adabiyot” B.Toʻxliyev, 
B.Karimov, 

K.Usmonova 

“Oʻzbekiston 
milliy 

ensiklopediyasi”, 
2017 

4 Alisher Navoiy lirikasi 

11 “Adabiyot” B.Toʻxliyev, 

B.Karimov, 
K.Usmonova 

“Oʻzbekiston 

milliy 
ensiklopediyasi”, 
2018 

1 Alisher Navoiy hayoti va 

ijodi 

3 “Saddi Iskandariy” 
dostonidan parcha 

 

  Berilgan jadval asosida amalga oshiriladigan oʻquv mashgʻulotlari jami 35 

soatni tashkil etadi. 

Quyidagi jadvalda Alisher Navoiy asarlarining maktab sinflar kesimida 

oʻrganilishi haqida maʼlumot berilgan: 

4-jadval 

Alisher Navoiy asarlarining sinflar kesimida oʻrganilishi 

Sinf  Darslik  Muallif  Mavzu  Soat 

1 “Oʻqish” T.Gʻafforova,  

E.Shodmonov,  

G. Eshturdiyeva 

Alisher Navoiy “Bir kabutar” 1 

Alisher Navoiyning hikmatli 

soʻzlari 

1 

5 “Adabiyot” S.Ahmedov,  

B.Qosimov, 

“Hayrat ul-abror” dostoni 1 

“Sher bilan Durroj” hikoyati 2 

Oʻrta umumtaʼlim maktablarida Alisher Navoiy asarlarining oʻrganilishi 1-

sinfdan boshlangan44. Vatanparvarlik mavzusidagi “Bir kabutar” hikoyati berilgan. 

Bir qancha muddat qafasda qamalib, ozod boʻlgan kabutar oʻz uyining xarobaga 

aylanganini koʻrib, ketib qolmabdi. Harakat qilib, uyini tuzatishga kirishibdi. Bu 

hikoyat “Saddi Iskandariy” dostonidan olingan. Hikoyat oʻquvchilarni 

vatanparvarlik va mehnatsevarlik ruhida tarbiyalashga yordam beradi.  

Yana darslikda Navoiyning hikmatlaridan namunalar keltirilgan: 

Bilmaganni soʻrab oʻrgangan olim, orlanib soʻramagan oʻziga zolim. 

Oz-oz oʻrganib don boʻlur, qatra-qatra yigʻilib daryo boʻlur. 

Yaxshi kishi yomonlardan ham yaxshiligini ayamas. 

Yaxshilikni bilmasang, yaxshilarga qoʻshil. 

 
44 2020–2021-o‘quv yilidagi darsliklar nazarda tutilgan . 

R.Qoʻchqorov, 

Sh.Rizayev 

6 “Adabiyot” S.Ahmedov, 

R.Qoʻchqorov, 

Sh.Rizayev 

“Mahbub ul-qulub” 3 

7 “Adabiyot” Q.Yoʻldoshev, 

B.Qosimov, 

V.Qodirov, 

J.Yoʻldoshbekov 

“Sabʼai sayyor” dostonidan 

parcha 

3 

8 “Adabiyot” S.Olim, S.Ahmedov, 

R.Qoʻchqorov 

Alisher Navoiyning ruboiy, 

tuyuq va fardlari tahlili 

 

4 

9 “Adabiyot” Q.Yoʻldoshev, 

V.Qodirov, 

J.Yoʻldoshbekov 

“Farhod va Shirin” dostoni 9 

10 “Adabiyot” B.Toʻxliyev, 

B.Karimov, 

K.Usmonova 

Alisher Navoiy lirikasi 4 

11 “Adabiyot” B.Toʻxliyev, 

B.Karimov, 

K.Usmonova 

“Saddi Iskandariy” dostonidan 

parcha 

3 

Hikmatli soʻzlarni yod olish topshirigʻi berilgan, bu esa kelajakda bu 

hikmatlarning hayot qoidasiga aylanishiga koʻmak beradi. 

5-sinf adabiyot darsligida “Sher va Durroj” hikoyati berilgan. Avvalgi 

nashrlarda toʻgʻrilik haqidagi maqolat ham darslikka kiritilgan edi. Bizningcha, 

oʻquvchilarga yengillik berish maqsadida olib tashlangan. Lekin maqolat “Hayrat 

ul-abror” dostonining tuzilishi haqida kengroq tushuncha hosil qilishda zarur vosita 

boʻla olardi. “Sher va Durroj” hikoyati xalqimizning har bir vakili doimo yodida 

saqlaydigan asar hisoblanadi, qaysi yoshdagi inson boʻlmasin, hikoyat mazmunini 

soʻzlab beradi. Buning boisi bayonning soddaligi, voqeaning hayotiyligi, 

qahramonlarning toʻgʻri tanlanganligi boʻlishi mumkin.  

6-sinf adabiyot darsligiga didaktik xarakterga ega “Mahbub ul-qulub” asari 

kiritilgan. 6-sinf oʻquvchisining mumtoz adabiyotga oid soʻzlar borasidagi lugʻat 

boyligini hisobga olganda, darslikdagi baʼzi soʻzlar oʻquvchilarning tushunishi 

uchun ogʻirlik qiladi.  “Mahbub ul-qulub” asari Alisher Navoiy keksalik chogʻida, 

hayotiy tajribasi katta boʻlgan vaqtda yozgan asaridir. Uni “Hayotiy xulosalar” deb 

atasak, xato qilmagan boʻlamiz. Muallif insoniy fazilatlar va qusurlar haqida oʻz 

mulohazalarini bildiradi. Asar gʻoyasi jihatidan ham, soʻzning qoʻllanishi jihatidan 

ham 6-sinf oʻquvchilari uchun qiyinchilik tugʻdiradi. Alisher Navoiyning hayot 

haqidagi  xulosalarini oʻquvchilarga osonlik bilan yetkazish uchun Alisher Navoiy 

haqidagi manbalardan unumli foydalanish zarur deb hisoblaymiz.  

Maʼlumki, Alisher Navoiy yashagan davr ilm-fan va madaniyat sohasidagi 

rivojlanishlari bilan tarixda muhim oʻrin tutadi. Oʻquvchilarni ana shu muhit bilan 

yaqindan tanishtirish, oʻzbek adabiy tiliga tamal toshi qoʻyilgan, yuksak badiiy va 

ilmiy asarlar yaratilgan davr haqida kengroq tushuncha uygʻotish uchun oʻsha davr 

adabiy merosidan unumli foydalanish zarur. Adabiyot nazariyasi boʻyicha 

ijodkorlarning hayotini oʻrganishda quyidagi manbalarga asoslanish kerak: 

1. Ijodkorning oʻz asarlaridagi hayotiga doir maʼlumotlar. 

2. Ijodkor haqida zamondoshlari xotiralari. 

3. Adib haqida yaratilgan asarlar (asosan, XX–XXI asrlarda). 

Demak, Alisher Navoiy hayot yoʻli, shaxsiyati haqida soʻz yuritganda, shu 

jihatlariga eʼtibor berishimiz zarur. Bu borada oʻzbek adabiyoti xazinasida koʻplab 

manbalar topiladi. Masalan, adabiyotshunos olim Natan Mallayevning “Oʻzbek 

adabiyoti tarixi” darsligida Navoiyning baland himmatli ekanligi haqidagi 

Xondamirning “Makorim ul-axloq” asaridan olingan quyidagi rivoyat berilganki, 

maktab darsliklarida bu voqea bayonini uchratmaysiz: 

“... Abusaid zamonida juma kuni Hirot shahri ichidagi masjidi jomiʼda juma 

namozini ado qilgandan keyin, xiyobonda sayr qilish uchun oʻsha tomonga joʻnadim. 

“Mufarrah” koʻchasiga yaqinlashganimda boshi va oyogʻi yalang holda oʻtirgan bir 

gadoyni koʻrdim. U aytar edi: 

- Ayolmand kishiman, bir necha och-yalangʻoch bolalarim bor, ertadan buyon 

oʻtirib tilanaman, hozirgacha hech kim bir pul bergani yoʻq. 

Ul hazrat (Navoiy) aytdilarki, oʻsha vaqtda yonimda bir tanga bor edi, undan 

boʻlak dunyo molidan hech narsam yoʻq edi. Oʻz-oʻzimga shunday dedim: mayda 

va yirik  narsalarni yaratuvchiga tavakkal qilib, bu tangani shu darvishga bersang, 

toki bola-chaqalarining bugungi ovqatini toʻgʻrilasa, senga esa ertalik rizqingni 

xudoning oʻzi yetkazar. 

Oʻsha zahotiyoq tangani unga berib, oʻtib ketdim. Namozshomgacha 

xiyobonda sayr qilib yurib qaytdim. Qaytishda koʻrdimki, haligi darvish oʻsha joyda 

oʻtirib, ilgarigi soʻzlarini aytib tilanardi. Uning haddan tashqari yolgʻonligi va 

tilanchilikdagi oʻta xarisligidan taajjublandim. Ammo bu ishdan xabardor 

boʻlganimni unga bildirmadim...”45  

Adabiyot oʻqituvchisi Alisher Navoiy hayot yoʻli haqida maʼlumot berganda, 

manbalardan kengroq foydalanishga eʼtibor berishi kerak.  

Maʼlumki, Alisher Navoiy asarlari maktab darsliklariga, asosan, 5-sinfdan 

boshlab kiritilgan. Buyuk ajdodimiz hayot yoʻlini oʻrganilishi uchun esa 5-, 7-, 11-

 
45 Маллаев Н. Ўзбек адабиёти тарихи. – Тошкент: Ўқитувчи, 1965. – 417-б 

sinflarda alohida soatlar ajratilgan. Ushbu sinflarda Alisher Navoiy haqida maʼlumot 

berilgan tarixiy asarlardan parchalar keltirilgan. Masalan, 5-sinf “Adabiyot” 

darsligida Xondamirning “Makorim ul-axloq” asaridagi mavlono Lutfiyning yosh 

Alisherga bergan yuksak bahosi eʼtirof etilgan parcha keltirilgan. 

7-sinf “Adabiyot” darsligida “Vaqfiya” asaridan quyidagi parcha keltirilgan: 

“Ilgimdin kelganicha zulm tigʻin ushotib (sindirib), mazlum jarohatigʻa intiqom 

marhamini (qasos malhamini) qoʻydum. Va ilgimdin kelmaganni ul Hazrat (Husayn 

Boyqaro) arzigʻa yetkurdim”46. Ushbu parcha aynan asliyatdan keltirilgani ayni 

muddao deb hisoblaymiz. Chunki ushbu parchada Alisher Navoiyning davlat ishiga 

masʼuliyat bilan yondashishi va xalq uchun qanchalik mehribon ekanligi yaqqol 

koʻrinadi. 

10-sinf “Adabiyot” darsligida Alisher Navoiy hayoti haqida maʼlumot 

berilmasa ham, XV asrning ikkinchi yarmi ijtimoiy-siyosiy hayoti haqida koʻplab 

maʼlumotlar berilgan. Bundan tashqari, Alisher Navoiyning zamondoshlari 

Zahiriddin Muhammad Bobur, Xondamir, Abdurahmon Jomiy, Rashidiy, 

Hakimshoh Qazviniylarning fikrlari keltirilgan. Ulugʻlarning berilgan fikrlari 

maktab tizimi uchun yangilik hisoblanadi, chunki bu sitatalar avval uchramagan. 10-

sinf  “Adabiyot” darsligining yana bir eʼtiborli tomoni – Navoiy bobomizning 

maktab darsliklariga kiritilmagan bir necha asarlari haqida maʼlumotlar berilgan. 

“Majolis un-nafois”, “Mezon ul-avzon”, “Mufradot”, “Muhokamat ul-lugʻatayn”, 

“Sabʼati abhur”, “Tarixi anbiyo va hukamo”, “Tarixi muluki Ajam”, “Nasoyim ul-

muhabbat”, “Nazm ul-javohir”, “Munshaot” kabilar shular jumlasidandir. 

11-sinf “Adabiyot” darsligida Xondamirning “Makorim ul-axloq” asaridan 

parchalar keltirilgan. Ularda “Xusraviya”, “Ixlosiya” madrasalari, “Xalosiya” 

xonaqohi qurilishi haqida soʻz yuritiladi, mavlono Lutfiyning eʼtiroflari aks etgan 

 
46 Yоʼldoshev Q. va boshqalar. Adabiyot. Darslik. Umumiy оʼrta taʼlim maktablarining 7-sinf оʼquvchilari uchun.  – 

Toshkent: Sharq, 2017. – 170-b. 

parcha ham beriladi. Bu voqeadan 5-sinfda boxabar boʻlgan oʻquvchi yosh 

Alisherga ustozi tomonidan berilgan ushbu yuksak bahoni endi bir umr unutmaydi.  

Shu oʻrinda yana ikki hikoyat keltirilgan. Birida chumoliga ham ozor berishni 

istamaydigan Amir (Alisher Navoiy) tasvirlangan boʻlsa, ikkinchi hikoyatda oʻz 

omboridagi bor gʻallasini hech bir gʻarazsiz xalqqa tortiq qilib yuborgan Amir 

haqida soʻz boradi. 

   “Hidoyatga erishgan Amir bolalik chogʻlaridan umrining oxirlarigacha o z̒ 

barakali vaqtining koʻp qismini ilm egallash va kamolotga erishish ishiga sarflab, 

bir lahza boʻlsa-da turli bilimlarni oʻrganish va har xil koʻnikmalarni egallashdan 

tinmadi”. 47  

    “… agar ilgarigi davrlarda yashab oʻtgan shoirlar ul hazratning muborak 

zamonlarigacha yetib kelishganida [va ushbu saodatli zamonni koʻrishganida] edi, 

sheʼr yozadigan daftarlarini yopib, (yaʼni sheʼr yozishni yigʻishtirib), dunyoning 

turli tomonlaridan uning fazilat makoni boʻlgan ostonasi tomon shoshilgan 

boʻlardilar”. 48  

Yuqorida keltirilgan fikrlar Xondamirning “Makorim ul-axloq” asaridan 

olingan. Parchada Alisher Navoiyning naqadar buyuk insonligi va unga nisbatan 

muallifning cheksiz hurmati aks etgan. 

Umumtaʼlim maktabi “Oʻqish” va “Adabiyot” darsliklari tahlilidan shu narsa 

aniq boʻldiki, Alisher Navoiy hayoti va ijodiy faoliyati haqida koʻplab tarixiy va 

zamonaviy manbalardan foydalanar ekanmiz. Bu manbalar bizga ulugʻ shoirimiz 

shaxsiyati haqida mukammalroq maʼlumot olishimizga yordam beradi.  

Umuman, maktab taʼlimida Alisher Navoiy hayoti va ijodi bilan bogʻliq oʻquv 

materiallarni zamonaviy yondashuvlardan foydalangan holda innovatsion shaklda 

oʻqitish metodikasini ishlab chiqishni bugungi davr taqozo qilib turibdi. 

 
47 Tоʼxliyev B.va boshqalar. Adabiyot. Darslik. Umumiy оʼrta taʼlim maktablarining 11 -sinf оʼquvchilari uchun. I 

qism.  – Toshkent: Оʼzbekiston milliy ensiklopediyasi, 2018. – 118-b. 
48 Tоʼxliyev B.va boshqalar. Adabiyot. Darslik. Umumiy оʼrta taʼlim maktablarining 11 -sinf оʼquvchilari uchun. I 

qism.  – Toshkent: Оʼzbekiston milliy ensiklopediyasi, 2018. – 119-b. 

Adabiyot fani doirasidagi mavzularni oʻzlashtirishda uyga beriladigan 

vazifalar, shu jumladan, savol-topshiriqlar ham muhim ahamiyatga ega. Adabiyot 

oʻqitish metodikasi boʻyicha mutaxassis olim, filologiya fanlari nomzodi, dotsent 

Omonulla Madayev bir suhbatda “Alisher Navoiyning birorta asarini tahlil qilib, 

maktabda Alisher Navoiy shaxsiga muhabbat uygʻotish mumkin emas.  Maktab 

dasturida Alisher Navoiyning shaxsiy fazilatini oʻquvchiga tushuntirish orqali 

Navoiyga hurmat hosil qilish mumkin”,- degan fikrni bildirgan hamda quyidagi 

mavzularda matnlar (insho) tuzish oʻrinli ekanligini aytib oʻtgan: “Navoiy – do s̒t” 

(5-sinf), “Alisher Navoiy – vatanparvar” (6-sinf), “Navoiy – xalqparvar” (7-sinf), 

“Alisher Navoiy – shoir” (9-sinf), “Navoiy – davlat arbobi” (10-sinf) va hokazo. 

Bugungi kunda amalda mavjud darsliklarda esa quyidagi mavzulardagi matnlarni 

tuzish haqida topshiriqlar berilgan: “Inson odobi bilan goʻzal” (“Mahbub ul-qulub” 

asosida) (6-sinf), “Men ishqni qanday angladim,” (9-sinf), “Navoiyning tasvirlash 

mahorati”,  “Navoiyning ilmiy merosi” (10-sinf). Bunday matnlarni tuzish, insho 

yozish asnosida oʻquvchilarning mustaqil fikrlash doirasi kengayadi, voqea-

hodisaga oʻz shaxsiy mulohazalarini ifoda etish salohiyati oshadi. 

Biz adabiyot darsliklaridagi savol-topshiriqlarni ham tahlilga tortdik. 5-sinf 

darsligida “Oʻninchi maqolatning “Rost soʻz taʼrifida” qismida shoir qanday 

fikrlarni ilgari suradi?” savoli berilgan, lekin darslikda ushbu maqolatdan parcha 

mavjud emas. “Alisherning bolalik yillari toʻgʻrisida nimalarni bilasiz?”, “Alisher 

Navoiyning oʻrta yoshlik yillari hayoti va ijodi haqida soʻzlang” kabi anʼanaviy 

savollarga javob berishda oʻquvchilar darslikdagi maʼlumotlarni takrorlab beradilar, 

tahlil qilmaydilar. “Sher bilan Durroj” hikoyatidan qanday saboqlar olish mumkin?”, 

“Ahil yashash, qoʻshnichilik munosabatlari haqida oʻz tushunchalaringizni soʻzlang” 

kabi savollar esa oʻquvchilarning soʻz boyligini, nutq va muloqot madaniyatini 

rivojlantirishga xizmat qiladi. Darslikda “Sher bilan Durroj” hikoyatining asli va 

nasriy bayoni berilgani sababli, oʻquvchilarga ushbu matnlarni yonma-yon qoʻygan 

holda, oʻzlashtirilishi qiyin soʻzlar lugʻatini tuzish vazifasini berish mumkin. 

Bunday topshiriqlar oʻquvchilarning lugʻat boyligi oshishiga koʻmak beradi. 

6-sinf darsligida “Mahbub ul-qulub” asarida keltirilgan insoniy fazilatlar va 

illatlar haqida savollar berilgan, ular oʻquvchilarni fikrlash, shaxsiy qarashlarini 

bayon etish koʻnikmalarini shakllantirishga xizmat qiladi. Asarning asli va nasriy 

bayonini qiyoslagan tarzda matn ustida ishlash boʻyicha qiziqarli topshiriqlar berish 

mumkin. Masalan, aynan bir-biriga nisbatan zid maʼnoli boʻlgan fazilat va illatlar 

lugʻatini tuzish. Bunda ona tili oʻquv mashgʻulotlaridagi “Zid maʼnoli soʻzlar” 

mavzusi bilan integratsiya qilish ham mumkin. Ushbu darslikda “Safarning 

foydalari toʻgʻrisida” parchasining nasriy bayoni berilgan, lekin asli kiritilmagan. 

Shu parchani oʻqituvchi topib kelishi yoki oʻquvchilarga bu vazifani uyda mustaqil 

bajarish uchun berib yuborishi mumkin. Internet tarmogʻidan faol foydalanish 

koʻnikmasiga ega boʻlgan oʻquvchilar uchun bu topshiriq qiyinchilik tugʻdirmaydi. 

7-sinf darsligidagi birinchi savol – “Navoiyning “shams ul-millat” (millat 

quyoshi) deb ulugʻlanishi sababini ayting.” 5–6-sinf darsliklarida ham, 7-sinf 

darsligida ham bu haqida maʼlumot berilmagan. Demak, oʻqituvchining oʻzi ushbu 

maʼlumotni taqdim etadi yoki oʻquvchilarga mustaqil ish sifatida beradi. “Sab a̓i 

sayyor” dostonidagi Bahrom va Dilorom toʻgʻrisidagi qoliplovchi hikoya haqida 

maʼlumot berish ham oʻquvchilarning doston, umuman, xamsachilik anʼanalari 

haqidagi tushunchalarini kengaytiradi. Bunda voqealar rivoji qora qasrda boshlanib, 

oq qasrda tugaganligiga ham eʼtibor berish zarur (Natan Mallayevning “Oʻzbek 

adabiyoti tarixi” darsligida ham bunga urgʻu berib oʻtilgan). “Mehr va Suhayl” 

rivoyatidagi voqealar yuzasidan oʻylashga undaydigan, matnda javobi ochiq 

berilmagan savollarni berish asarga qiziqish uygʻotadi. Masalan: “Sizningcha, 

Navdarshohning kiyik ketidan quvib, yoʻldan adashishi qanday majoziy maʼnoni 

anglatadi?”, “Rivoyatdagi qaysi qahramonni eng faol deb hisoblaysiz va nima 

uchun?” 

8-sinf darsligida mustaqil oʻqish uchun berilgan ruboiy, tuyuq va fardlar izohi 

boʻyicha savol va topshiriqlar berish mumkin. Chunki ularning har biriga namuna 

darslikda keltirilgan. 

Maʼlumki, 9-sinf darsligiga “Farhod va Shirin” dostonidan salmoqli parchalar 

kiritilgani sababli asarni oʻrganishga ham boshqa sinflarga qaraganda koʻproq soat 

ajratilgan. Parchalar orasida berilgan savol va topshiriqlarda matn bilan ishlashga 

katta eʼtibor berilgan. Ayrim baytlardagi mazmun va gʻoyaning izohlanishiga doir 

topshiriqlar koʻp. Bolani fikrlashga undaydigan savollar ham talaygina. Masalan: 

“Farhoddagi gʻamginlikning sababini Siz qanday izohlaysiz?”, “Farhodning 

Xusravga bergan tanbehiga qoʻshilasizmi? Uning soʻzlariga munosabat bildiring” 

yoki “Farhodning nomaʼlum koʻzgu tilsimini bilish uchun hayotini xavf-xatarga 

solib boʻlsa ham safarga chiqqanligini qanday baholaysiz? Sizningcha, u toʻgʻri ish 

tutdimi?” Darslikka “komil inson” tushunchasi borasida savollar kiritilmagan. 

Oʻquvchilar komil inson sifatida qanday kishilarni hisoblashlari, Farhoddagi 

mukammallik belgilari toʻgʻrisida mustaqil fikrlarini bildira olishlari juda muhim. 

Zamon oʻzgarishi, yangicha texnologiyalarning taʼlim tizimiga ham shiddat 

bilan kirib kelishini hisobga olgan holda, davlat taʼlim standartlariga oʻzgartirish 

kiritish vaqti ham keldi. Oʻzbekiston Respublikasi Xalq taʼlimi vazirligi va 

Respublika taʼlim markazi tomonidan “Umumiy oʻrta taʼlimning milliy oʻquv 

dasturi” loyihasi tavsiya etilgan. Loyihaning adabiyot faniga ajratilgan qismida 

nutqiy va lingvistik kompetensiyaga, adabiyot oʻqitishdagi mavjud muammolarga, 

adabiyot oʻqitishni rivojlantirish strategiyasi va  ustuvor yoʻnalishlariga, adabiyot 

fanining oʻquv-metodik taʼminotini takomillashtirishga, adabiyot oʻquv fanining 

moddiy-texnik taʼminotini  mustahkamlashga,  har bir sinf uchun baholash 

mezonlariga, adabiyot oʻqitish jarayoniga raqamli va innovatsion  texnologiyalarni 

joriy etish orqali taʼlim zamonaviyligiga erishishga,  adabiyot fanining umumta l̓im 

fanlari bilan  integratsiyasiga,   adabiyot  oʻqituvchilarini  tayyorlash,  qayta  

tayyorlash  va  malakasini oshirishga,  adabiyot fani boʻyicha umumiy oʻrta ta l̓im 

maktablari  bitiruvchilariga qoʻyiladigan talablarga alohida eʼtibor berilgan.  

Bevosita tadqiqotimiz mavzusi nuqtayi nazaridan, loyihada Alisher Navoiy hayoti 

va ijodi boʻyicha oʻrganilishi rejalashtirilgan asarlar haqidagi maʼlumotlarni ko r̒ib 

chiqamiz. Ularni jadval shaklida keltirib oʻtamiz: 

5-jadval 

“Umumiy oʻrta taʼlimning milliy oʻquv dasturi”da Alisher Navoiy 

hayoti va ijodiga ajratilgan mavzular 

Sinf Rejalashtirilgan mavzu 

5-sinf Alisher Navoiy: Hikmatlari 

6-sinf Alisher Navoiy: “Sher bilan Durroj” hikoyati yoki “Yoqut” hikoyati yoki 

“Hotami Toy” hikoyati(“Hayrat ul-abror” dostonidan) 

7-sinf Alisher Navoiy: Qitʼalari va fardlari. Nazariy maʼlumot: Qitʼa va fard 

haqida tushuncha 

8-sinf Alisher Navoiy: Gʻazallar (“Kimki, bir koʻngli buzugʻning xotirin shod 

aylagay”, “Kimga qildim bir vafokim”, “Meni men istagan oʻz suhbatig̒ a 

arjumand etmas”, “Qoshi yosinmu deyin...”, “Kecha kelgumdur debon...”, 

“Yordin ayri koʻngul”, “Men oʻzimni topmasam …”). 

 Nazariy maʼlumot: Sheʼriy sanʼatlar haqida tushuncha.  

10-sinf Alisher Navoiy: “Xamsa”chilik haqida tushuncha. “Farhod va Shirin” 

dostoni. Nazariy maʼlumot: Komil inson 

 

     Ushbu loyihada Alisher Navoiy asarlari soddadan murakkabga, kichik hajmdan 

katta hajmga qarab borilgan. Gʻazallar va “Farhod va Shirin” dostoni hajm va 

mazmun jihatidan qitʼa, fard va hikmatli soʻzlarga nisbatan murakkabdir. Lekin 

adabiyot dasturiga Alisher Navoiy ruboiylaridan namunalar kiritilmagan. Ruboiylar 

oʻzbek mumtoz adabiyotining eng ommabop janrlaridan boʻlib, Navoiy ruboiylari, 

ayniqsa, mashhur hisoblanadi. Shu jumladan, tuyuqlar haqida ham shu mulohazani 

aytib oʻtish mumkin. 

Tadqiqotimiz mavzusi yuzasidan umumiy oʻrta taʼlim maktablarining ona tili 

va adabiyoti oʻqituvchilari oʻrtasida Alisher Navoiy hayoti va ijodining oʻqitilishiga 

munosabatlarini aniqlashga doir soʻrovnoma oʻtkazildi. Soʻrovnoma natijalari 

quyidagi jadvalda berilgan: 

6-jadval 

Oʻqituvchilar oʻrtasida oʻtkazilgan soʻrovnoma natijalari 

Savollar va 

javob 

variantlari 

Berilgan 

javoblar 

soni va 

foizi 

Javob 

berilmagan 

Savollar va 

javob 

variantlari 

Berilgan 

javoblar 

soni va 

foizi 

Javob 

berilmagan 

1. A) 

B) 

C) 

D) 

15 

11 

62 

12 

 

- 

2. A) 

B) 

C) 

D) 

18 

26 

24 

32 

 

- 

3. A) 

B) 

C) 

D) 

17 

35 

43 

5 

 

- 

4. A) 

B) 

C) 

D) 

71 

12 

10 

7 

 

- 

5. A) 

B) 

C) 

D) 

10 

65 

12 

13 

 

- 

6. A) 

B) 

C) 

D) 

48 

15 

26 

11 

 

- 

7. A) 

B) 

C) 

D) 

36 

20 

32 

12 

 

- 

8. A) 

B) 

C) 

D) 

54 

16 

22 

8 

 

- 

9. A) 

B) 

C) 

D) 

72 

8 

11 

9 

 

- 

10. A) 

B) 

C) 

D) 

56 

13 

17 

14 

 

- 

 

 1-savolda “Adabiyot” darsliklarida Alisher Navoiy shaxsiyatiga oid qanday 

nazariy maʼlumotlar berilishi kerakligi soʻralganda, bu savolga 15% oʻqituvchilar 

taʼlim yillari haqidagi maʼlumot berilishi, 11% qatnashchilar yaratgan barcha 

asarlari haqida nazariy maʼlumotlar berilishi, 62% oʻqituvchi Alisher Navoiy 

haqidagi zamondoshlari xotiralari berilishi, 12% ishtirokchi Alisher Navoiyning 

bunyodkorlik borasida qilgan ishlari haqida maʼlumot berilishi kerakligini bildirgan. 

Bundan koʻrinib turibdiki, Alisher Navoiy shaxsiyati haqidagi maʼlumotlar 

zamondoshlarining xotirasiga asoslanishi kerak deb hisoblovchilar koʻpchilikni 

tashkil etadi. Chunki shoir bilan hayotda tanish boʻlganlar u haqida hammadan koʻp 

biladilar. 

 Darslikda Alisher Navoiy asarlari yuzasidan berilgan savol va topshiriqlar 

haqidagi 2-savolga oʻqituvchilarning 18%i savol va topshiriqlar yaxshi tuzilganligi, 

ulardan doim foydalanishlarini, 16%i savol va topshiriqlarni qayta koʻrib chiqish 

hamda yozma tarzda bajariladigan topshiriqlarni koʻpaytirish kerakligini, 14%i ba z̓i 

sinflardagi savol-topshiriqlar matnni oʻzlashtirishga yordam bermasligi, matndagi 

maʼlumotlarni yod olishga oʻrgatishini, 52%i esa oʻquvchilarni fikrlashga 

undaydigan savollarni koʻpaytirish kerakligi haqida mulohaza bildirgan. Faqat 18% 

qatnashchigina darsliklardagi savol va topshiriqlardan qoniqishlarini bildirgan, bu 

ularning oʻz ustilarida koʻproq ishlashlari, kreativ fikrlashlari kerakligini bildiradi. 

3-savol boʻyicha qatnashchilarning 17%i gʻazallarni sharhlashda qiyinchilik 

tugʻilishi, sheʼriy sanʼatlarni yaxshi bilmasligi, 35%i mumtoz adabiyot uchun 

lugʻatlar kamligi sababli soʻzlar izohida,  43%i aruz vaznini bilmasligi sababli 

qiynalishi, 5%i doston matnlarining nasriy bayoni bilan ishlashda qiyinchilikka duch 

kelishlarini taʼkidlagan. Bundan xulosa qilish mumkinki, maktab oʻqituvchilarining 

koʻpchilik qismi aruz vazni, sheʼriy sanʼatlarda qiynalishadi. Va, albatta, maktab 

kutubxonalarida mumtoz adabiyot asarlari uchun lugʻatlarni koʻpaytirish zarur. 

 “Adabiyot” darsliklarida Alisher Navoiy asarlarining sinflar kesimida 

taqsimlanishi haqidagi savolga oʻqituvchilarning koʻpchilik qismi(71%)  “Mahbub 

ul-qulub” asari 6-sinf uchun qiyinchilik tugʻdirishi haqida fikr bildirgan. Demak, 

“Mahbub ul-qulub” asarini oʻqitishda uni soddalashtirib tushuntirishga xizmat 

qiladigan innovatsion metodlardan foydalanishimiz maqsadga muvofiq boʻladi. 12% 

ishtirokchi 8-sinf darsligiga gʻazallardan namunalar kiritish kerakligi,  10% 

qatnashchi 5–6-sinflarga Alisher Navoiy hikmatlari va ruboiylari kiritilishi, 7%i 

quyi sinflarda kichik janrlardan namuna berilishi tarafdori ekani maʼlum boʻldi.  

Alisher Navoiy gʻazallarini oʻrganishda 65 nafar oʻqituvchi gʻazal mazmunini 

oʻzlashtirishni, 10 nafar oʻqituvchi xotirani mustahkamlagani sababli gʻazal 

yodlashni, 12 nafar oʻqituvchi  oʻquvchining nazariy bilimi oshishi bois  sheʼriy 

sanʼatlarni oʻzlashtirishni, 13 nafari  oʻquvchi gʻazal oʻqish texnikasini egallashi 

uchun gʻazal vaznini aniqlashni muhim deb hisoblaydi. Bu oʻrinda 65 nafar 

oʻqituvchining fikri toʻgʻriligini shunday asoslash mumkinki, gʻazal mazmunini 

oʻzlashtirgan oʻquvchi uni yodlashga ham qiynalmaydi, vaznini ham aniqlaydi, 

sheʼriy sanʼatlarini ham ajrata oladi. 

6-savolga javobdan maʼlum boʻldiki, “Adabiyot” darsliklari uchun yozilgan 

oʻqituvchi kitoblaridan 48 nafar oʻqituvchi faol foydalanar ekan, 11 nafari esa 

umuman foydalanmas, darslik bilan kifoyalanar ekan. 15 nafari esa kam foydalanadi, 

maktab oʻqituvchilari uchun shart emas deb hisoblaydi. Oʻqituvchi kitoblaridan 

unumli foydalanmaydigan oʻqituvchilar oʻquvchilarga bilim va koʻnikmalarni 

kerakli darajada yetkazib bera olmaydi. Shu sababli, har bir sinf uchun oʻqituvchi 

kitoblarini yaratish hamda maktab kutubxonalarini yetarli tarzda taʼminlash zarur. 

Oʻquvchilarning Alisher Navoiy hayoti va ijodi bilan chuqurroq tanishtirish 

uchun qoʻshimcha adabiyot sifatida amaliy ish daftarlarini 36 nafar oʻqituvchi, 

badiiy asarlarning toʻliq matnini 20 nafar oʻqituvchi, mumtoz adabiyot uchun 

maktabga moslangan lugʻatlarni 32 nafar oʻqituvchi, Alisher Navoiy haqidagi ilmiy-

uslubiy maqolalarni 12 nafar pedagog  zarur deb hisoblashi aniqlandi. Demak, 

adabiyot darslarida matn bilan amaliy ishlashga ham oʻquvchilar lugʻat boyligini 

oshirishga eʼtibor beruvchi oʻqituvchilar koʻpchilikni (32+36=68) tashkil etadi.  

Navoiy ijodini oʻrganishga bagʻishlangan dars jarayonida 54 nafar oʻqituvchi 

“Aqliy hujum” usulidan, 16 nafar oʻqituvchi FSMU usulidan, 22 nafari  SWOT 

metodidan, 8 nafari esa boshqa metodlardan foydalanishi maʼlum boʻldi. Bu 

statistika interaktiv metodlardan unumli foydalanishga eʼtibor berish, yangicha 

qarashlarni amaliyotga joriy etish zarurligini anglatadi. 

9-savolga javob berishda oʻqituvchilarning koʻpchilik qismi (72%) “Adabiyot” 

darsligida berilgan Alisher Navoiyning “Mahbub ul-qulub” asari oʻquvchi uchun 

murakkablik tugʻdiradi deb hisoblashgan. Bu asardagi fikrlar 60 yillik hayot xulosasi 

boʻlgani sababli, oʻquvchilarning tushunishi qiyinligi tabiiy holat. Bunda 

oʻquvchilarning qabul qilishiga mos va qulay yoʻlni tutish lozim boʻladi.  “Farhod 

va Shirin” dostonini oʻrganish qiyinligini 8%,  “Saddi Iskandariy” asari qiyinligini 

11%,  Alisher Navoiyning lirik asarlarini tushunish ogʻirligini 9% oʻqituvchi eʼtirof 

etgan. 

“Maktab dasturiga Alisher Navoiyning qaysi asari kiritilishi kerak deb 

hisoblaysiz?” degan 10-savolga 56 nafar ishtirokchi “Munojot” asarini (islom dini 

haqida tushunchaga ega boʻlmay turib, Navoiy asarlarini chuqur oʻrganish mumkin 

emas), 13 nafar ishtirokchi “Lison ut-tayr” dostonini (tasavvuf haqida ham ozgina 

maʼlumot berilishi kerak), 17 nafar ishtirokchi “Layli va Majnun” dostonini (ilohiy 

ishq haqida, Ollohga boʻlgan muhabbat haqida yozilgan asar), 14 nafar qatnashchi 

“Muhokamat ul-lugʻatayn” asarini (tilshunoslik haqidagi asar) kiritish kerakligi 

fikrini bildirgan. Oʻrta maktab oʻqituvchilarning Alisher Navoiyning darsliklarga 

kiritilmagan asarlari mazmun-mohiyatidan ham xabardor boʻlishlari zarurligi bu 

savolda aks etgan. 

Soʻrovnoma natijalaridan shunday xulosa qilish mumkinki, umumiy oʻrta 

taʼlim maktablari oʻqituvchilari kelajak avlod bilimiga poydevor qoʻyish vazifasini 

bajarayotganliklari masʼuliyatini his etgan holda oʻz ustilarida muntazam tarzda 

ishlashlari, qoʻshimcha adabiyotlar bilan tanishishlari, mumtoz adabiyot namunalari 

uchun maxsus yaratilgan lugʻatlardan unumli foydalanishlari, oʻqitishning yangicha 

va ilgʻor metodlarini oʻquv mashgʻuloti jarayonida qoʻllashlari zarurligi yana bir bor 

isbotlandi. Oʻquvchining tafakkur doirasi darslik bilan cheklanmasligi, oʻz fikrini 

erkin va ravon ifodalashiga erishish bugungi adabiyot oʻqituvchisining muhim 

vazifalaridan biridir. 

BIRINCHI BOB YUZASIDAN XULOSALAR 

1. Alisher Navoiy hayoti va ijodini kognitiv-pragmatik, affektiv, integrativ va 

estetik yondashuvlar asosida oʻrganish bugungi adabiy taʼlimning bosh 

vazifalaridan biri hisoblanib, oʻquvchilarni mumtoz asarlarni tushunish, his qilish, 

anglaganlarini hayotiy vaziyatlarga bogʻlay olish koʻnikmalarini rivojlantirish, 

ijodkor asarlaridan estetik zavq olish darajasiga olib chiqish zarurati mavjud. 

2. Maktab adabiy taʼlimida oʻzining salmoqli oʻrnini egallagan Alisher 

Navoiyning ibratli hayot yoʻli hamda boy adabiy merosi koʻp yillar davomida bir 

qator olimlar, amaliyotchi oʻqituvchilar tomonidan chuqur va atroflicha oʻrganilgan, 

amaliyotga joriy etilgan, ammo oʻquvchilarning aksariyati taʼlim usullarining 

ayrimlari yetarli darajada takomillashmaganligi tufayli Navoiy asarlarini yaxshi 

tushunmaydi va buning oqibatida oʻrganishga qiziqmaydi.  

3. Sinflar kesimida Alisher Navoiy asarlari oʻquvchilarning intellektual 

imkoniyati, psixofiziologiyasiga qanchalik mos kelishi, lugʻatlar ustida ishlay olish 

qobiliyati, soʻz boyligi zaxirasiga tayangan holda taqdim etilishi lozim. 

4. Alisher Navoiy hayoti va ijodini uning oʻzi yozgan asarlaridagi hayotiga doir 

maʼlumotlar, ijodkor haqida zamondoshlari xotiralari hamda ijodkor haqida 

yaratilgan asarlar (asosan, XX–XXI asrlarda) asosida oʻrganish lozim. 

5. Sinflar kesimida tavsiya etilgan tarixiy va zamonaviy manbalardan foydalanish 

Alisher Navoiy siymosi, ijod namunalari bilan oʻquvchilar oʻrtasidagi maʼnaviy-

maʼrifiy bogʻliqlikni yuzaga keltiradi. 

6. Soʻrovnoma natijalari xulosasiga koʻra Alisher Navoiy hayoti va ijodini 

oʻrganish bilan bogʻliq taʼlim mazmuni hamda metodikasini innovatsion 

yondashuvlar asosida takomillashtirish zarur. 

 

II BOB. ALISHER NAVOIY HAYOTI VA IJODINI OʻQITISH 

METODIKASINI TAKOMILLASHTIRISH 

2.1-§. Alisher Navoiy hayoti va ijodini zamonaviy yondashuvlar asosida 

oʻqitish mazmuni 

Bugungi kunda oʻqitishning asosiy maqsadi oʻquvchining maʼlum 

miqdordagi bilim, koʻnikma va malakalarni toʻplashigina emas, balki uni oʻquv 

faoliyatining mustaqil subyekti sifatida tayyorlashdan iboratdir. Zamonaviy taʼlim 

ham oʻqituvchining, ham oʻquvchining faoliyatiga asoslanadi. Aynan shu maqsad 

mustaqil oʻrganishni, bilimlarini takomillashtirishni biladigan ijodkor, faol shaxsni 

tarbiyalashga yoʻnaltiriladi. Oʻqishga innovatsion yondashuv esa oʻquv jarayonini 

shunchaki qiziqarli mashgʻulot yoki oʻyinga aylanmasdan, bola uchun ham quvonch, 

ham foyda keltiradigan tarzda tashkil etishga imkon beradi.  

Fan va madaniyat taraqqiyotiga oʻz hissasini qoʻshgan ajdodlarimizning 

maʼnaviy va madaniy merosini kelajagimiz vorisi boʻlgan oʻquvchilarga singdirish 

masalasi bugungi kunimizning dolzarb muammolaridan biridir. Bu vazifani amalga 

oshirishda asosiy yuk, odatda, koʻproq adabiyot fanining zimmasiga tushadi. Zero, 

oʻrta maktabda adabiyot fanini oʻqitishning bosh maqsadi sogʻlom fikrlaydigan, 

eʼtiqodi mustahkam, boshqalarning tuygʻularini anglaydigan, teran idrokli, yuksak 

didli, axloqan barkamol, aqlan yetuk, oʻz xatti-harakatlarini toʻliq nazorat qila 

oladigan komil insonning maʼnaviy dunyosini shakllantirishdan iboratdir. Alisher 

Navoiy ijodini oʻrganish  toʻlaligicha komil insonni tarbiyalashga xizmat qiladi.  

Yozuvchining tarjimayi holini oʻrganish uning qarashlarini bilishga, 

shaxsiyati, feʼl-atvori va taqdirining oʻziga xosligini koʻrishga yordam beradi. Har 

bir adabiy asar uning muallifi shaxsini aks ettiradi, muallifning pozitsiyasini 

ifodalaydi. Bu maktab oʻquvchilarini badiiy matnni obyektiv tushunishga olib 

borishga xizmat qiladi. 

Oʻquvchilar yozuvchi hayoti haqidagi maʼlumotlarni nafaqat bilishlari, balki 

berilgan maʼlumotlar asosida fikrlay olishlari uchun oʻqituvchi ularni muammoli 

vaziyatlarga tushirishlari kerak. Bu yozuvchining ijtimoiy hodisalarga munosabatini 

aniqlashtirish bilan (“Nega Alisher Navoiy ilm ahliga homiylik qildi?”, “Nima 

uchun Navoiy obodonlashtirish ishlariga katta eʼtibor qaratgan?”), ilm bilan 

(“Navoiyning oʻzbek tili va adabiyotga oid ilmiy asarlari haqida qanday 

maʼlumotlarni bilasiz?”), maʼnaviyat bilan (“Navoiy ustozlari bilan qanday 

munosabatda boʻlgan?”, “Ansoriyning qabri atroflarini supurganini tarixiy fakt deb 

oʻylaysizmi?”, “Qaysi zamondoshining Alisher Navoiy haqidagi xotiralari sizni 

toʻlqinlantirgan?”) bogʻliq savollar boʻlishi mumkin.    

Alisher Navoiyning hayoti va ijodiga oʻrta umumtaʼlim maktablarining har 

bir sinfida toʻxtab oʻtiladi. Quyidagi jadvalda Alisher Navoiy hayot yoʻlining 

oʻrganilishi aks etgan: 

7-jadval 

Alisher Navoiy hayot yoʻlining sinflar kesimida oʻrganilishi 

Sinf  Darslik  Muallif  Mavzu  Soat  

5 “Adabiyot” S.Ahmedov,  

B.Qosimov, 

R.Qoʻchqorov, 

Sh.Rizayev 

Alisher Navoiyning 

bolaligi haqida maʼlumot 

beriladi. 

1 

7 “Adabiyot” Q.Yoʻldoshev, 

B.Qosimov, 

V.Qodirov, 

J.Yoʻldoshbekov 

Alisher Navoiy hayoti, 

asarlari haqida maʼlumot 

beriladi. 

1 

9 “Adabiyot” Q.Yoʻldoshev, 

V.Qodirov, 

J.Yoʻldoshbekov 

Alisher Navoiy va 

xamsachilik anʼanalari. 

1 

11 “Adabiyot” B.Toʻxliyev, 

B.Karimov, 

K.Usmonova 

Alisher Navoiy hayoti va 

ijodi. 

1 

 

5-sinf “Adabiyot” darsligining 154–156-betlarida Alisher Navoiy hayoti 

haqida maʼlumot berilgan. Maʼlumotlar 5-sinf oʻquvchisiga mos holda sodda til 

bilan bayon qilingan. Alisher Navoiy hayotidagi muhim voqealar bayon qilingan: 

kichik yoshidan sheʼrlar yozganligi, “Mantiq ut-tayr”ga boʻlgan muhabbati, 

Shohrux Mirzo vafoti va Iroqqa koʻchish, Sharafiddin Ali Yazdiy bilan uchrashuv, 

tahsil yillari, vazirlik va hokimlik faoliyati, “amiri kabir” (ulugʻ amir), “amir ul-

muqarrab” (podshohga eng yaqin amir) unvonlari. Yana shoirimizning taxalluslari 

maʼnosi va mavlono Lutfiyning  eʼtirofi keltirib oʻtilgan. Darslikning avvalgi 

nashrlarida Alisher Navoiyga nisbatan “Gʻazal mulkining sultoni” taʼrifini Maqsud 

Shayxzoda birinchi marta ishlatganligi haqida maʼlumot berilgan edi, keyingi 

nashrlarda bu fikr olib tashlandi. Bizningcha, oʻquvchi bu yuksak eʼtirofdan 

xabardor boʻlishi kerak. 

6-sinf adabiyot darsligida bevosita Alisher Navoiy hayoti va ijodi haqida 

gapirilmasa-da, ungacha yashagan xamsanavislar nomlari, Oybekning “Navoiy” 

romani haqida maʼlumot va Islom Karimovning Alisher Navoiy haqida “Yuksak 

maʼnaviyat – yengilmas kuch” kitobida keltirib oʻtgan sitatalari berilgan. Bular 6-

sinf oʻquvchisi uchun juda muhim maʼlumotlardir. 

7-sinf adabiyotining 168–172-betlarida Alisher Navoiy hayoti va ijodi haqida 

maʼlumotlar berilgan, ular 5-sinfdagiga qaraganda ancha keng, bu tabiiy hol, albatta. 

Shoirning ota-onasi, togʻalari, “Mantiq ut-tayr”ni yod olgani, Sharafiddin Ali 

Yazdiyning duosi, saroyda xizmat qilishni boshlashi haqida qiziqarli faktlar 

keltirilgan. Ayrim shaxslar haqidagi maʼlumotlarni keltiramiz: 

7-jadval 

Tarixiy shaxslar haqida maʼlumot(7-sinf darsligi asosida) 

Shaxs nomi Maʼlumot 

Gʻiyosiddin 

Muhammad 

Navoiyning otasi. Temuriylarga yaqin amaldorlardan boʻlib, oʻz 

davrining obroʻli va maʼrifatli kishilaridan sanalgan 

Davlatshoh 

Samarqandiy  

Adabiyotshunos. Uning yozishicha, Gʻiyosiddin oʻgʻlining 

tarbiyasiga jiddiy eʼtibor bergan. 

Onasi  Kobul amirzodalaridan Shayx Abusaid Changning qizi boʻlgan  

Mir Said Togʻasi. Kobuliy taxallusi bilan sheʼrlar yozgan 

Muhammad Ali Togʻasi. Gʻaribiy taxallusi bilan sheʼrlar yozgan, sozanda va xattot 

ham boʻlgan. 

Abulqosim Bobur Temuriyzoda hukmdor. Gʻiyosiddinni Sabzavorga hokim qilib 

tayinlaydi. Otasi vafotidan soʻng Alisher uning xizmatiga kiradi. 

Abusaid Mirzo Abulqosim Boburdan soʻng taxtga oʻtirgan hukmdor. Alisherning 

ota mulkini musodara qiladi, togʻalari Kobuliy va Gʻaribiylarni qatl 

ettiradi. 

Fazlulloh Abulays 

Samarqandiy 

Alisherning Samarqanddagi alloma ustozi 

 

Bulardan tashqari Alisher Navoiy asarlari haqida maʼlumotlar berilgan. Ularni 

jadval koʻrinishida berishimiz mumkin: 

8-jadval 

Alisher Navoiy asarlari haqida maʼlumot(7-sinf darsligi asosida) 

T/r Asar nomi Izohi Maʼlumot 

1 “Muhokamat ul-

lugʻatayn” 

“Ikki til 

muhokamasi” 

Navoiy turk (oʻzbek) va sort (fors) 

tillarini solishtirib, oʻz ona tilining 

tuganmas imkoniyatlarini ilmiy asoslab 

berdi. Bu asarda shoir oʻzining yoshlik 

chogʻlarida mashhur oʻzbek va fors 

shoirlari nazmidan 50 ming bayt (100 

ming misra) sheʼrni yod bilganini yozadi 

2 “Devon” “Ilk devon” Muxlislari tomonidan tuzilgan 

3 “Vaqfiya”  “Ilgimdin kelganicha zulm tigʻin ushotib 

(sindirib), mazlum jarohatigʻa intiqom 

marhamini (qasos malhamini) qoʻydum. 

Va ilgimdin kelmaganni ul Hazrat 

(Husayn Boyqaro) arzigʻa yetkurdim”  

4 “Badoye ul-

bidoya” 

“Badiiylik 

ibtidosi” 

1472-1476-yillarda tuzilgan devon 

5 “Navodir un-

nihoya” 

“Tuganmas 

nodirliklar” 

1476-1483-yillarda tuzilgan devon 

6 “Xamsa”  Abdurahmon Jomiy Navoiy 

“Xamsa”siga yuksak baho berdi. Husayn 

Boyqaro buyuk shoirni oʻzining oq otiga 

mindirib, unga jilovdorlik qilib, Hirot 

koʻchalarini aylantirdi. 

7 “Hayrat ul-abror”  Navoiy bu dostonda Husayn Boyqaroni 

shoh Gʻoziy deya ulugʻlagan. 

8 (Asarlarning 

nomlari darslikda 

keltirilmagan) 

 Doʻstlari Sayyid Hasan Ardasher, 

Abdurahmon Jomiy, Pahlavon 

Muhammadlarning xotirasiga bagʻishlab 

esdaliklardan iborat nasriy asarlar 

yozgan. 

9 “Tarixi muluki 

Ajam” 

“Ajam, yaʼni 

arab boʻlmagan 

mamlakatlar 

podshohlari 

tarixi” 

Oʻtmish mavzusida yozilgan. 

10 “Tarixi anbiyo va 

hukamo” 

“Paygʻambarlar 

va 

donishmandlar 

tarixi” 

Oʻtmish mavzusida yozilgan. 

11 “Mezon ul-avzon” “Vaznlar 

oʻlchovi” 

Aruzga doir asar 

12 “Majolis un-

nafois” 

“Nafis 

majlislar” 

Tazkirachilikka oid asar (tazkira – 

ijodkorlar haqida ixcham maʼlumot va 

ayrim asarlaridan namuna keltiriladigan 

toʻplam) 

13 “Sabʼatu abhur” “Yetti dengiz” Lugʻatshunoslikka oid asar 

14 “Xazoyin ul-

maoniy” 

“Maʼnolar 

xazinasi” 

Toʻrt devondan iborat sheʼriy toʻplam. 

15 “Devoni Foniy”  Fors tilidagi sheʼrlari toʻplangan devon. 

16 “Nasoyim ul-

muhabbat” 

“Muhabbat 

shabadalari” 

Sharqda oʻtgan mashhur shayxlar, 

soʻfiylar hayoti haqida maʼlumot 

beruvchi asar 

17 “Lison ut-tayr” “Qush tili” Umr boʻyi xayolini band etgan asar. 

18 “Munshaot” “Xatlar” Boshqalar bilan olib borgan 

yozishmalari. 

19 “Mahbub ul-

qulub” 

“Koʻngillarning 

sevgani” 

Buyuk mutafakkirning yaxshilik va 

yomonlik haqidagi qarashlarini oʻzida 

ifodalagan asar. 

 

8-sinf “Adabiyot” darsligida Alisher Navoiy hayoti va ijodiga oid ayrim 

voqealar xronologik tartibda berilgan: 

9-jadval 

Alisher Navoiy hayoti va ijodi xronologiyasi (8-sinf darsligi asosida) 

Yillar Voqealar 

1441-yil  

9-fevral 

Hirot shahrida Gʻiyosiddin Kichkina xonadonida tavallud topdi. 

1466–1469-yillar Yosh shoir Samarqanddagi madrasalarda taʼlim oladi. Bu shaharda 

yosh qalam sohibi davlat ishlarida xizmatda ham boʻladi, faol ijod 

ham qiladi. 

1469-yil Bahorda Navoiyning yaqin doʻsti – temuriyzoda Husayn Boyqaro 

Hirot taxtini egallagandan soʻng shoirni yoniga chaqiradi. Navoiy 

bir necha yil saroyda oliy martabali lavozimlarda xizmat qiladi. 

1483–1485-yillar Shoirning eng buyuk asari – besh dostondan iborat “Xamsa” 

yaratiladi. 

1491/92–1498/99-

yillar 

Barcha lirik sheʼrlarini toʻrt devonga taqsimlab, “Xazoyin ul -

maoniy” nomli yirik toʻplamini tuzdi. 

Umrining soʻnggi 

oʻn yili 

Navoiy juda koʻp badiiy, ilmiy, tarixiy asarlar bunyod etdi . 

1501-yil 3-yanvar Hirotda vafot etdi. 

1991-yil Toshkent shahridagi Oʻzbekiston Milliy bogʻida shoirning yangi 

haykali oʻrnatildi. 

2017-yil Alisher Navoiy nomidagi Toshkent davlat oʻzbek tili va adabiyoti 

universiteti binosi oldiga shoirning yangi haykali oʻrnatildi. 

 

9-sinf adabiyot darsligida Sharqdagi “Xamsa” yozish anʼanasi haqida 

maʼlumot berilgan. Navoiygacha yashab oʻtgan va oʻzining xamsanavisligi bilan 

mashhur boʻlgan ijodkorlar haqida maʼlumot berilgan. 

Nizomiy “Xamsa”si (1173-1201 yillarda yozilgan, “Panj ganj” – “Besh xazina” 

nomi bilan mashhur): 

10-jadval 

Nizomiy “Xamsa”si haqida maʼlumot 

Yozilgan vaqti Nomi Izoh 

1173–1179-yillar “Maxzan ul-asror” (“Sirlar 

xazinasi”) 

Arzinjon hokimi Faxriddin 

Bahromshohga bagʻishlangan. 

1180–1181-yillar “Xusrav va Shirin” Iroq hukmdori Toʻgʻrul II 

iltimosiga koʻra yozilgan. 

1188-yil “Layli va Majnun” Shirvonshohlardan Axsatan I 

buyrugʻi bilan yozilgan. 

1196-yil “Haft paykar” (“Yetti 

goʻzal”) 

Alovuddin Koʻrpa Arslonning 

topshirigʻi bilan yozilgan. 

1196–1201-yillar “Iskandarnoma”  

 

Xusrav Dehlaviyning “Xamsa”si(1299–1301-yillarda yozilgan): 

1. “Matla ul-anvor”(“Nurlarning boshlanmasi”) 

2. “Shirin va Xusrav” 

3. “Majnun va Layli” 

4. “Hasht behisht”(“Sakkiz jannat”) 

5. “Oyinayi Iskandariy”(“Iskandar oynasi”) 

Abdurahmon Jomiy “Haft avrang”(“Yetti taxt”)i: 

1. “Tuhfat ul-ahror”(“Erkinlar tuhfasi”) 

2. “Sabhat ul-abror”(“Yaxshilar tasbehi”) 

3. “Yusuf va Zulayho” 

4. “Layli va Majnun” 

5. “Xiradnomayi Iskandariy” 

6. “Silsilat uz-zahab”(“Oltin zanjir”) 

7. “Salomon va Absol” 

Alisher Navoiy “Xamsa”sining salaflari dostonlaridan farqli va oʻziga xos 

tomonlari haqida maʼlumotlar berilgan. 

10-sinfning dars rejasi boʻyicha shoirning hayot yoʻlini oʻrganish uchun alohida 

soatlar ajratilmagan boʻlsa ham, darslikda Alisher Navoiy haqida juda ham qiziq 

maʼlumotlar keltirilgan. Juda koʻplab asarlariga izoh beriladi. Xususan, pastki 

sinflarda nomlari keltirilmagan “Mufradot” (muammolar), “Siroj ul-muslimin” 

(“Musulmonlik chirogʻi”), “Arbaʼin” (“Qirq hadis”), “Munojot” (“Tavba-tazarru”), 

“Nazm ul-javohir” (“Gavharlar tizmasi”) asarlari haqida maʼlumot berilgan. Alisher 

Navoiyning Yahyo Sebak, Sharafiddin Ali Yazdiy haqidagi fikrlari keltirilgan. Shu 



 

52 
 

bilan birga, Abdurahmon Jomiy, Rashidiy, Hakimshoh Qazviniy, Xondamirlarning 

Alisher Navoiy haqidagi mulohazalaridan foydalanilgan. Tarixiy manbalardan 

unumli foydalanish ulugʻ adibimizning shaxsiyatini ochib berish uchun muhim 

vosita hisoblanadi. 

11-sinf adabiyot darsligiga tarixchi Xondamirning mashhur “Makorim ul-axloq” 

(“Oliyjanob sifatlar”) asaridan parchalar keltirilgan. Parchalarda Alisher 

Navoiyning bunyodkorlik faoliyati, Mavlono Lutfiy tahsini, hazratning 

mehribonligi va saxovati aks etgan. 

5–9-sinflarda Alisher Navoiy hayoti va ijodini oʻrganishda soddadan 

murakkabga, kichik hajmli matnlardan katta hajmli matnga sinfma-sinf oʻtib 

borilishi kerak. Chunki boshlangʻich sinflarda Alisher Navoiy haqida juda kam 

maʼlumot berilgan. 5–9-sinflar uchun tavsiya qilinadigan mavzularni quyidagi 

jadvalda koʻrsatib oʻtamiz: 

11-jadval 

5–9-sinflar uchun tavsiya etilayotgan mavzular 

Sinf Material Izoh 

5-sinfda  4 soat 

ajratilgan. 
Alisher 
Navoiyning 

hayoti haqida 
maʼlumot, 

Alisher 
Navoiyning 
ruboiy va fardlari 

Gʻurbatda gʻarib shodmon boʻlmas 

emish, 
El anga shafiq-u mehribon boʻlmas 
emish. 

Oltun qafas ichra gar qizil gul butsa, 
Bulbulgʻa tikandek oshyon boʻlmas 

emish. 
 
Gul bordi esa, chaman muattar boʻlsun, 

Shamʼ oʻchti esa, qamar munavvar 
boʻlsun. 

Shahzodagʻa gar ravza muyassar boʻldi, 
Sultongʻa jahon mulki muyassar 
boʻlsun. 

 
Soʻzdurki, nishon berur oʻlikka jondin, 

Soʻzdurki, berur jongʻa xabar jonondin, 
Insonni soʻz ayladi judo hayvondin, 
Bilkim, guhare sharifroq yoʻq andin. 

 

5-sinf oʻquvchisi toʻrtlik 

shaklidagi sheʼrni oʻzlashtirishi 
oson kechadi. Nisbatan sodda 
mazmunli ruboiy va fardlar 

tanlanib, lugʻati bilan beriladi. 
Ayrimlarining izohi berilsa, 

oʻquvchilarga namuna boʻladi. 
Shu oʻrinda “El desa Navoiyni” 
toʻplamidagi rivoyatlardan 

qoʻshimcha manba sifatida 
foydalanish mumkin. 

Muruvvat barcha bermakdur, yemak 

yoʻq, 
Futuvvat barcha qilmakdur, demak yoʻq. 
 

 
Kishi aybing desa, dam urmagʻilkim, ul 

erur koʻzgu, 
Chu koʻzgu tiyra boʻldi, oʻzga aybing 
zohir aylarmu? 

 

6-sinfda  4 soat 
ajratilgan. 

Alisher Navoiy 
qitʼalari va 

hikmatli soʻzlari 

NIHONIY SAXOVATDA KOʻSHISH 
OSORI-YU ANING JILVASIDA  

NIKUHISH IZHORI 
Saxiy uldurki, navʼi  bazl qilgʻay, 

Agar xud sufra ichra boʻlsa noni. 
Kim ul chodir kumochidek yetishgay 
Gadoy uyiga koʻzlardin nihoniy. 

Falakdek yoʻqki, avval jilva bergay 
Quyoshning qursidek olamgʻa oni. 

 
OZ SOʻZ DEMAKNING 
MANFAATIDAVU KOʻP SOʻZNING 

MAZARRATIDA 
Navoiy, tiling asragʻil zinhor, 
Desangkim, yemay dahr ishidin fusus. 

Nazar qilki, oʻq ogʻzi tilsiz  uchun 
Qilur tojvarlar bila dastboʻs. 

Necha tojvardur, kesarlar boshin, 
Chu hangomsiz nagʻma tortar xurus. 
 

Boshni fido ayla ato qoshigʻa, 
Jismni qil sadqa ano boshigʻa. 

Tun-kununggʻa aylagali nur fosh, 
Birisin oy angla, birisin quyosh. 
Soʻzlaridin chekma qalam tashqari, 

Xatlaridin qoʻyma qadam tashqari. 
 

Haq yoʻlinda kim senga bir harf 
oʻqutmish ranj ila, 
Aylamak boʻlmas ado oning haqin yuz 

ganj ila. 
 

Yigitlikda yigʻ ilmning maxzani, 
Qarilik chogʻi sarf qilgʻil ani. 
 

Odamiy ersang, demagil odami 
Onikim, yoʻq xalq gʻamidin gʻami. 

 

Alisher Navoiyning qitʼa va 
hikmatli soʻzlari oʻquvchilar 

ongiga juda ijobiy taʼsir qiladi, 
ulardagi maʼnoni fan 

oʻqituvchisi qunt bilan batafsil 
izohlab berishi lozim. Bola, 
kelajak hayotida, albatta, qitʼa 

va hikmatli soʻzdagi 
gʻoyalardan foydalanadi. 

7-sinfda  4 soat 

ajratilgan. 
Alisher Navoiy 
hayoti, “Sabʼai 

sayyor” 
dostonidan 

parcha 

Yaratgan asarlari haqida maʼlumot 

berilgan. “Mehr va Suhayl” hikoyati 
berilgan 

7-sinfning “Adabiyot” 

darsligida “Mehr va Suhayl” 
hikoyatining “Qizning boshiga 
tushgan kulfatni eshitib, 

Navdarshohning shoh 
Nuʼmonga xat yoʻllagani 

hamda ikki shohning Jobir 
tomon qoʻshin tortgani”, “Ov 
ketidan quvib sipohidan 

ajralgan Navdarshohning  Jobir 
odamlari tuzogʻiga ilingani, 

toʻfon ofatidan halokatga 
uchragan shoh Nuʼmonning  
Jobirga asir tushgani haqida”, 

“Mehrning oʻz qalligʻini 
chohdan chiqarib parvarish 

qilgani va Suhaylning yuzma-
yuz olishuvda Jobirni yengib, 
soʻngida barchalarining 

murodga yetganlari toʻgʻrisida” 
deb nomlangan boblari nasriy 

bayonsiz, izohlarsiz berilgan. 
Ana shu boblarni izohlashni 
“Matn bilan ishlash”, “Matnni 

izohlash”, “Mumtoz adabiyotni 
sevaman” kabi oʻquvchilardan 

tuzilgan guruhlarga vazifa qilib 
berish mumkin(oldindan uyga 
vazifa sifatida ham mustaqil 

bajartirish yaxshi natija beradi. 
Oʻquv mashgʻuloti vaqtida 

tayyorlab kelingan nasriy 
bayon oʻqilib, qiyoslansa, 
oʻquvchilarning nutq boyligi va 

ijodkorligi ortadi) 

8-sinfda  5 soat 
ajratilgan. 

Alisher Navoiy 
gʻazallari  

1. “Kelmadi” radifli gʻazali 

2. “Qilgʻil” radifli gʻazali 

3. “Boʻldum sanga” radifli gʻazali 

4. “Deyin” radifli gʻazali 

5. “Jongʻa chun dermen:”Ne erdi 

oʻlmakim kayfiyati?..” gʻazali 

 

Avvalgi darslikda mavjud 
boʻlgan, xalqimiz orasida 

mashhur boʻlgan gʻazallardan 
kiritish kerak deb hisoblaymiz. 
Bu gʻazallarning izoh va 

sharhlarida Najmiddin 
Komilov, Nusratulla 

Jumaxoʻja, Boqijon Toʻxliyev, 
Erkin Vohidov va 
boshqalarning ilmiy 

chiqishlaridan foydalanish 
mumkin. Ulardan soʻng, 

albatta, mustaqil oʻqish uchun 
ham bir qancha gʻazallar 

matnini ilova qilish maqsadga 

muvofiqdir. 

9-sinfda  10 soat 
ajratilgan. 

Alisher Navoiy 
va xamsachilik 
anʼanalari 

“Farhod va 
Shirin” dostoni 

Nizomiy, Dehlaviy, Jomiy “Xamsa”lari 
haqida maʼlumot berilgan. “Farhod va 

Shirin” dostoni voqealari, qahramonlar 
tahlili. “Komil inson” tushunchasi 

“Komil inson” gʻoyasi haqida 
tushuncha berganda, Farhod 

timsolini tavsiflash bilan birga, 
Alisher Navoiy shaxsiyati 
toʻgʻrisida ham fikr yuritish 

kerak. Bunda “Alisher Navoiy 
zamondoshlari xotirasida”, “El 

desa Navoiyni”, “Boburnoma” 
kabi manbalardan unumli 
foydalanishni tavsiya etamiz. 

 

Navoiy hayoti va ijodini oʻrganishda Blum taksonomiyasidan ham samarali 

foydalanish mumkin. Bu metod quyidagi shakl va mazmunda aks etishi mumkin: 

 

 

Alisher Navoiy hayoti boʻyicha Blum taksonomiyasini qoʻllash 

Eslab qolish – Alisher Navoiy hayot yoʻli boʻyicha topshiriqlar beriladi. 

Tushunish – oʻquvchi shoir haqidagi darslikda berilgan tarixiy faktlar haqida 

maʼlumot beradi. 

Qoʻllash – Alisher Navoiy hayot yoʻlining xronologik jadvalini yaratish 

vazifasi beriladi. 

yaratish

tahlil qilish

baholash

qo'llash

tushunish

eslab qolish

Tahlil qilish – Alisher Navoiyning bolalik yillari haqidagi maʼlumotlar tahlil 

qilinadi. Yaʼni, “Uning buyuk inson boʻlib yet ishishi bolaligidagi qaysi xatti-

harakatlaridan sezilgan?”, “Hozirgi bolalar Alisherdek boʻla olishadimi?” kabi 

savollarga javob berib, oʻzini Navoiyning yoshligi bilan qiyoslaydi.  

Baholash – Alisher Navoiyning hayot yoʻli tanqidiy qarash bilan baholanadi. 

Masalan, vazir lavozimida ishlaganida, saroydagi fitnalar tufayli ketib qolmasdan, 

nohaqliklar bilan kurashish kerakligi haqida fikr bildirishi mumkin. 

Yaratish – Alisher Navoiyning portretini yaratish, hayotini qismlarga boʻlib, 

taqdimot qilish, shoir hayot yoʻli haqida intervyu tayyorlash kabi vazifalarni bajaradi. 

Alisher Navoiy ruboiylari boʻyicha Blum taksonomiyasini qoʻllash 

Eslab qolish – ruboiy haqidagi nazariy maʼlumotlarni oʻzlashtirish, ulardan 

namunalar yodlash topshirigʻini bajaradi. 

Tushunish – ruboiylarning gʻoyasi, mohiyati haqida fikr bildiradi. 

Qoʻllash –  ruboiyning mazmunini yozish vazifasi beriladi. 

Tahlil qilish – ruboiylarni boshqa janrga tegishli toʻrtliklar(qitʼa, tuyuq) bilan 

qiyoslab, lingvopoetik tahlil qilish vazifasi beriladi. 

Baholash – oʻquvchi ruboiyning imkoniyatlarini baholaydi. Yaʼni, to r̒t 

misrada juda muhim fikrni bildirish mumkinligini isbotlab beradi. 

Yaratish – ruboiylarning mazmuni, gʻoyasi aks etgan esse, insho, maqola 

yozish yoki loyiha tayyorlash kabi vazifalarni bajaradi. 

Alisher Navoiyning hayoti va ijodiga oid taʼlim mazmuni va metodikasini 

takomillashtirish uchun har bir sinf adabiyot darsligiga Alisher Navoiy hayoti 

haqidagi maʼlumotlardan kiritish, shoir shaxsiyati haqida maʼlumot berganda, 

tarixiy manbalardan unumli foydalanish, “Navoiy zamondoshlari xotirasida” hamda 

Alisher Navoiy muxlislari uchun yaxshi tanish boʻlgan “El desa Navoiyni” 

kitoblaridan oʻquvchilarning yoshini inobatga olgan holda turli hikoyatlar bilan 

tanishtirish va bu orqali Navoiy shaxsi haqida oʻquvchilar tasavvurini boyitib borish, 

shuningdek, hamkorlikda ishlash, Blum taksonomiyasi darajalariga mos savol va 

topshiriqlar ishlab chiqish  zarur.  

Yuqoridagi fikrlardan shunday xulosa qilish mumkin: 

1. Alisher Navoiy hayot yoʻlining oʻqitilishida “El desa Navoiyni” kitobi, 

shubhasiz, muhim oʻrin tutadi. Biz bu toʻplamdan unumli foydalanishimiz kerak. 

Masalan, 1-sinf “Oʻqish” darsligiga “Alisher va bulbul” rivoyatini kiritish kerak. 

Navoiy taxallusi tanlanishiga koʻrsatilgan bu sabab kelajakda ulugʻ shoir ijodini 

oʻrganish uchun kalit vazifasini oʻtaydi.  

5–7-sinf oʻquvchilari uchun “Olib keling!” rivoyati mos tushadi. Rivoyatdagi 

shoirning topqirligi va doʻstining feʼlini yaxshi bilishi oʻquvchilarni eʼtiborli va 

ziyrak boʻlishlariga xizmat qiladi. Yuqori sinf oʻquvchilari uchun “Bosh va til”, 

“Sharafli burch”, “Haddingdan oshsang mozorga bor!” rivoyatlarining kiritilishi 

maqsadga muvofiq, chunki aynan yuqori sinflarda oʻquvchilar kelajak hayotlari 

haqida jiddiyroq oʻylashadi, ularga ibrat boʻluvchi hikoyatlar qiziqarli va foydalidir.  

9-sinf “Adabiyot” darsligiga esa “Shoir  jilovdori” rivoyatini kiritish juda zarur, 

negaki bu sinfda “Xamsa” va xamsachilik anʼanalari borasida soʻz boradi. Turkiy 

tildagi “Xamsa”ni tamomlab, taqdim etgan ijodkorni adolatli va adabiyotga chin 

muxlis boʻlgan hukmdor oʻz otiga mindirib, jilovdor sifatida shahar koʻchalarini 

aylantirgani tinglovchining Alisher Navoiyga va “Xamsa”ga boʻlgan hayratini 

oshiradi. Oʻquvchi “Farhod va Shirin” dostonidan olingan parcha mutolaasiga jiddiy 

kirishadi. 

2. 10-sinf “Adabiyot” darsligida  Alisher Navoiy asarlari haqida juda koʻp 

maʼlumot berilgan, koʻplab zamondoshlarning fikrlari keltirilgan. Masalan, 

“yigʻlamoq” feʼlining “yigʻlamsinmoq”, “ingramoq”, “singramoq”, “siqtamoq”, 

“oʻkurmak” kabi maʼnodoshlari izohlangan. Darslikda yana 3 gʻazal, 4 qitʼa va 4 

ruboiy matni va tahlillari borligini eʼtiborga olsak, Alisher Navoiy hayoti va ijodi 

uchun 4 soat vaqt ajratilgani 10-sinf oʻquvchisi uchun ogʻirlik qilishini his qilamiz. 

Bizningcha, oʻquvchilarga beriladigan maʼlumotlar ixchamlashtirilsa yoki soatlar 

miqdori koʻpaytirilsa, maqsadga muvofiq boʻlardi. 

3. Alisher Navoiy hayot yoʻli mavzusidagi darslarda oʻqituvchilar faqat darslik 

bilan cheklanib qolmasliklari kerak. Gʻazal mulkining sultoni haqida maʼlumot 

beruvchi koʻplab qoʻshimcha adabiyotlardan foydalanish mumkin. Masalan, 

“Navoiy zamondoshlari xotirasida” kitobi. Unda Alisher Navoiyni oʻz hayotida 

koʻrib, suhbatlashgan insonlarning fikrlari berilgan. Bu  oʻquvchilar uchun juda 

qimmatli maʼlumot hisoblanadi. Yana bir adabiyot – ustoz Omonulla Madayevning 

“Navoiy suhbatlari” kitobi. Qoʻllanma aynan oʻqituvchilar uchun moʻljallangan 

boʻlib, Alisher Navoiy shaxsi haqida qanday tushuncha berish  masalasiga javob 

berilgan. Shu oʻrinda bir manbani tavsiya qilmasdan oʻtib ketolmaymiz: Boqijon 

Toʻxliyev va Dilfuza Toʻxliyevaning Alisher Navoiy hayoti va ijodiga 

bagʻishlangan albomi. Unda zaruriy maʼlumotlar va koʻrgazmalar berilgan. Suratlar 

ichida eng diqqatga sazovori Navoiy chizgan zanjirband sher rasmi. Oʻqituvchi unga, 

albatta, izoh berishi kerak. Alisher Navoiy va Husayn Boyqaro yozishmalari asosida 

dunyoga kelgan  

“Sarvning soyasida soʻldi gul, netmoq kerak?  

Sarvdin tobut yasab, guldan kafan etmoq kerak”  

       baytining tarixi yoki Pahlavon Muhammad nomi bilan bogʻliq  

“Har qayon boqsam, yuzumga ul quyoshdin nur erur,  

Har sori qilsam nazar, ul oy manga manzur erur”  

        matlaʼli gʻazali voqeasi, shubhasiz, oʻquvchilarda Navoiy shaxsi va 

ijodiga boʻlgan qiziqishni oshiradi. 

 

2.2-§. Alisher Navoiy ijodini innovatsion yondashuv asosida oʻqitish 

mazmuni, metod va vositalari 

Alisher Navoiy ijodini innovatsion yondashuv asosida oʻrganilishi haqida 

soʻz borar ekan, avvalo, “innovatsiya” atamasining taʼrifiga eʼtibor beramiz. 

“Innovatsiya (inglizcha innovation) – yangilik kiritish, yangilik demakdir. 

Innovatsion texnologiyalar pedagogik jarayon hamda oʻqituvchi va talaba (yoki 

oʻquvchi) faoliyatiga yangilik, oʻzgartirishlar kiritish boʻlib, uni amalga oshirishda 

asosan interfaol usullardan foydalaniladi. 

Interfaol (“Inter” – bu oʻzaro, “act” – harakat qilmoq) – oʻzaro harakat qilmoq 

yoki kim bilandir suhbat, muloqot tartibida boʻlishni anglatadi. Boshqacha soʻz bilan 

aytganda, oʻqitishning interfaol uslubiyotlari – bilish va kommunikativ faoliyatni 

tashkil etishning maxsus shakli boʻlib, unda taʼlim oluvchilar bilish jarayoniga jalb 

qilingan boʻladilar, ular biladigan va oʻylayotgan narsalarni tushunish va fikrlash 

imkoniyatiga ega boʻladilar”.49  

Yuqoridagi taʼrifga asoslangan holda faoliyat yuritilsa, taʼlim jarayoniga 

yangicha texnologiyalarni joriy etish kerak. Oʻquv mashgʻulotlari uchun 

texnologiyalarni tanlaganda, mavzuga, oʻquvchilar (yoki talabalar) salohiyatiga, 

oʻqituvchining mashgʻulotni tashkil etish usuliga toʻla mos keluvchi usul tatbiq 

etilishi lozim. Shundagina samarali natijaga erishish mumkin. 

Bugungi kunda adabiyotni oʻqitishdagi zamonaviy yondashuvlar haqida 

metodik qoʻllanmalar, darsliklar, monografiyalar koʻplab chop etilmoqda, ommaviy 

axborot vositalarida ham keng muhokama qilinmoqda. Masalan, adabiyotni 

oʻqitishdagi zamonaviy texnologiyalar haqida pedagogika fanlari doktori, professor 

Qozoqboy Yoʻldoshevning “Adabiyot oʻqitishning ilmiy-nazariy asoslari” kitobida 

shunday fikrlar berilgan: “Adabiyot oʻqituvchisi badiiy asarlarni tahlil etish yoʻl-

yoʻrigʻini fanniy asoslarda oʻrganmas ekan va har qanday janrdagi asarni tahlillay 

olish malakasiga ega boʻlgan holda oʻquvchilar bilan yuzma-yuz boʻlmas ekan, 

adabiy taʼlimdan kuzatilgan maqsad amalga oshmaydi. Adabiyot oʻqituvchisi 

 
49 Ишмуҳамедов Р., Абдуқодиров А., Пардаев А. Таълимда инновацион технологиялар. – Тошкент: 

Истеъдод, 2008. – 15б. 

nochorligicha, adabiyot darslari zerikarliligicha, asardan chiqariladigan xulosa 

“ijtimoiy nasihat”ligicha qolaveradi. Tahlil gʻarib boʻlganligi uchun adabiyot 

oʻqitish jarayoni oldiga qoʻyilgan bosh maqsad – barkamol shaxs shakllantirish 

amalga oshmaydi”.50  

Zulxumor Mirzayeva va Komil Jalilovlarning “Adabiyot oʻqitish metodikasi 

(anʼanaviylikdan zamonaviylikka)” uslubiy qoʻllanmasida oʻzbek adabiyotini 

oʻqitish metodikasi xorij davlatlari oʻqitish metodikasi bilan qiyoslangan holda tahlil 

qilingan, turli zamonaviy usullar haqida maʼlumot berilgan. Alisher Navoiy 

ijodining oʻrganilishi haqida ham mulohazalar bildirilgan: “Masalan, Alisher 

Navoiy asarlarini tushunish uchun Navoiy davridagi oʻzbek tilining oʻziga xos 

xususiyatlarini va Navoiy davrida ishlatilgan, hozir isteʼmoldan chiqqan soʻzlarni 

bilish bilan birga, islom dini va tasavvuf taʼlimoti haqida tushunchaga ega boʻlish 

talab qilinadi”.51  Ushbu uslubiy qoʻllanmada bizning eʼtiborimizni tortgan bir holat 

xorijdagi badiiy asar matni bilan ishlash jarayonining uch bosqichdan iborat ekanligi 

boʻldi: “Badiiy asar matni bilan ishlash jarayonini uch bosqichga ajratish mumkin: 

1) oʻqishdan oldingi topshiriqlar (davrga doir maʼlumotlar, muallif haqidagi 

yangi maʼlumotlar, hadis, hikmatli soʻzlar, asar nomi yoki epigrafi tahlili) 

2) oʻqish davomidagi topshiriqlar (asar matni tahlili, toʻxtab oʻqish, qismlarga 

reja tuzish, yaʼni nomlash) 

3) oʻqib boʻlgandan keyingi topshiriqlar(tahlil qilish,  sintez, baho berish va 

oʻquvchi hayoti bilan bogʻlash)”.52 

Taʼlim sohasida koʻp yillik tajribaga ega pedagog Jamoliddin 

Nurmuhammadov(Jamoliddin Nur)ning “Adabiyotdan ochiq darslar tashkil etish 

metodikasi” nomli oʻquv-ilmiy nashrida oʻqitishning innovatsion texnologiyalari 

haqida tajribalar oʻrtoqlashilgan. “Oʻqish uchun tanlangan badiiy asarning yozuvchi 

 
50 Йўлдошев Қ. Адабиёт ўқитишнинг илмий-назарий асослари. Тошкент: Ўқитувчи, 1996. 72-б. 
51 Мирзаева З., Жалилов К. “Адабиёт ўқитиш методикаси(анъанавийликдан замонавийликка)”. Услубий 

қўлланма. Тошкент, 2020. 45-б. 
52 Мирзаева З., Жалилов К. Адабиёт ўқитиш методикаси(анъанавийликдан замонавийликка). Услубий 

қўлланма. Тошкент, 2020. 61-б. 

nazarda tutgani kabi singdirishni emas, balki oʻquvchi tushuna oladigan darajadagi 

qulaylikni yarata olgan pedagoglargina tahsinga loyiqdir”53 deb hisoblaydi muallif. 

Ushbu qoʻllanmada ekstraaktiv (oʻqituvchi faol boʻlgan), interaktiv (oʻquvchi va 

oʻqituvchi roli teng yoki oʻquvchining mustaqil tashqi faoliyatiga asoslangan) 

metodlarga taʼrif berilgan va ushbu metodlarga namunalar keltirilgan. Masalan, 

“Sinchi” topshirigʻida oʻquvchiga ayrim notoʻgʻri maʼlumotlar kiritilgan matn 

beriladi. Bu usul orqali bolalarning diqqati shakllanishi bilan birga, “sinchi” 

soʻzining maʼnosini oʻzlashtirishlariga ham yordam beradi. “Betartib matn” 

topshirigʻi nasriy asarlarda voqealar ketma-ketligini almashtirib, oʻquvchi zehnini 

tekshirsa, sheʼriy asarlarda esa misralar oʻrnini almashtirib, qoʻllash mumkin boʻladi. 

Yangi innovatsion texnologiyalar oʻquvchilarning oʻquv mashgʻulotlaridagi 

faolligini, mustaqil fikrlashini takomillashtirish uchun xizmat qilishi zarur ekan, 

demak, ularda koʻproq oʻquvchilarning shaxsiy fikr-mulohazalarini erkin bildira 

olishi, bahsli vaziyatlarda oʻrinli yechim topa olishi va nutq madaniyatini 

shakllantirishga eʼtiborni qaratishimiz kerak. Bunday xususiyatlarni rivojlantirishda 

“Tugallanmagan hikmat” (oʻquvchilar ijodkorlikni qoʻllagan holda, davom 

ettiradilar), “Qissadan hissa” (hikoya, masal yoki ibratli voqeaga xulosa keltirish), 

“Hissadan qissa” (tayyor xulosaviy fikrga masal ijod qilish) kabi usullar yaxshi 

samara beradi. Test topshiriqlariga ham yangicha yondashib, “3 ustun” (“savol”, 

“kalit” va “javob” ustunlari), “Bittasi ortiqcha” (test javoblaridan mantiqan mos 

kelmaganini olib tashlash), “Tasdiqlashga shaylaning” (berilgan maʼlumotlarning 

toʻgʻri yoki notoʻgʻriligini aniqlash), “Savolsiz javob” (berilgan javoblarga mos 

savol tuzish) kabi usullarga namunalar berilgan. Yana bir innovatsion metod 

eʼtiborni jalb qiladi: “Bittasi ortiqcha” metodi. Bunda badiiy asardagi qahramonlar 

nomlari keltiriladi va oʻquvchilarga “Qaysi obrazni asardan olib tashlasak, undagi 

voqealar butunlay boshqacha tus oladi?” degan savol bilan murojaat qilinadi. 

 
53 Жамолиддин Нур. Адабиётдан очиқ дарслар ташкил этиш методикаси. Ўқув-илмий нашр. Тошкент: 

Муҳаррир нашриёти, 2021. 3-бет 

Oʻquvchilar oʻz ijodkorligiga tayangan holda, asar voqealarini oʻzgartirishni 

oʻylaydilar. Yuqoridagi usullar oʻz oʻrnida qoʻllanganda, oʻquvchilar mavzuni 

oʻzlashtirishlari uchun manfaatli boʻlishi shubhasiz. Ularni Alisher Navoiy hayoti 

va ijodini oʻrganishda ham qoʻllab koʻrish mumkin. Masalan, “Tasdiqlashga 

shaylaning” usulini Alisher Navoiy hayot yoʻlini oʻrganish darslarida qoʻllasak, 

oʻquvchilar koʻplab maʼlumotlarni oʻzi uchun tekshirib, aniqlashtirib olishi mumkin. 

“Hissadan qissa” usulida esa Alisher Navoiyning hikmatli soʻzlaridan foydalanib, 

oʻquvchilarga hikoyatlar tuzish vazifasini berish mumkin. Bunda oʻquvchilarning 

nutq salohiyati ham, ijodkorlik salohiyati ham oshadi. 

Avvalo, 6-sinf oʻquvchisi uchun tushunilishi qiyin boʻlgan soʻzlarning 

lugʻatini tuzish kerak. Darslikda “Mahbub ul-qulub”dan olingan parchalar nasriy 

bayoni bilan berilgani bois, soʻzlar izohi  keltirilmagan. Buni quyidagi usul orqali 

oʻqitish mumkin: 

1. Izohini top! usuli bilan asar mazmunini tushuntirish 

 

Biz, oʻquvchilarga matnni oʻzlashtirishni osonlashtirish maqsadida, 

oʻquvchilar tushunishi qiyin soʻzlarning lugʻatini tuzishni maʼqul deb topdik va 

ushbu lugʻatni dissertatsiyamizga ilova qilamiz. Bu soʻzlarning mazmunini 

“saxovat” soʻzining maʼnosi

“himmat” soʻzining maʼnosi

“saxiy” va “axiy” soʻzlarining farqi

oʻzlashtirgan oʻquvchilar asar mohiyatini tushunishi yengilroq kechadi. Yuqori sinf 

oʻquvchilari yoki oʻqituvchilar uchun oson tuyulgan bu soʻzlar, bizningcha, 6 -sinf 

oʻquvchisi uchun qiyinlik qiladi. 

  “Mahbub ul-qulub” asaridagi hayotiy xulosalar orqali Alisher Navoiy shaxsi 

haqida tushunchaga ega boʻlamiz. Hikmatli fikrlar oʻquvchilarning yodida qolishi 

uchun ularning gʻoyasiga mos manbalarga murojaat qilishni joiz deb bildik. Masalan, 

asardagi 11-tanbih “Saxovat va himmat haqida” deb ataladi. Unda Alisher Navoiy 

saxiylik haqida oʻz fikrlarini bayon qilib, saxiyni moʻl hosil beruvchi bulutga, 

balandparvoz lochinga, arslonga oʻxshatgan; baxil esa yogʻinsiz bahor buluti, 

gavharsiz sadaf, sichqon ovlovchi kalxatga mengzalgan. Yuqoridagilardan tashqari 

ham ushbu tanbihda yana koʻplab qiyoslashlar mavjud, ular juda goʻzal ifodalangan. 

Shunday betakror timsollarni keltirgan muallifning oʻzi ham bu tushunchalarga 

rioya qilganiga shubha qilmaymiz, albatta. Fikrimizning isboti uchun tarixchi 

Xondamirning “Makorim ul-axloq” asariga murojaat qilamiz. Unga kiritilgan bir 

hikoyatda aytilishicha, hijriy 905-yil (milodiy 1500)da  shahzoda Muhammad 

Muhsin Mirzo Sabzavor qalʼasiga gʻalla zaxira qilmoqchi boʻladi. Lekin gʻalla kam 

boʻlgani uchun amir va noiblardan bir guruhi Alisher Navoiyda gʻalla koʻpligini 

aytishganda, shahzoda istihola qilishini aytadi. Bu gaplar hazratning qulogʻiga yetib 

borgach, oʻz gʻallalarini shahzodaga tortiq qilib, noiblardan biriga shunday maktub 

yozadilar: “Xudoga qasam ichib aytamanki, agar har bir bugʻdoy doni oʻrniga bir 

donadan marvarid boʻlganida edi, u kishidan ayamagan va ularning hammasini tortiq 

qilib, oʻz shahzodamning qalbiga mehr va muhabbat urugʻini ekkan boʻlardim”54. 

“Mahbub ul-qulub” asarini oʻqitishda qulay yondashuvlardan foydalanish 

lozim. Bugungi jamiyatda buning imkoniyati katta. Chunki axborotlashgan 

jamiyatda tarbiyaviy ahamiyatga ega boʻlgan bunday maʼlumotlar virtual olamda 

nihoyatda koʻp. Xususan, Navoiy ijodi bilan bogʻliq vizual axborotlar yetarli, 

 
54 Tоʼxliyev B.va boshqalar. Adabiyot. Darslik. Umumiy оʼrta taʼlim maktablarining 11 -sinf оʼquvchilari uchun. I 

qism.  – Toshkent: Оʼzbekiston milliy ensiklopediyasi, 2018. – 112б. 

muammo shulardan eng muhimlarini tanlash va taqdim etish hisoblanadi. Bu borada 

quyidagi yondashuvni taklif etamiz: 

 

 

 

Darsni qiziqarli va oʻquvchi uchun foydali zamon talablariga mos holatda 

tayyorlash uchun quyidagi usullarni qoʻllash mumkin, bunda oʻquvchining mantiqiy 

fikrlash koʻnikmasi ham rivojlanadi. 

 

Hikmatni davom ettiring 

"Mahbub ul-
qulub" asari

til haqida 
hikmatlar 
taqdimoti

(slaydlarda)

boshqa manbadan 
til haqida 
ma'lumot

til haqida 
maqollar

til shirinligi 
haqida rivoyat

lugʻatlar
muloyimlik 

haqida audio 
material

shirinsoʻzlik 
haqida video 

material

til ofatlari haqida 
audiovizual 
materiallar

“Mahbub ul-qulub”ning 18-tanbihi “Hilm toʻgʻrisida” deb ataladi. Unda 

muloyim tabiatlilik, yumshoq feʼl haqida soʻz boradi. Hilm axloqli odamning 

qimmatbaho libosiga, hodisalar toʻla dengizdagi kishilik kemasining langariga, 

insoniyat qadrini oʻlchaydigan tarozining toshiga tenglashtiriladi. Alisher 

Navoiyning yumshoq feʼlli boʻlganligi haqidagi maʼlumotni Davlatshoh 

Samarqandiyning “Tazkirat ush-shuaro” asaridan olish mumkin: 

“Bu ulugʻ amirning maqbul tabiati va muloyim unsuri sulton janoblariga 

yaqinlik, musulmonlarning muhim ishlariga kafillik, shariat-u sunnat, mulk-u millat 

ishlarini ravnaq ettirish bilan band boʻlsa-da, hamma vaqt fazilat orttirish, ilm bilan 

mashgʻuldir. Uning ham suhbatlari xushtaʼb, fozil kishilardir. Uning maqbul xotiri 

ahli dildan boshqani istamas, ogʻir tabiatlilar uning himmat nazariga yengiltak bo l̒ib 

koʻrinar, balki noahillar uning latif majlislariga kirolmas edilar…”55 

Doʻstlik haqidagi 30-tanbihga quyidagi qitʼa ilova qilingan: 

 
55 “Навоий замондошлари хотирасида”. – Тошкент: Ғафур Ғулом нашриёти, 1985. – 15-б. 

Barchamizga maʼlumki, Alisher Navoiy va Husayn Boyqaroning qalin do s̒t 

ekanligi haqida koʻplab rivoyatlar bor. Shu bois, doʻstlik haqida gap ketganda, 

shulardan birini oʻquvchilar hukmiga havola etish oʻrinli deb hisoblaymiz. “El desa 

Navoiyni” toʻplamida “Mir Alisher bilan Sulton Husayn” rivoyati keltirilgan. 

Qisqacha mazmuni shunday: 

Mir Alisherni podsho yonidan yoʻq qilish niyatidagi amaldorlar uni bir 

quduqqa tashlabdilar. Sulton Husayn bundan xabarsiz ekan, lekin doʻsti yoʻqligi 

uchun bir narsasidan ayrilgan kishidek: 

“Gʻam bilan, qaygʻu bilan, soʻldi bahorim gullari”,- deb har kuni bir satr she̓ r 

aytib yurar ekan. Bu misrani yodlab olgan bir choʻpon Mir Alisher yotgan quduq 

oldida aytgan ekan, quduq ichidan ovoz kelibdi: “Doʻstini choha solibdur, sayramas 

bulbullari.” Choʻpon darhol uni qutqarmoqchi boʻlsa, Mir Alisher uni quduqda 

qoldirib, oʻzi toʻqigan bu misrani podsho oldida aytishni iltimos qilibdi. Sulton 

Husayn doʻstining daragini eshitib, aybdorlarni jazolab, doʻstini quduqdan qutqarib 

olibdi. 

Gʻam bilan, qaygʻu bilan, soʻldi bahorim gullari, 

DOʻST - BU

Yor uldirki, oʻziga ravo ko'rmagan narsani yoriga ham 
ravo koʻrmagay.

Oʻzi yori uchun oʻlmoqqa tayyor esa-da,

Lekin yorini bu ishda sherik qilmagay.

Doʻstini choha solibdur, sayramas bulbullari56 

misralari goʻzalligi ham oʻquvchilarda estetik zavq uygʻotadi. 

Ikkita (48, 49) tanbihda til haqida soʻz boradi. Ularda “Tilga ixtiyorsiz – elga 

eʼtiborsiz”, “Til shuncha sharafi bilan nutqning qurolidir”, “Til shirinligi koʻngilga 

yoqimlidir; muloyimligi esa – foydali” kabi mashhur hikmatli soʻzlar keltirilgan. 

Ushbu fikrlarga ilova qilib, “Bosh va til” rivoyatini keltirish mumkin. Husayn 

Boyqaro boshiga imo qilganda, Mir Alisher qoʻli bilan tilini koʻrsatadi. Buning sirini 

bilish uchun vazirlar Alisher Navoiyga qirq ming tilla tanga berishadi. Rivoyatda 

tilning ahamiyatidan tashqari, Alisher Navoiyning zukkoligi ham aks etgan. 

110-tanbih yaxshilik va yomonlik haqida soʻz yuritadi, ikkovini oʻzaro 

qiyoslaydi. Bu boʻlim haqida gaplashganda “Yaxshidan bogʻ qoladi” rivoyatini 

keltirish mumkin. Unda Alisher Navoiy oʻzidan keyin yaxshi nom bilan eslashlari 

uchun bogʻ barpo etayotgani, odamlar uning mevasidan bahramand boʻlib, duo 

qilishlarini istashi toʻgʻrisida hikoya qilinadi. Husayn Boyqaro bilan Alisher Navoiy 

oʻrtasida shunday suhbat boʻlib oʻtadi: 

– Ey doʻstim-ey, qarigan chogʻingizda bogʻ qilishning sizga nima keragi bor, axir? 

Siz bilan men yoshimizni yashab, oshimizni oshagan boʻlsak, bu 

yongʻoqlaringiz qachon hosilga kiradi-yu, siz qachon mevasidan yeysiz? Oxir 

umringizda mana shu bogʻdagi mevalarning boriga qanoat qilib, soya-salqinda 

tinchgina gʻazal bitib oʻtiravermaysizmi? 

– Doʻstim, yaxshidan bogʻ qoladi, degan naqlni eshitganmisiz? Men bu 

koʻchatlarni oʻzim uchun emas, mana shu mahallamiz koʻchalarini changitib 

yurgan bolakaylar, balkim ularning ham bolalari uchun ekyapman. Bir kun kelib, 

shu koʻchatlarning har biri azim daraxt boʻlib, hosil bera boshlasa, odamlar 

uning mevasini totib koʻrishganda, “Bu bogʻ Mir Alisherdan qolgan!” – 

deyishsa, shuning oʻzi menga har qanday neʼmatdan lazzatliroqdur.57 

 
56 Эл деса Навоийни. Тошкент: Чўлпон, 1991. – 20-б. 
57 Эл деса Навоийни. Тошкент: Чўлпон, 1991. – 32-б. 

Yuqoridagi suhbat  6-sinf oʻquvchilari muhokamasida tashlansa, juda koʻplab 

fikrlar tugʻilishi mumkin. 

Xulosa oʻrnida shuni aytib oʻtish lozimki, “Mahbub ul-qulub” asarining 

oʻrganilishida lugʻatlardan unumli foydalansak, oʻquvchilarning lugʻat boyligini 

oshirgan boʻlamiz va asarni yaxshi oʻzlashtirishlariga hissa qoʻshamiz. Alisher 

Navoiy haqidagi hayotiy voqealar va rivoyatlardan namunalar keltirsak, ulug̒  

bobokalonimizning soʻzlari va amallari bir xil boʻlganiga oʻquvchilarda ishonch 

uygʻotgan boʻlamiz. Va, albatta, Alisher Navoiy siymosi biz uchun hamisha ibrat 

timsoli boʻlib qoladi. 

Biz 7-sinf rejasiga kiritilgan “Sabʼai sayyor” dostonidan parcha – “Mehr va 

Suhayl” hikoyatining oʻrganilishi yuzasidan oʻz mulohazalarimizni 

bildirmoqchimiz. Maʼlumki, “Sabʼai sayyor” dostoni “Xamsa” tarkibidagi eng 

qiziqarli syujetga ega doston hisoblanadi. Xamsachilik anʼanalarida alohida oʻrin 

tutuvchi doston haqida oʻquvchilarga atroflicha maʼlumot berib, Navoiygacha 

yaratilgan dostonlar bilan ham tanishtirish lozim boʻladi. 

 

"Sab'ai sayyor" dostonini oʻqitishda muhim 
jihatlar

Bahrom va Dilorom haqidagi 
voqea – dostonning asosiy 
qoliplovchi voqeasi haqida 

batafsil soʻzlab berish

asar qahramonlarini 
bugungi hayot bilan 

taqqoslash

Bahrom va Dilorom 
oʻrtasidagi qaysi 

munosabat muhimroq 
ekanini izohlash

har bir hikoyatning 
xulosasini aytib oʻtish

oʻquvchilar 
tomonidan aytilgan 
eng yaxshi, mantiqli 
xulosani e'lon qilish

Ushbu doston haqida oʻquvchilarga yetarlicha maʼlumot berish uchun 

oʻqituvchi quyidagilarga amal qilishi kerak deb oʻylaymiz: 

1. “Sabʼai sayyor” dostonini toʻliq oʻqib chiqish. “Xamsa”ning buyuk asarligi 

haqida oʻquvchilarda tushuncha uygʻotish uchun bu juda muhim. Shu oʻrinda 

dostondagi hikoyatlar haqida maʼlumot beruvchi jadvalni eʼtiboringizga havola 

etamiz: 

12-jadval 

“Sabʼai sayyor” dostoni boʻyicha konseptual jadval 

Hafta kuni Homiy Qasr rangi Hikoyat 

Shanba  Zuhal  Qora  Farrux va Axiy hikoyati 

(hindistonlik sayyoh) 

Yakshanba  Quyosh  Sariq  Zayd Zahhob haqida hikoyat 

(rumlik sayyoh) 

Dushanba  Oy  Yashil  Saʼd haqida hikoyat (misrlik 

sayyoh) 

Seshanba  Mirrix  Qizil  Juna va Masʼud haqida 

hikoyat (tarozlik sayyoh) 

Chorshanba  Utorud  Moviy  Mehr va Suhayl hikoyasi 

(beshinchi iqlim yoʻlidan 

kelgan musofir) 

Payshanba  Mushtariy  Sandal(jigarrang) Muqbil va Mudbir hikoyati 

(oltinchi iqlim yoʻlidan 

kelgan musofir) 

Juma  Zuhra  Oq  Dilorom haqidagi hikoyat 

(xorazmlik musofir) 

   

   Yuqoridagi jadvalda nomlari keltirilgan hikoyatlardan tashqari, oʻqituvchining o z̒ 

mulohazasi ham muhim deb hisoblaymiz. Shunda oʻquvchi dostonning umumiy 

mazmuni haqida tasavvurga ega boʻladi. 

2. Dostondan berilgan parchalar ustida ishlashda oʻquvchilar faolligini oshirish 

Maktab darsliklarida berilgan mumtoz adabiyot namunalari oʻquvchilarga 

qiyinchilik tugʻdirishi tabiiy hol. Bu jarayon oʻquvchini adabiyotdan bezdirib 

qoʻymasligi uchun oʻqituvchi dars vaqtida yoki uyga vazifa sifatida biron qiziqarli 

topshiriqni berishi mumkin. Masalan, “Tavsifnoma yozamiz” usulida hikoyat 

qahramonlari taʼriflari keltirilgan oʻrinlarni aniqlash va ularning xususiyatlari 

haqida mustaqil fikr bildirish kerak boʻladi. Shunda oʻquvchilar dostondan 

keltirilgan parchalarni diqqat bilan oʻqib chiqadilar, qahramonlar feʼl-atvori haqida 

oʻz fikrlarini bildiradilar. Bu mulohazalar, taxminan, quyidagi jadval koʻrinishida 

boʻlishi mumkin: 

13-jadval 

“Mehr va Suhayl” hikoyati qahramonlari tavsifi 

Qahramon 

nomi 

Dostondan parcha Izoh 

Jobir qaroqchi Ham tanumandu ham shujou 

daler, 

Ul sifatkim jazira ichraki sher. 

Axzi moli harom komi oʻlub, 

Boʻyla kom istabon haromi oʻlub. 

Shavkatidin ne yor anga, ne rafiq, 

Yolgʻuzun aylar erdi qatʼi tariq. 

Jobir suvda va 

quruqlikda qaroqchilik 

bilan shugʻullanadi, sher 

kabi hech kimdan va 

hech narsadan 

qoʻrqmaydi. Doʻsti ham 

yoʻq, yolgʻiz 

qaroqchilik qiladi . 

Navdar Goʻyiyo andagʻi jazoir aro, 

Shahre ermish oti “Bihishtsaro”. 

Anda shohi saxiyu donishvar, 

Qabzai hukmi ichra ul kishvar. 

Oti Navdar va lek oʻzi nodir, 

Tabʼi har nodir ish aro qodir. 

Bihishtsaro shohi 

Navdar juda saxiy va 

donishmand boʻlib, 

nodir ishlar qoʻlidan 

keladigan ekan. 

Mehr  Qaddikim naxli sarfaroz kelib, 

Husn bogʻida sarvinoz kelib. 

Zulfi din sunbul aylabon yuz pech, 

Ogʻzidin gʻuncha aytmay soʻz 

hech. 

Orazi mashʼali jahonafroʻz, 

U(Mehr)ning qaddi 

niholniki kabi; u husn 

bogʻining sarvinozi; 

sochlari sunbulni, lablari 

gʻunchani uyaltiradi. 

Mehrning yuziga 

Partavi shuʼlasi kelib jonsoʻz. 

Sochi aylab kamand boʻlmoq fan, 

Mehr boʻynigʻa tortar erdi rasan. 

Yuzigʻa mehr banda-vu oti Mehr, 

Oʻyrulub mehridek boshigʻa 

sipehr. 

quyosh banda boʻlgan, 

falak boshi ustida 

quyoshdek aylanadi. 

Nuʼmon  Goʻyiyo ham jazirada bir shahr, 

Oʻzi firdavs-u Salsabil anga nahr. 

Bor emish ravzadek havosi aning, 

Charxi minu kibi fazosi aning. 

Anda bir shoh hokim-u voliy, 

Mulki maʼmur-u himmati oliy. 

Oti Nuʼmon-u mulki oti Yaman, 

Adlidin mulki guliston-u chaman. 

Orolda bir bir shahar 

bor, ariqlari jannatdagi 

Salsabildek. Havosi ham 

jannatdek, fazosi osmon 

kabi keng. Podshosining 

himmati baland, 

mamlakati obod. Bu 

Nuʼmon shoh 

hukmronlik qiluvchi 

Yaman yurti, adolat 

tufayli gulistondir.  

Suhayl  Yuzidin bargi gul xijil erdi, 

Qaddidin sarv munfail erdi. 

Borcha fazl-u hunarda yoʻq misli, 

Koʻzguga boqsa oʻzi-oʻq misli. 

Hunar avji sori kelib anga mayl, 

Yuzi andoqki mehr, oti Suhayl. 

 

Yuzidan gul bargi, 

qaddidan sarv daraxti 

xijolat edi. Barcha 

fazilatu hunarlarni 

egallagan, husnda ham 

tengi yoʻq edi. Hunar 

egallashga xohishi zoʻr, 

yuzi quyoshdek, ismi 

Suhayl edi. 

   

Asardagi asosiy qahramonlarning taʼrifini oʻz soʻzlari bilan yozgan 

oʻquvchilarning nutqi shakllanadi, bu xususiyat, ayniqsa, insholarni yozishda 

asqatadi. 

3. Mumtoz adabiyot asarlari uchun moʻljallangan lugʻatlardan unumli 

foydalanish. 

Qanday mavzu boʻlishidan qatʼi nazar, “Adabiyot” fanidan oʻquv 

mashgʻulotlarida mumtoz adabiyot asarlari uchun moʻljallangan lugʻatlar va, albatta, 

“Oʻzbek tilining izohli lugʻati” boʻlishi kerak deb hisoblaymiz. Shunda 

oʻquvchilarning lugʻat boyligi oshadi va soʻzlarni oʻz oʻrnida qoʻllash koʻnikmasiga 

ega boʻlishadi. Fan oʻqituvchisi uchun oson va tushunarli tuyulgan soʻzlar 

oʻquvchilar uchun begona boʻlishi holatlari ham koʻp uchrab turadi. Shuning uchun 

oʻqituvchilar darslikdagi soʻzlar izohidan tashqari, oʻzi qiyin deb hisoblagan 

soʻzlarning lugʻatini alohida tuzib olishi shart. Masalan, “noshod”, “kishvar”, 

“hamul”, “xayl”, “fath” kabi soʻzlarning maʼnosi keltirilmagan, bu soʻzlarni yaxshi 

tushunmagan oʻquvchi voqealar rivojini yetarli tarzda taʼriflay olmaydi. 

4. Darslikda berilgan izohlanmagan parchalar mazmunini yaxshi oʻzlashtirish. 

7-sinf “Adabiyot” 58  darsligining 174–198-betlarida berilgan matn izohi bilan 

birga berilgan, 198–218-betlarda berilgan parchalar esa izohlanmagan. Bu esa 

oʻquvchiga oʻqishni ogʻirlashtirishi mumkin. Shuning uchun izohi berilmagan 

parchalar oʻqituvchi tomonidan sharhlab berilishi mumkin. 

“Xamsa” dostonlari oʻzbek mumtoz adabiyotimizning durdona asarlaridan 

hisoblanadi. Ularni oʻquvchilarga qanchalik chuqur oʻrganishlariga sharoit yaratib 

bersak, kelajak avlod tafakkuri shunchalik boy va keng qamrovli boʻladi. 

Biz yosh avlodga 1-sinfdan boshlab Alisher Navoiy haqida maʼlumot 

berganimizda Maqsud Shayxzoda taʼbirini ishlatib, “gʻazal mulkining sultoni” deb 

ataymiz. Lekin, afsuski, yuqoridagi jadvaldan koʻrinib turibdiki, oʻquvchilar Alisher 

Navoiy gʻazallari bilan 10-sinfda tanishadi. Bizningcha, gʻazal tahlili sal avvalroq 

boshlanishi kerak. 

Oʻrta umumtaʼlim maktablarining 8-sinflari uchun 2010-yilda chop etilgan  

“Adabiyot” darsligida (mualliflar Sultonmurod Olim, Sunnat Ahmedov, Rahmon 

Qoʻchqorov) Alisher Navoiyning 8 ta gʻazali izohi bilan berilgan edi: 

1. “Kelmadi” radifli gʻazali59 

 
58 Yоʼldoshev Q. va boshqalar. Adabiyot. Darslik. Umumiy оʼrta taʼlim maktablarining 7 -sinf оʼquvchilari uchun.  – 

Toshkent: Sharq, 2017. – 368b. 
59 С.Олим ва бошқалар. Адабиёт. Дарслик-мажмуа. Умумий ўрта таълим мактабларининг 8-синф ўқувчилари 

учун.  – Тошкент: Ўзбекистон, 2010. 84–89-бетлар 

2. “Qilgʻil” radifli gʻazali60 

3. “Boʻldum sanga” radifli gʻazali61 

4. “Deyin” radifli gʻazali62 

5. “Jongʻa chun dermen:”Ne erdi oʻlmakim kayfiyati?..” gʻazali63 

6. “Yoʻq” radifli gʻazali64 

7. “Fano tariqida har kimki hosil etti rusux…” gʻazali65 

8. “Shayx” radifli gʻazali66 

Izohlarda gʻazallar vazni, mazmuni, qoʻllangan sheʼriy sanʼatlarga eʼtibor 

berilgan. Mutaxassislar tomonidan izohi berilgan gʻazallar 8-sinf oʻquvchilari uchun 

qiyinchilik tugʻdiradi deb hisoblangani uchun ular darslikdan chiqarib tashlandi.  

Toʻgʻri, 8 ta gʻazal izohi bu yoshdagi oʻquvchilar uchun ogʻirlik qilgani shubhasiz. 

Ammo, 3–4 ta gʻazal haqidagi maʼlumotlar darslikda qoldirilishi kerak edi, 

bizningcha. Chunki aynan shu sinf oʻquvchilari maktablararo anʼanaviy “Gʻazalxon 

yoshligim” koʻrik-tanlovida ishtirok etishadi. Tanlovda ishtirok  etuvchi oʻquv 

mashgʻulotlarida gʻazal ohanglaridan bahramand boʻlishi shart deb hisoblaymiz. 

Oʻrta umumtaʼlim maktablarining 8-sinflari uchun 2019-yilda chiqarilgan 

“Adabiyot” darsligida (mualliflar: Sultonmurod Olim, Sunnat Ahmedov, Rahmon 

Qoʻchqorov) Alisher Navoiyning quyidagi asarlari izohi bilan berilgan: 

1. Ruboiylar67; 

2. Tuyuqlar68; 

3. Fardlar69 

 
60 Ўша жойда, 89–9-бетлар 
61 Ўша жойда, 91–92-бетлар 
62 Ўша жойда, 92–93-бетлар 
63 Ўша жойда, 94–95-бетлар 
64 Ўша жойда, 95–97-бетлар 
65 Ўша жойда, 97–101-бетлар 
66 Ўша жойда, 102–107-бетлар 
67 С.Олим ва бошқалар. Адабиёт. Дарслик. Умумий ўрта таълим мактабларининг 8-синф ўқувчилари 
учун.  – Тошкент: Ғафур Ғулом , 2019. 66–76-бетлар. 
68 Ўша жойда, 76–81-бетлар 
69 Ўша жойда, 81–85-бетлар 

Umumiy oʻrta taʼlim maktablarining 10-sinf va akademik litseylarning 1-

bosqichi uchun darslik-majmuada quyidagi gʻazallar izohi bilan berilgan: 

1. “Koʻzung ne balo qaro boʻlubtur…” gʻazali70 

2. “Meni men istagan…” gʻazali71 

3. “Ey sabo…” gʻazali72 

Gʻazallar matnidan soʻng ularning vazni berilgan. 8-sinf adabiyotining eski 

nashrida gʻazal vazni va taqteʼlari izoh ichida berib oʻtilgandi, 10-sinf darsligida esa 

aynan g‘azal matni ostidagi qatorda berilgan. Shu koʻrinishda oʻquvchilarga gʻazal 

vazni haqida maʼlumot berish qulay. Demak, yuqoridagi maʼlumotlardan koʻrinib 

turibdiki, maktabda 11 yil tahsil olgan oʻquvchi Alisher Navoiyning 3tagina gʻazali 

bilan 10-sinfda tanishadi. Bu Navoiy izdoshlari uchun kamlik qiladi, nazarimizda.   

Shu oʻrinda oʻz taklifimizni bildirmoqchimiz. Bizningcha, 8-sinf “Adabiyot” 

darsligida Alisher Navoiyning 2–3 dona gʻazali tahlilini qoldirish kerak edi. 2010-

yilda chop etilgan darslikdagi quyidagi gʻazallarni tavsiya etish mumkin: 

1. “Kelmadi” radifli gʻazali. Bu gʻazal juda koʻp marta oʻqilib, siyqasi chiqqanday 

tuyulsa-da, darslikda gʻazalga batafsil taʼrif berilgan. Alisher Navoiy asarlaridan 

parchalar keltirilgan, “may”, “sharob”, “boda”, “chogʻir” soʻzlarining gʻazaldagi 

maʼnolari, ichkilikning zararligi haqida ulugʻ shoirimizning fikrlari ham keltirilgan. 

2. “Qilgʻil” radifli gʻazali. Bu gʻazalning mazmuni ham yaxshi izohlangan. Tabiiyki, 

vazni qiyinligi uchun u haqida maʼlumot berilmagan. Bizningcha, toʻgʻri yo l̒ 

tutilgan. Hayot mazmuni haqida fikrlar gʻazalda juda goʻzal ifoda etilgan. Shu 

oʻrinda filologiya fanlari doktori, professor Nusratulla Jumaxoʻjaning “Qaro ko z̒um” 

gʻazali tadqiqi” 73  risolasi ushbu gʻazalni tahlil qilishda qoʻl kelishini alohida 

taʼkidlab oʻtamiz. 

 
70  Б.Тўхлиев ва бошқалар. Адабиёт. Дарслик. Умумий ўрта таълим мактабларининг 8-синф 

ўқувчилари учун.  – Тошкент: Ўзбекистон миллий энциклопедияси, 2017. 82–85-бетлар. 
71 Ўша жойда, 85–89-бетлар 
72 Ўша жойда, 89–93-бетлар 
73 Жумахўжа Н. “Қаро кўзум” ғазали тадқиқи. – Тошкент: Muharrir nashriyoti, 2021. – 308б 

3. “Jongʻa chun dermen: “Ne erdi oʻlmakim kayfiyati?...” gʻazali. Savol-javob 

usulida yozilgan bu gʻazal noanʼanaviyligi bilan oʻquvchilarda qiziqish uygʻotadi, 

yod olishlari ham oson. Oʻziga xos badiiy ifoda va tasvirlari bilan oʻquvchining 

esida qoladi. 

“Navoiy gʻazallari”(Toshkent, “Bayoz”, 2015) kitobida Alisher Navoiy 

gʻazallari izohi bilan berilgan. Uning tuzilishi eʼtiborimizni tortdi:  

1. Gʻazal matni (vazn chizmalari bilan). 

2. Lugʻat. 

3. Nasriy bayon. 

4. Sharh va izohlar. 

Bizningcha, maktab darsliklarida Alisher Navoiy gʻazallari shu tartibda 

joylashtirilsa, oʻqituvchilarga va oʻquvchilarga birmuncha yengil boʻlar edi. 

Gʻazallar tahlili mumtoz adabiyotning eng qiziqarli, shu bilan birga, 

murakkab qismi hisoblanadi. Zamonaviy kuy-qoʻshiqlar taʼsirida oʻsayotgan 

oʻquvchiga mumtoz adabiyotni singdirish biroz mushkul, nazarimizda. Bunday 

hollarda biz oʻquvchiga tanish yoʻldan borishimiz maʼqul deb oʻylaymiz. Masalan, 

bugungi kunda koʻpchilik yoshlarimiz xorijiy tillarni oʻrganishga qiziqishadi va 

ingliz tilidagi atamalarni yaxshi bilishadi. Darsning zaruriy komponentlaridan biri 

“Tinglab tushunish” – “Listening” usulini qoʻllab, oʻquvchilar gʻazallarni 

tushunishlariga yordam berish mumkin. Masalan, bir gʻazal matnini olamiz: 

Furqatingdin zaʼfaron uzra toʻkarmen lolalar, 

Lolalar ermaski, bagʻrimdin erur pargolalar. 

 

Dur tishingdin donayi sabrim qolur bebar desam, 

Kulub ayturkim, ekinning ofatidur jolalar. 

 

Bargi gul uzra yopishibdur shakar har soridin, 

Yo magar laʼling uza qaynabdurur tabxolalar. 

Tola-tola nay oʻqung koʻksumda goʻyo sindikim, 

Tevruluptur notavon koʻnglumda bir-bir tolalar. 

 

Fitnalik toʻqquz falak girdingda, jono, turfadur 

Kim, koʻruptur bir quyosh davrinda mundoq holalar?! 

 

Bordilar ahbobu men yigʻlarmen oʻz ahvolima, 

Korvondin qolgʻan it yangligʻki, qilgʻay nolalar. 

 

Koʻhi gʻam boʻldi Navoiy, lolalar – gulgun sirishk 

Togʻ agar budur, bale, ashk oʻlgʻusidur lolalar. 

Gʻazal matnidagi ajratib koʻrsatilgan soʻzlar tushirib qoldirilgan holda 

oʻquvchilarning qoʻliga beriladi va shu gʻazal bilan aytilgan qoʻshiq eshittiriladi. 

Oʻquvchilar ochiq qolgan joyga soʻzlarni yozadilar. Oʻqituvchi yordamida ushbu 

gʻazal mazmuni sharhlanadi. Bu oʻrinda adabiyotshunos olim Olimjon Davlatovning 

“Maʼnolar xazinasi”74 kitobidan foydalanish yaxshi samara beradi deb hisoblaymiz. 

Qoʻshiq matnini esa “Yalla” guruhi (Farrux Zokirov) ijro etgan zamonaviy 

variantini tavsiya etamiz. 

8-sinf adabiyotining avvalgi nashrlarida “Xazoyin ul-maoniy” devonlarining 

nomlari va izohlari keltirilgan edi. Bu maʼlumotlar oʻquvchilar uchun biroz 

qiyinchilik tugʻdirsa ham, zarur maʼlumot edi deb hisoblaymiz. Oʻquvchilarning 

Navoiy lirikasi haqidagi tushunchalari kengayib, soʻz boyligi ham ortar edi.  

Yana bir fikrni ilova qilib oʻtishni joiz deb bilamiz: Alisher Navoiyning 

mashhur “Gʻurbatda gʻarib shodmon boʻlmas emish” deb boshlanuvchi ruboiysi 

izohida “Saddi Iskandariy” dostonidan olingan “Kabutar hikoyasi” mazmuni keltirib 

 
74 Давлатов О. Маънолар хазинаси. Учинчи китоб. – Тошкент: Тамаддун, 2021. – 237-242-бетлар. 

oʻtilgan. Bu hikoyat bilan oʻquvchi 1-sinfdayoq tanishgan. 8-sinf darsligiga 

kiritilgani takrorlash va mustahkamlash uchun yordam beradi deb hisoblaymiz.  

8-sinf oʻquvchilari uchun nisbatan qiyinroq deb hisoblagan soʻzlarimiz 

izohini dissertatsiyamizga ilova qilamiz. 

9-sinf adabiyotida Alisher Navoiyning ideali aks etgan asar – “Farhod va 

Shirin” dostoni oʻrganiladi. Ayrim joylarida nasriy izohlar berilgan, koʻproq she̓ riy 

parchalar kiritilgan. Shu sababli “Farhod va Shirin” dostonining oʻrganilishi uchun 

9 soat ajratilgan. Bunda doston matni bilan ishlashga katta eʼtibor qaratish lozim. 

Darslikda ayrim soʻzlarning izohi keltirilgan, lekin biz buni yetarli emas deb  

hisoblaymiz. Shu sababli 9-sinf oʻquvchisi uchun qiyinlik qiladigan soʻzlarning 

tarjimasini ishimizga ilova sifatida keltiramiz. 

“Farhod va Shirin” dostonini oʻrganishda “Fikrimni davom ettir” usulini 

qoʻllash mumkin. Bunda bir oʻquvchi fikrni boshlaydi, ikkinchi oʻquvchi fikrni 

yakunlaydi va oʻzi yangi gapni boshlab beradi. Oʻyin zanjir koʻrinishida davom 

etishi mumkin.  

 

Shu taxlit zanjir davom etadi. Bu usulni Alisher Navoiy hayot yoʻlini 

tavsiflashda ham ishlatish mumkin. 

1-o'quvchi
• Хitoy hukmdori chuqur qaygʻuda ekan, chunki ...

2-o'quvchi

• ... chunki uning farzandi yoʻq edi.

• Hukmdor juda koʻplab in'om-ehsonlar qildi, muhtojlarga 
yordam berdi va ...

3-o'quvchi

• ...Аllohning inoyati bilan oʻgʻil farzand dunyoga keldi.

• Bolaga "Farhod" deb ism qo'yishdi. Uning ma'nosi...

10-sinf adabiyot darsligiga Alisher Navoiyning uch gʻazali, toʻrt qitʼasi, to r̒t 

ruboiysi izohi bilan kiritilgan. Bularning barchasini oʻzlashtirish uchun ajratilgan 4 

soat, nazarimizda kamlik qiladi. 

Gʻazallar izohida uning vazniga, mazmuniga, sheʼriy sanʼatlarning 

qoʻllanishiga, maʼno nozikliklariga eʼtibor qaratilgan. 

Qitʼalarga misol keltirishdan avval bu sheʼriy janr haqida nazariy maʼlumot 

berilgan. 

Ruboiylar haqida soʻz yuritilganda Shayx Ahmad bin Xudoydod Taroziyning 

“Funun ul-balogʻa” (kitob nomining izohi berilmagan) asari maʼlumot berilgan, 

Abduqodir Hayitmetovning Alisher Navoiy haqidagi eʼtiroflari keltirilgan. 

Ushbu sinf adabiyot darsligi uchun ham tuzgan nisbatan qiyin soʻzlar lugʻatini 

ilova sifatida dissertatsiyamiz soʻngida keltirib oʻtamiz. 

10-sinf dasturiga kiritilgan gʻazal, qitʼa, ruboiylarni oʻrganishda 

“Scaffolding”75 usulini qoʻllash mumkin. Bu usul oʻquvchilar biror yangi maʼlumot 

va tushunchani oʻzlashtirishlariga qaratilgandir. Taʼlimda “Scaffolding” usulini 

qoʻllash nazariyasi birinchi marta 1976-yilda amerikalik psixologlar Djerom 

Bruner, Devid Vud va Geyl Rosslarning “The role of tutoring in problem solving”76  

maqolasida shakllantirilgan. Aslida bu atama qurilish sohasiga tegishli boʻlib, bino 

koʻtarilayotgan vaqtda asosiy inshoot yoniga tayanch vositalar qoʻyilishi, bino 

tiklanganda ular olib tashlanishini bildiradi. Taʼlim usuli sifatida taʼriflasak, 

oʻqituvchi oʻquvchiga biror vazifa bajarishda namuna koʻrsatadi, koʻmaklashadi va 

sekin-asta chekina boshlaydi. Natijada oʻquvchida oʻsha vazifani mustaqil bajarish 

koʻnikmasi paydo boʻladi.  

Djerom Bruner, Devid Vud va Geyl Rosslar bu usulning 6 prinsipini 

keltirganlar: 

 
75 Scaffolding” инглиз тилидан олинган бўлиб, қурилишларда девор ёнига ёғоч ёки металлдан 
қават-қават қилиб ишланган нарвон, ҳавоза деган маънони англатади. 
76 David Wood, Jerome S.Bruner, Gail Ross. The role of tutoring in problem solving.// The Journal of 
Child Psychology and Psychiatry. April 1976.  – 89p. 

1. Diqqatni jalb qilish. 

2. Harakatlar erkinligini chegaralash, bu oʻrinda oʻquvchi ortiqcha 

harakatlanmasligi uchun vazifani soddalashtirish. 

3. Diqqatni maqsadga yoʻnaltirish. 

4. Muhim jihatlarni taʼkidlash. 

5. Oʻquvchining kayfiyati, ruhiy holati buzilishiga yoʻl qoʻymaslik. 

6. Vazifa yechimini namoyish qilish. 

Artur Eppli va Djudit Lendjerlar esa 1983-yilda “Scaffolding” usulining 

quyidagi mezonlarini ishlab chiqishdi: 

1. Maqsadga yoʻnaltirilganlik. 

2. Imkoniyatlarga moslik. 

3. Tizimlilik. 

4. Hamkorlik. 

5. Internalizatsiya(oʻzlashtirish va foydalanish) 

Agar biz yuqoridagi usuldan foydalansak, quyidagi tartibda ishlashimiz 

mumkin: 

1. Ruboiy matnini oʻqib berish. 

2. Qofiyalanishi haqida maʼlumot berish. 

3. Mazmunini soʻzlab berish. 

4. Tushunilishi qiyin soʻzlarni izohlash. 

5. Xulosa keltirish. 

Aynan shu jarayonlarni oʻquvchi bajara olishi uchun “Scaffolding” usuli qo l̒ 

keladi. Gʻazallar izohi biroz murakkabroq, chunki gʻazallarning vazni, ishlatilgan 

sheʼriy sanʼatlar haqida ham maʼlumot berilishi kerak. Yuqoridagi usul yordamida 

biz oʻquvchilarning Alisher Navoiy asarlarini mustaqil holda izohlash koʻnikmasini 

oʻzlashtirishiga erishishimiz mumkin. 

Masalan, 10-sinf adabiyot darsligiga quyidagi mashhur gʻazal kiritilgan: 

Meni men istagan oʻz suhbatigʻa arjumand etmas, 

Meni istar kishining suhbatin koʻnglum pisand etmas. 

 

Ne bahra topqamen andinki, mendin istagay bahra, 

Chu ulkim, bahrayi andin tilarmen bahramand etmas. 

 

Netay hur-u pari bazminki qatlim, yo hayotimgʻa 

Ayon ul zahri chashm aylab, nihon bu noʻshxand etmas. 

 

Kerakmas oy ila kun shaklikim, husn-u malohatdin 

Ichim ul chok-chok etmas, tanim bu band-band etmas. 

 

Kerak oʻz chobuki qotilvashi majnunshiorimkim, 

Buzugʻ koʻnglumdin oʻzga yerda javloni samand etmas. 

 

Koʻngul uz charxi zolidin firibin yemakim, oxir 

Ajal sarrishtasidin oʻzga boʻynunggʻa kamand etmas. 

 

Ul oy oʻtlugʻ yuzin ochsa Navoiy tegmasun, deb koʻz 

Muhabbat tuxmidin oʻzga ul oʻt uzra sipand etmas. 

Gʻazalning birinchi baytini oʻqituvchi tahlil qilib beradi: “Gʻazal hazaji 

musammani solim vaznida yozilgan. Birinchi baytning mazmuni: Men xohlagan 

odam meni oʻzining suhbati uchun aziz inson hisoblamaydi. Men bilan 

gaplashmoqchi boʻlgan odamning suhbatiga esa men ishtiyoqmand emasman. 

“Arjumand” soʻzi “aziz, hurmatli” maʼnosini bildiradi. Bu baytdan shunday xulosa 

chiqarish ham mumkin: Maʼnaviy darajasi mendan yuqori boʻlgan inson bilan 

suhbatlashgim keladi, lekin mendan bilimi, maʼnaviyati past boʻlgan insonning 

fikrlarini pisand qilmayman.” Ikkinchi baytni ham oʻqituvchi tahlil qilib beradi: 

“Bayt mazmuni: Mendan bahra(qoniqish, rohatlanish) kutgan odamdan men qanday 

bahra olishim mumkin? Men bahra olishni xohlagan odam esa, oʻz neʼmatidan meni 

bahramand qilmaydi. Baytda “bahra”, “bahraye”, “bahramand” soʻzlari yordamida 

ishtiqoq sanʼati qoʻllangan.” Soʻngra oʻqituvchi oʻquvchidan baytga xulosa berishini 

soʻraydi hamda misralarni xulosalashda, fikrlarini jamlashda bevosita oʻquvchiga 

yordam koʻrsatadi. Keyingi baytlar izoh va tahlillarida asta-sekinlik bilan 

oʻquvchining rolini kuchaytirib borish kerak. Shunda gʻazalning oxirgi baytlariga 

kelganda, oʻquvchilar oʻz fikrini erkin bildirib, misralarni izohlab, sheʼriy 

sanʼatlarni topa oladi. Misralardagi fikrlardan xulosalar chiqara oladigan darajaga 

keladi. 

11-sinf adabiyot darsligiga “Xamsa”ning hajman eng yirik dostoni “Saddi 

Iskandariy”dan parchalar kiritilgan. Ularda Iskandar va Mallu haqidagi voqealar, 

yoshlikdagi aqli va kuchining qadriga yetmagan, otasining hayotidan kerakli 

xulosaga kelmagan yigit haqidagi hikoyat, Arastuning Iskandarga nasihati va “Saddi 

Iskandariy”dagi hikmatlar keltirilgan. Maktabni bitirib, mustaqil hayotga qadam 

qoʻyuvchi oʻquvchilar uchun bu nasihatlar katta ahamiyatga ega boʻlishi shubhasiz. 

Ushbu sinf darsligiga ham oʻzimiz nisbatan qiyin deb hisoblagan soʻzlarning 

lugʻatini tuzib chiqdik va ilova qismiga joylashtirdik.    

14-jadval 

Alisher Navoiy haqidagi asarlarning oʻqitilishi 

Sinf  Darslik  Muallif  Mavzu  Soat  

1 “Oʻqish” T.Gʻafforova, 

E.Shodmonova, 

G.Eshturdiyeva 

“Non isi” (Rivoyat) 1 

2 “Oʻqish” T.Gʻafforova, 

Sh.Nurullayeva, 

Z.Mirzahakimova 

“Tandir” (Rivoyat) 1 

Zamira Ibrohimova 

“Kichkina Alisher” 

 

Xurshid Davron “Alisher 

Navoiy” 

1 

Abdulla Oripov 

“Alisherning onasi” 

1 

3 “Oʻqish” M.Umarova, 

X.Hamroqulova, 

R.Tojiboyeva 

Abduqodir Hayitmetov 

“Donolarning donosi” 

2 

4 “Oʻqish” S.Matchonov, 

A.Shojalilov, 

X.Gʻulomova, 

Sh.Sariyeva, 

Z.Dolimov 

Oybek “Alisherning 

yoshligi” 

2 

“Yaxshidan  bogʻ qoladi” 

(Rivoyat) 

1 

5 “Adabiyot” S.Ahmedov,  

B.Qosimov, 

R.Qoʻchqorov, 

Sh.Rizayev 

Mirkarim Osim hayoti. 

“Zulmat ichra nur” 

qissasidan parcha 

3 

9 “Adabiyot” Q.Yoʻldoshev, 

V.Qodirov, 

J.Yoʻldoshbekov 

Oybek hayoti va ijodi. 

“Navoiy” romani 

4 

 

Alisher Navoiy haqidagi asarlarning maktab dasturlariga kiritilishi 1-sinfdan 

boshlangan. 1-sinf “Oʻqish” darsligiga “Non isi” rivoyati kiritilgan. Unda dunyodagi 

xushboʻy narsaning nimaligini bilolmay boshlari qotgan vazirlarga Alisher Navoiy 

saroyga issiq non olib borishni maslahat beradi. Husayn Boyqaro ham doʻstiga 

minnatdorchilik bildiradi. Bu matn boshlangʻich sinf oʻquvchilari uchun juda oʻrinli 

tanlangan deb hisoblaymiz. Chunki Alisher Navoiy top qir, hushyor, dono inson 

sifatida tasvirlangan. Husayn Boyqaro ham uni sodiq doʻst deb yaxshi munosabatda 

boʻladi. Rivoyat bolalar uchun ibrat vazifasini oʻtay oladi. 

2-sinf “Oʻqish” darsligida  Alisher Navoiy haqida hikoya qiluvchi asarlar 

anchagina. Avvalo, “El desa Navoiyni” toʻplamidan “Tandir” rivoyati kiritilgan. Bu 

juda mashhur rivoyatlardan biri. Alisher Navoiy uyini sotmoqchi boʻlgan yigitni 

tandir qurish bahonasi bilan oʻz fikridan qaytaradi. Rivoyat bolalarni 

mehnatsevarlikka, oʻz uyini asrab-avaylashga oʻrgatadi. 

Zamira Ibrohimovaning “Kichkina Alisher” hikoyasida Alisherning uxlab 

qolib, karvondan qolib ketgani va otlarning iziga qarab yoʻlni topib kelgani voqeasi 

keltirilgan.  

Sevimli shoirimiz Xurshid Davronning “Alisher Navoiy” sheʼri  ham 

darslikka kiritilgan. Sheʼrning soʻzlari sodda, vazni yengil, yodlashga oson. Masalan, 

she’rning ikkinchi bandini keltirish bilan fikrimizni isbotlaymiz: 

Mir Alisher Navoiy – 

Gʻazal mulkin sultoni. 

Yaxshilikka chorlaydi 

Uning sheʼr-u dostoni.77 

Yuqoridagilardan tashqari, sevimli shoirimiz, “Oʻzbekiston Qahramoni” 

Abdulla Oripovning “Alisherning onasi” sheʼri ham darslikdan joy olgan. Sheʼrning 

soʻzlari soddaligi, yodlash osonligi bilan birga, shoirning ham Alisher Navoiyga, 

ham onaga hurmati aks etgan.  

3-sinf “Oʻqish” kitobida navoiyshunos olim Abduqodir Hayitmetovning 

“Donolarning donosi” deb nomlangan matni berilgan. Olimimiz Alisher Navoiy 

hikmatli soʻzlariga jiddiy eʼtibor qaratganlar. “Tilga ixtiyorsiz – elga eʼtiborsiz”, 

“Bilmaganni soʻrab oʻrgangan olim…”78 sitatalari aynan keltirilgan boʻlsa, “Harf 

oʻrgatgan oʻqituvchingni hurmat qilib, haqini uzmoqchi boʻlsang, xazinalardagi 

barcha oltinlar bilan ham uzolmaysan” fikrlari durdona misralarning izohi 

hisoblanadi. Matndan soʻng oʻquvchilarni mustaqil fikrlarini bayon etishlari uchun 

savol va topshiriqlar ham berilgan. Bu holatda ular qimmatli fikrlarni yodda saqlab 

qoladilar. 

4-sinf darsligiga sevimli adibimiz Oybekning “Alisherning yoshligi” 

qissasidan parcha kiritilgan. Bola Alisherning ota-onasi, tengdosh oʻrtoqlari bilan 

munosabatlari aks etgan. “Ov qilmoq, merganlik – ermak narsa, lekin eng zo r̒ 

zaruriyat maktabdir. Turmushning koʻp sirlarini maktab oʻrgatadi”, “Olim odam xor 

 
77 Gʻafforova T.va boshqalar. Оʼqish. Darslik. Umumiy оʼrta taʼlim maktablarining 2 -sinf оʼquvchilari uchun.  – 

Toshkent: Sharq, 2018. – 102-б. 
78 Umarova M. va boshqalar. Оʼqish. Darslik. Umumiy оʼrta taʼlim maktablarining 3 -sinf оʼquvchilari uchun.  – 

Toshkent: Оʼqituvchi, 2019. – 122-б. 

boʻlmaydi”79 fikrlarining Alisher tilidan aytilishi ham uning timsolini oʻquvchilar 

nazarida odobli va aqlli bola darajasiga koʻtara oladi. Bundan tashqari, parchada 

Alisher bilan kiyik oʻrtasidagi iliqlik ham taʼsirli tarzda berilgan. Uning 

mehribonligini sezgan kiyik unga erkalanib suykaladi. Bu oʻquvchilarni tabiatni 

asrashga, hayvonlarga gʻamxoʻrlik qilishga undaydi. 

“El desa Navoiyni” toʻplamidan yana bir rivoyat – “Yaxshidan bogʻ qoladi” 

xalq orasida juda ommalashgan. Kelajak avlodni oʻylab bogʻ barpo etayotgan 

shoirning hozirjavobligini qadrdoni va hukmdor Husayn Boyqaro munosib 

baholaydi. Matndan keyin berilgan savol va topshiriqlar orqali oʻquvchilar 

muzokaraga kirishadilar va oʻz fikrlarini bayon qiladilar. 

5-sinf adabiyot darsligida tarixiy asarlar ustasi Mirkarim Osimning “Zulmat 

ichra nur” asaridan parchalar berilgan. Bu xalqimizning har bir vakiliga yaxshi 

tanish boʻlgan asar. Biz bu asardagi maʼlumotlarga asoslanib, Alisher Navoiy haqida 

koʻplab maʼlumotlarga ega boʻlganmiz. Asar bizning Navoiy haqidagi 

tasavvurlarimizni shakllantirgan. Alisherning bolalik payti, yosh boʻlishiga 

qaramasdan, Qosim Anvorning murakkab mazmunli misralarini izohlagani, 

Sharafiddin Ali Yazdiyning duolari, maktab taʼlimining boshlanishi, “Mantiq ut-

tayr”ga boʻlgan muhabbat va boshqa voqealar juda jonli va taʼsirchan qilib 

tasvirlangan. Asar tili ham murakkab emas. Shu sababli asardan parchalarni uyda 

mustaqil oʻqish uchun vazifa sifatida oʻquvchilarga berish mumkin. Navoiy davri 

haqida tushunchaga ega boʻlishlari uchun ushbu asar asosida sahna koʻrinishlari 

qoʻyish ham mumkin. Oʻquvchilar sahna rekvizitlarini ham, qahramonlar 

kiyimlarini ham jon-dili bilan topib kelishadi, soʻzlarni ham puxta yod olishadi. 

Shunda Navoiyning yoshligi haqida tasavvurga ega boʻladilar va shu timsol kabi 

boʻlish uchun intiladilar. Tarixiy asarning tili sodda boʻlsa ham, baʼzi bir soʻzlar, 

 
79 S.Matchonov va boshqalar. Оʼqish. Darslik. Umumiy оʼrta taʼlim maktablarining 4-sinf оʼquvchilari uchun.  – 

Toshkent: Yangiyоʼl poligraf servis,  2020. – 32-б. 

nazarimizda, oʻquvchilar uchun biroz qiyinchilik tugʻdirishi mumkin. Shu sababli, 

murakkab soʻzlar lugʻatini ilmiy ishimiz ilovasida keltirib oʻtamiz. 

Yuqorida keltirilgan soʻzlarning va darslikdagi izohlangan soʻzlarning 

maʼnosini bilib olgan oʻquvchilarga asardagi voqealar taʼsiri kuchliroq boʻladi. 

Lugʻat boyligi oshgan oʻquvchilar oʻz nutqida ushbu soʻzlardan faol foydalanadi va 

unda oʻz mustaqil fikrini erkin bayon qilish koʻnikmasi shakllanib boradi. 

Oʻrta umumtaʼlim maktablarining 9-sinf “Adabiyot” darsligiga Oybekning 

“Navoiy” romanidan parcha kiritilgan. Avval bu mavzu akademik litseylarning 3-

bosqichida oʻtilgan edi. Bu asarning oʻrta maktabda oʻrganilishi oʻquvchilarning 

bilim olishi jarayoniga qay darajada taʼsir etishi haqida oʻz fikrlarimizni bayon 

qilmoqchimiz:  

1. Oʻquvchilarning Alisher Navoiy shaxsi haqidagi fikrlari kengayadi. 

Romanda Alisher Navoiy timsoli juda keng tasvirlangan. Ulugʻ shoirimizning 

har xil hayotiy sharoitda qanday yo‘l tutganliklari haqida voqealar oʻquvchi ongida 

bobokalonimiz haqidagi maʼlumotlarni kengaytiradi. Shu oʻrinda yana bir mulohaza: 

“Navoiy” romani oʻrganilayotgan paytda oʻquvchilarga mustaqil ravishda Alisher 

Navoiyning portretini xayolan tasvirlovchi matnlar tuzish vazifasini berish lozim 

deb hisoblaymiz. Bu matnlarni “Alisher Navoiy – mening tasavvurimda”, “Navoiy 

– barkamol inson” yoki “Men uchun ideal inson” deb nomlash mumkin. 

2. Koʻplab tarixiy shaxslar haqida maʼlumotga ega boʻladi. 

Asarda Alisher Navoiy shaxsini atroflicha tasvirlash maqsadida tarixiy 

shaxslar va toʻqima obrazlardan foydalanilgan. Bizningcha, oʻqituvchi romandagi 

tarixiy shaxslar va toʻqima obrazlar haqida oʻquvchilarga kerakli maʼlumotlarni 

berishi shart. Bunda Xondamirning “Makorim ul-axloq”, Boburning “Boburnoma” 

asarlaridan foydalanish mumkin. 

Parchada baʼzi qahramonlarning tashqi koʻrinishi va feʼl-atvori berilgan. 

Oʻquvchilarga ularning ismlari va xususiyatlarini jadvalga joylashtirish vazifasini 

berish mumkin: 

15-jadval 

“Navoiy” romanidagi baʼzi qahramonlar tavsifi 

Qahramon nomi Oʻziga xos xususiyati 

Alisher Navoiy U sokin, kamtarin, muomalada nozik, lekin ulugʻsifat; butun 

olimlar uning jamiki ilmlarda juda chuqur ekaniga qoyil boʻlsalar, 

har yerda tasdiqlasalar ham, Navoiy ilm sohasida koʻproq oʻz 

nuqsonlaridan gapiradi. U har kimning fikrini sabr va diqqat bilan 

tinglaydi. 

Sultonmurod  Navoiyning yordami bilan moddiy ahvoli yaxshilanib, endi ilm 

dunyosida ancha tanilgan. 

Nizomulmulk  Har vaqt yasanib-tusanib, tovusday tovlanib yuradigan, sersavlat, 

ayyor. 

Mavlono 

Shahobiddin 

Xuroson olimlari orasida ilmdan eng benasibi, lekin eng  

mutakabbiri. U ilm dunyosiga yolgʻiz shallaqilik bilan kirgan . 

Islim barlos Chorpaxil, besoʻnaqay. Hamisha jangda oʻzini arslonsifat tutadi. 

Husayn Boyqaro Shoirlik, ilmparvarlik sifatlariga ega, harbiy sanʼatni durust 

biluvchi. 

Mirzo Yodgor Erka oʻsgan, ziynatli hayotning lazzatiga, may, musiqiy olamining 

yoqimli, orombaxsh hislariga berilgan yigitcha. U turkman sultoni 

Hasanbekdan katta koʻmak oladi. 

Muhammad 

Sayyid 

Saroy pahlavonlarining eng zoʻri va mohiri. U keng yagʻrinli, 

quloch koʻkrakli, butun dov jussasidan quvvat barq urardi. Husayn 

Boyqaro unga “Pahlavoni olam” laqabini bergan. 

Shayx Bahlul Ancha tahsil koʻrgan, har vaqt mutavoze, yuvosh tabiatli, kamtarin 

yigit. 

Bobo Xokiy Mashhur darvesh, gʻorda yashaydi, ibodat bilan mashgʻul. Husayn 

Boyqaro uning avliyoligiga ishonganidan undan duo olmoqchi 

boʻladi. U sakson yoshlarga yetgan, chillakday oriq, ingichka va 

yelkasi turtib chiqqan. 

Yuqoridagi jadvalni turli koʻrinishlarda, baʼzi kataklarini boʻsh holda 

oʻquvchilarga tarqatib, toʻldirishni vazifa qilib bersak, oʻquvchilarda matn ustida 

ishlash koʻnikmasi paydo boʻladi. 

3. Oʻsha davr ijtimoiy hayoti haqida maʼlumotga ega boʻlishadi. Romanda, asosan 

tarixiy voqealar tasvirlangan. Temuriyzodalar oʻrtasidagi ziddiyatlar, sheʼrxonlik 

majlislari, oddiy xalq hayotidagi muammolar oʻquvchida qiziqish uygʻotadi. Ayrim 

voqealar yuzasidan sinfdagi oʻquvchilar orasida bahs-munozara uyushtirish mumkin. 

Masalan, kimnidir jazolashni taklif qilishganda, Alisher Navoiy unga tanbeh 

berishni maʼqul deb hisoblaydi va oʻzi bu ishni amalga oshiradi. 

4. Til boyligi oshadi, Navoiy davri adabiy tilining oʻziga xos jihatlari bilan tanishadi. 

“Navoiy” romanining tili oʻziga xos. Oybek oʻsha davr muhitini aks ettirish 

maqsadida Navoiy yashagan vaqtda ishlatilgan soʻzlardan faol foydalangan. 

Quyidagi soʻzlarning izohlari berilgan: 

Rusumoti jang – jang rusumlari, jang usullari 

Burongʻor – qoʻshinning oʻng tomoni 

Jurongʻor – qoʻshinning soʻl tomoni 

Gʻoʻl – qoʻshinning oʻrta qismi 

Eʼtimodli – ishonchli 

Hakimi hoziq – mohir, usta tabib 

Kordon – ish biladigan 

Sohibi tadbir – tadbir egasi, tadbirli 

Dorulxalofat – poytaxt 

Barq – chaqmoq 

Xirgoh – chodir 

Tarabxona – bazm qilinadigan joy 

Gushtgirlik – kurash 

Daqoyiq – nozik maʼnolar 

Munoqasha – janjal, tortishuv 

Chize – jinday, ozgina 

Manqal – koʻchma oʻchoq, sandal  

Biz yuqorida keltirilgan lugʻatni oʻquvchilar uchun yetarli emas deb 

hisoblaymiz. Oʻquvchilar lugʻat boyligini oshirish maqsadida, biz qoʻshimcha lug̒ at 

tuzdik va ishimizga ilova qildik. 

Yuqoridagi soʻzlarning izohi, asosan, “Oʻzbek tilining izohli lugʻati”dan 

olingan. Oʻquvchilarga bu soʻzlarning maʼnolarini lugʻatdan topish, matn 

mazmunidan mantiqiy fikrlab topish, ulardan soʻz birikmalari va gaplar tuzish 

vazifalarini berish mumkin. 

5. Oʻquvchilarning badiiy adabiyotga muhabbati ortadi. Romandan parchani oʻqigan 

bolalarning ozgina qismi boʻlsa-da, asarning toʻliq variantini topib oʻqishi mumkin. 

Agar oʻqituvchi bunga erisha olsa, adabiyot darslari besamar ketmagan hisoblanadi. 

Xulosa qilib aytganda, Alisher Navoiy shaxsiyati tahlilida Oybekning 

“Navoiy” romani juda muhim oʻrin tutadi. Bu mumtoz asar yillar, asrlar osha buyuk 

zot haqida hikoya qilaveradi. 

Oʻrta umumtaʼlim maktablari dasturiga kiritilgan Alisher Navoiy hayoti 

haqidagi asarlarni koʻrib chiqqan holda, shunday mulohaza bildirmoqchimiz: har bir 

sinf oʻquvchilarining yoshiga mos ravishda Alisher Navoiy haqidagi badiiy 

asarlardan namunalarni mustaqil oʻqishlari uchun(sinfdan tashqari oʻqish) tavsiya 

qilish mumkin. Biz ana shu tavsiyalarimizni jadval koʻrinishiga keltirdik: 

16-jadval 

Sinfdan tashqari oʻqish uchun tavsiya etilgan adabiyotlar 

T/r Sinf  Muallif Asar nomi Izoh  

1  5 Lidiya Bat “Hayot boʻstoni” 
qissasi 

Qissa “Bolalik yillari”, “Yigitlik 
chogʻlari”, “Kamolot”, “Keksalikning 
oʻgit-nasihatlari” qismlariga boʻlingan. 

Alisher Navoiyning bolalik chogʻlaridan 
vafotiga qadar boʻlgan voqealarni oʻz 

ichiga olgan.   

2 5 Oybek “Alisherning 
bolaligi” qissasi 

Alisherning toʻrt yoshligidan Iroqqa borib 
yashab, qaytgan paytigacha boʻlgan 

voqealar hikoya qilinadi. 

3 6 rivoyatlar 

toʻplami 

“El desa Navoiyni” Alisher Navoiy haqidagi xalq orasida 

mashhur boʻlgan rivoyatlar keltirilgan. 
“Alisher va bulbul”, “Bosh va til”, 
“Sharafli burch”, “Yaxshidan bogʻ qoladi” 

kabi rivoyatlar katta tarbiyaviy 
ahamiyatga egadir. 

4 7 Erkin 

Vohidov 

Gʻazallari va 

Alisher Navoiy 
haqidagi sheʼrlari 

“Alisher Navoiy kemasi”, “Oʻzbek 

Navoiyni oʻqimay qoʻysa” sheʼrlari, 
Alisher Navoiy gʻazallariga 

muxammaslari – “Ayriliq oni yaqindur...”, 
“Koʻz ochar gulshanda...” hamda 
shoirning gʻazal janrida yozgan sheʼrlari 

mustaqil oʻqish uchun beriladi. 

5 7 Abdulla 
Oripov 

Alisher Navoiy 
haqidagi sheʼrlari 

“Alisher”, “Alisherning onasi”, “Navoiy 
koʻchasi”, “Alisher Navoiy monolog 

soʻzi”, “Navoiy”, “Alisher va talaba” 
sheʼrlari, Alisher Navoiy gʻazaliga yozgan 
muxammasini oʻqish uchun tavsiya qilish 

mumkin. 

6  8 Uygʻun va 
Izzat Sulton 

“Navoiy” dramasi Bu drama darsliklar rejasiga kiritilmagan 
boʻlsa ham, uni sahnalashtirish anʼanasi 

koʻplab taʼlim muassasalarida bor. Asar 
matni ham sodda boʻlgani uchun 
oʻquvchilar yaxshi qabul qiladilar.  

7 8 Muhammad 

Yusuf, 
Xurshid 

Davron, 
Sirojiddin 
Sayyid, 

Nodir 
Jonuzoq va 

b. 

Alisher Navoiy 

haqidagi sheʼrlar 

“Navoiy”, “Alisher Navoiy”, “Mir 

Alisher”, “Navoiyni oʻqish” kabi 
sheʼrlarda Alisher Navoiy shaxsiyatiga 

zamonaviy qarashlar bor. Oʻquvchilar 
ham soʻzlar izohida qiynalishmaydi. 

8 9 Erkin 
Aʼzamov 

“Navoiyni oʻqigan 
bolalar” hikoyasi 

Alisher Navoiy ijodiga chuqur hurmat 
bilan munosabatda boʻladigan Janobiddin 

Sayfiddinov hikoyaning markaziy 
qahramoni. Navoiy gʻazallari bilan 
“Bahru bayt” oʻtkazilgani sahnasi juda 

taʼsirli. Hikoyaning radioinssenirovkasi 
ham bor. 

9 9 Isajon Sulton “Alisher Navoiy” 

romani 

Alisher Navoiy shaxsi haqida yaratilgan 

eng yangi roman. 9-sinf dasturiga 
Oybekning “Navoiy” romani kiritilgani 
sababli oʻquvchilar ikkala romanni bir-

biriga qiyoslashi mumkin. 

10 10 Isajon Sulton “Avvalgilarga 
oʻxshamas” qissasi 

Omon Matjonning Alisher Navoiy 
gʻazaliga bogʻlagan muxammasi sevimli 

hofizimiz Sherali Joʻrayev tomonidan 

kuylangan. Qissa shu qoʻshiq ohangida 

yozilgan. Alisher Navoiy ijodiga cheksiz 
hurmat va muhabbatdan tashqari, qishloq 
hayotining ogʻriqli muammolari berilgan. 

11  10 Abdulla 
Aʼzamov 

“Dugohi 
Husayniy”(drama-
versiya), “Oʻz-

oʻzini izlagan va 
topgan 

odam”dramalari 

“Dugohi Husayniy” dramasida Alisher 
togʻasi Mirsaidning qizi Guli bilan 
unashtirilgan boʻladi. Abu Said mirzo 

buyrugʻi bilan Mirsaid Kobuliy qatl 
etiladi, Guli esa otasining xunini oladi va 

shahid boʻladi. 
“Oʻz-oʻzini izlagan va topgan odam” 
dramasida Navoiyning vazir sifatida 

xalqqa boʻlgan eʼtibori koʻrsatilgan. Saroy 
aʼyonlari fitnasi tufayli amalidan isteʼfo 

bergani, Xoja Abdulloh Ansoriy 
mozorining faxriy jorubkashi boʻlganligi 
haqida hikoya qilinadi. (Bu dramalardan 

parchalarni sahnalashtirish ham yaxshi 
natija beradi) 

12 11 Chustiy, 

Jamol 
Kamol, 
Omon 

Matjon, 
Muhammad 

Ali, Bobur 
Bobomurod 
va b. 

Alisher Navoiy 

gʻazallariga 
muxammaslar 

Zamonaviy shoirlarimizning koʻpchiligi 

aruz vaznida ham ijod qilmoqdalar. 
Ayniqsa, Alisher Navoiy gʻazallariga 
bogʻlagan muxammaslari diqqatga 

sazovordir. Jadvalda nomlari 
keltirilmagan boshqa ijodkorlarimiz 

(masalan, Abdulla Oripov, Sirojiddin 
Sayyid) muxammaslarini koʻrib chiqish 
maqsadga muvofiq boʻlardi. 

13 11 Xotiralar “Alisher Navoiy 

zamondoshlari 
xotirasida” 

Toʻplamga Alisher Navoiyni bevosita 

koʻrgan, hamsuhbat boʻlgan zamondosh 
ziyolilarining xotiralari kiritilgan.  

 

IKKINCHI BOB YUZASIDAN XULOSALAR 

1. Yozuvchining tarjimayi holini oʻrganish uning qarashlarini bilishga, 

shaxsiyati, feʼl-atvori va taqdirining oʻziga xosligini koʻrishga yordam beradi. Har 

bir adabiy asar uning muallifi shaxsini aks ettiradi, muallifning pozitsiyasini 

ifodalaydi. Bu maktab oʻquvchilarini badiiy matnni obyektiv tushunishga olib 

borishga xizmat qiladi. 

2. Alisher Navoiyning “Mahbub ul-qulub” didaktik asari mazmuni va 

gʻoyasini oʻzlashtirish umumiy oʻrta taʼlim maktablari 6-sinf oʻquvchilari uchun 

murakkablik tugʻdiradi. Chunki bu asar donishmand insonning hayoti shomida o z̒ 

umridan orttirgan xulosalaridan iborat. “Sabʼai sayyor” dostoni tarkibiga kiruvchi 

“Mehr va Suhayl” hikoyatining ham adabiyot darsligiga kiritilgan ayrim boblari 

mazmuni izohlanmagan, yaʼni nasriy bayon qilinmagan. Bu holat adabiyot fani 

oʻqituvchilari uchun ham, 7-sinf oʻquvchilari uchun ham hikoyat gʻoyasini 

tushunishda biroz qiyinchilik tugʻdirishi tabiiy hol. 

3. Oʻquv dasturi boʻyicha Alisher Navoiy gʻazallari 10-sinf adabiyot 

darsligiga kiritilgan. “Gʻazal mulkining sultoni” atamasi oʻquvchilarga boshlang i̒ch 

sinf vaqtidan boshlab uqtiriladi, lekin gʻazallar 10-sinfga kelib  yodlatiladi. Bola 5–

6 yoshlarida Qurʼon oyatlarini, hadislarni yod oladi. Shuning uchun oʻquvchiga quyi 

sinflardan ruboiy, fardlar qatori gʻazal namunalarini ham yod oldirish lozim. 

Tushunish keyingi jarayon hisoblanadi. 

4. Navoiy hayoti va ijodini oʻrganish mazmunini Blum taksonomiyasi asosida 

takomillashtirish oʻqish va oʻzlashtirish sifatini oshirishga xizmat qiladi.  

5. Bugungi kun oʻquvchisining faolligini oshirish, adabiyotga, ayniqsa, 

Alisher Navoiy ijodiga jalb etish uchun innovatsion yondashuvga asoslangan 

ekstraaktiv (oʻqituvchi faol boʻlgan), interaktiv (oʻquvchi va oʻqituvchi roli teng 

hamda oʻquvchining mustaqil tashqi faoliyatiga asoslangan) metodlar samara beradi.  

III BOB. ALISHER NAVOIY HAYOTI VA IJODINI ZAMONAVIY 

YONDASHUV ASOSIDA OʻQITISH SAMARADORLIGI 

3.1-§. Tajriba-sinov va uning natijalari 

Taʼlim tizimining umumiy oʻrta taʼlim bosqichida oʻquvchilarni adabiyot  

oʻquv predmeti asosida mustaqil ishlashga, mumtoz asarlarni tushuna olishga, 

xususan, Alisher Navoiy ijodini anglash koʻnikmalarini shakllantirish bugungi 

taʼlim oldida asosiy vazifa sifatida turibdi. Zero, oʻquvchilarni maʼrifatli, bir so z̒ 

bilan aytganda barkamol shaxs sifatida tarbiyalashda Navoiy asarlarining oʻrniga 

alohida ahamiyat berilishi talab etilmoqda. Bu jarayonda yosh avlodning jamiyat 

rivojiga mos bilim, koʻnikma va malakalar sohibi boʻlishi muhimligini taʼkidlash 

lozim. Jumladan, umumtaʼlim maktablarining 5–9-sinf oʻquvchilarida adabiyot fani, 

xususan, Alisher Navoiy hayoti va ijodini oʻqitishni oʻquvchining intellektual 

qobiliyatlarini hisobga olgan holda sinflar kesimida janrlarni kichikdan kattaga 

qarab berib borishda soddadan murakkabga tomon borish qoidasiga amal qilish 

yaxshi samara berishini sinab koʻrish mazkur tadqiqotning mazmuni va maqsadini 

tashkil etadi. Uni amalga oshirish adabiy taʼlim oldiga zamonaviy pedagogik 

texnologiyadan foydalanish, innovatsion loyihalar yaratish muammosini ham 

qoʻymoqda. Shu jihatdan olib qaraganda, umumiy oʻrta taʼlim yoʻnalishida tadqiq 

qilinishi lozim boʻlgan muhim masalalar tizimida oʻquvchilarda mumtoz badiiy 

materiallar asosida mustaqil fikrlash, ijodiy mushohada qilish, shaxsiy fikrini 

muayyan nutq sharoitiga muvofiq holda ravon va taʼsirli ifodalash malakasini 

shakllantirish hamda takomillashtirishning samara beruvchi pedagogik tizimini 

ishlab chiqish, uni tatbiq etishning yangi metodik yondashuvlarini joriy etish va 

amaliyotda sinab koʻrish muhim pedagogik muammodir. 



 

93 
 

Mazkur tajriba-sinov ilmiy tadqiqotning eng sermahsul usuli boʻlib, u 

kuzatishlar jarayonida  tugʻilgan gʻoya, taqdim etilgan tavsiya va ishlab chiqilgan 

oʻquv topshiriqlarining samaradorlik darajasini belgilab beradi. 

Tajriba-sinov ishlarining asosiy maqsadi ham 5–9-sinf oʻquvchilarida 

adabiyot oʻquv predmeti, xususan, Alisher Navoiy hayoti va ijodini oʻqitishni 

oʻquvchining intellektual qobiliyatlarini hisobga olgan holda sinflar kesimida 

janrlarni kichikdan kattaga qarab berib borishda soddadan murakkabga tomon borish 

qoidasiga amal qilgan holda matnni oʻqib tushuna olish koʻnikmasini 

shakllantirishning didaktik imkoniyatlarini oʻrganish va mazkur jarayonga 

zamonaviy usullarni tatbiq etish boʻyicha ilmiy-metodik tavsiyalar ishlab chiqishdir.  

Tajriba jarayonida 5–9-sinf oʻquvchilari uchun moʻljallangan darslik 

materiallarini oʻzlashtirish boʻyicha taʼlim oluvchilarning imkoniyatlari aniqlandi 

va bu jarayonda ona tili oʻquv predmeti oʻqituvchilarning Alisher Navoiy hayoti va 

ijodini oʻqitishni oʻquvchining intellektual qobiliyatlarini hisobga olgan holda 

sinflar kesimida janrlarni kichikdan kattaga qarab berib borishda soddadan 

murakkabga tomon borish qoidasiga amal qiluvchi savol va topshiriqlarga boʻlgan 

qiziqishlari, shuningdek, bilim darajalari aniqlandi. Yana quyidagilar ham ma l̓um 

boʻldi: 

– 5–9-sinf oʻquvchilarining Alisher Navoiy hayoti va ijodi haqidagi bilimlari 

aniqlandi; 

– oʻqituvchilarning Alisher Navoiy hayoti va ijodini oʻqitishda darslik va 

boshqa koʻrgazmali vositalardan foydalanishdagi yutuq va kamchiliklar aniqlandi;  

– noanʼanaviy, qiziq hamda ijodiy izlanishga asoslangan matn tahliliga doir 

topshiriqlarga maktab oʻquvchilarining munosabatini aniqlashtirish hamda fikrlarini 

umumlashtirish ishlarini amalga oshirish maqsadida anketa soʻroq-javoblari 

oʻtkazildi;   

–taʼkidlovchi tajriba-sinov ishida aniqlangan kamchiliklarni bartaraf etish 

shakl, usul va vositalari aniqlanib, 5–9-sinflarda qiziqarli, noanʼanaviy ijodiy 

izlanishga asoslangan mumtoz matnlarni tahlil qila olishga doir topshiriqlar asosida 

oʻquvchilarda Alisher Navoiy ijodini anglash, tahlil qilib bera olish, oʻz 

munosabatini bayon qila olish koʻnikmalarini rivojlantirish metodikasi  ishlab 

chiqildi. 

Umumtaʼlim maktablarining 5–9-sinf oʻquvchilarida adabiyot fani, xususan, 

Alisher Navoiy hayoti va ijodini oʻqitishni oʻquvchining intellektual qobiliyatlarini 

hisobga olgan holda sinflar kesimida janrlarni kichikdan kattaga qarab berib 

borishda soddadan murakkabga tomon borishga eʼtibor qaratildi.  Zero, sanab 

oʻtilganlarga nisbatan oʻquvchida koʻnikma shakllantirish bugungi kundagi eng 

dolzarb  va muhim  pedagogik  muammolardan biri  hisoblanadi. Shuning uchun 5–

9-sinf oʻquvchilarida adabiyot oʻqitish orqali Navoiy hayoti va ijodiga doir oʻquv 

materiallarini oʻrganish talab etiladi. Tajriba-sinov jarayonida foydalanilgan 

materiallar haqida maʼlumotni jadval koʻrinishida keltirib oʻtamiz: 

17-jadval 

Tajriba-sinov jarayonida foydalanilgan maʼlumotlar 

Sinov turi Sinflar Material 

Ifodali oʻqish 5-sinf Ruboiylar 

6-sinf Qitʼalar 

7-sinf Gʻazal 

8-sinf Gʻazal 

9-sinf Dostondan parcha(masnaviy) 

Adabiy janrlarni 

farqlash 

5-sinf Sheʼriy maqol, ruboiy, zamonaviy sheʼr 

6-sinf Ruboiy, qitʼa, masal 

7-sinf Hikmatli soʻzlar, gʻazal, qitʼa 

8-sinf Gʻazal, tuyuq, dostondan parcha(masnaviy) 

9-sinf Ruboiy, tuyuq, qitʼa 

Asar matnini 

tushuna olish 

5-sinf “Rost va yolgʻon” topshirigʻi bajarildi 

6-sinf “Qissadan hissa” topshirigʻi bajarildi 

7-sinf Nasriy bayoni berilmagan parchalarni izohlash 

vazifasi bajarildi 

8-sinf “Betartib matn” topshirigʻi bajarildi 

9-sinf “Muammoli topshiriq” metodi(doston haqida 

mustaqil fikrni talab qiluvchi savol va topshiriqlar 

berildi ) 

Lugʻat bilan 

ishlash 

5-sinf Ruboiy tarkibidagi soʻzlar “Mosini top” usuli 

orqali topildi 

6-sinf Qitʼalardagi qiyin soʻzlar “Chala xat” metodi 

bilan izohlandi 

7-sinf “Mehr va Suhayl” hikoyati qahramonlari 

portretidagi soʻzlar maʼnodoshlari bilan 

almashtirib, tahlil qilindi 

8-sinf “Qilgʻil” radifli gʻazali matnidagi tushirib 

qoldirilgan soʻzlar “Tinglab tushunish” metodi 

orqali aniqlandi, izohlandi 

9-sinf Shirinning Farhodga maktubi uchun 20ta soʻzli 

lugʻat tuzildi 

Shoir hayoti 5-sinf 3ta javobli test 

6-sinf “Bittasi ortiqcha” testi 

7-sinf 4ta javobli test 

8-sinf Yopiq test 

9-sinf Yopiq test 

Asarni sharhlay 

olish 

5-sinf Ruboiyga xulosa keltirildi 

6-sinf Qitʼaga xulosa keltirildi 

7-sinf “Mehr va Suhayl” hikoyati qahramonlari 

xarakteriga baho berildi 

8-sinf “Qilgʻil” radifli gʻazali sharhlandi 

9-sinf Farhodning oʻziga xos xususiyatlari ismiga 

bogʻlagan holda sharhlandi 

 

 Tajriba-sinov ishlari jarayonida quyidagi ilmiy faraz tekshirib koʻrildi va oʻz 

isbotini topdi: 

- umumiy oʻrta taʼlim tizimida Alisher Navoiy hayoti va ijodini oʻqitishning 

oʻquvchilar yosh psixologiyasi, aqliy qobiliyati va qiziqishlariga mos holda 

tasniflash boʻyicha ishlab chiqilgan metodik tavsiyalar samarali ekanligi 

asoslandi; 



 

96 
 

- umumiy oʻrta taʼlim tizimida Alisher Navoiy asarlarini sinflar kesimida 

oʻqitishda shoirning hayoti bilan bogʻliq maʼlumotlarning koʻlami, chegarasi, 

turi va ahamiyati tushuntirib berildi va xronologik maʼlumotlarni qisqartirish 

mashgʻulot sifatini oshirishga xizmat qilishi dalillandi;  

- umumiy oʻrta taʼlim tizimida Alisher Navoiy asarlarini sinflar kesimida kichik 

hajmli janrlardan boshlab, soddadan murakkabga tomon borish orqali epik 

asarlargacha berishning optimal variantlari tanlandi va 5-sinfdan 9-sinfgacha 

oʻquvchilar darajama-daraja tanlangan asarlarni osonroq oʻzlashtirgani  

aniqlandi; 

- umumiy oʻrta taʼlim tizimida Alisher Navoiy ijodini oʻqitishda shoir haqida 

yozilgan asarlardan foydalanish, oʻquvchilarning mashgʻulotga nisbatan 

qiziqishlarini yanada orttirishi, mutafakkir haqidagi qarashlari yanada boyishi 

mumkinligi isbotlandi. 

 Umumtaʼlim maktablari  adabiyot darslarida Alisher Navoiy hayoti va ijodini 

oʻqitishning bugungi holatini aniqlash maqsadida dastlab tajriba-sinov 

maydonchalari aniqlab olindi.  Tajriba-sinov ishlari Toshkent shahri Yangihayot 

tumanidagi 32-maktabda, Toshkent shahridagi 224-maktabda, Samarqand viloyati 

Tayloq tumanidagi 26-maktabda, Andijon tumanidagi 19-maktabda oʻtkazildi. 

Tajriba-sinovda jami 345 nafar oʻquvchi ishtirok etdi. Shundan 175 nafari sinov 

guruhiga, 170 nafari nazorat guruhiga olindi. Tajribaning dastlabki kunlarida nazorat 

sinflaridan ham, tajriba sinflaridan ham yozma ishlar olindi. Bizga ikkala guruhning 

ham darslarni oʻzlashtirish darajasi deyarli bir xil ekanligi maʼlum boʻldi. Toshkent 

shahri Yangihayot tumanidagi 32-umumtaʼlim maktabida olib borilgan tajriba-sinov 

jarayonida oʻquvchilarning matn bilan ishlash koʻnikmalari, lugʻat boyligi borasida 

ilmiy tahlillar olib borildi. 

Bizningcha, yosh avlodga ulugʻ bobokalonimiz haqida maʼlumot berishni 

maktab davridan ham avvalroq boshlashimiz kerak. Bu esa, bolaning tili toʻliq 

chiqib, soʻzlarning maʼnosiga qiziqa boshlagan paytiga toʻgʻri kelishi kerak. Agar 

bola nutq zaxirasining rivojlanishi haqida soʻz ketsa, psixologlar shunday fikr 

bildirishgan: 2 yoshli bolaning nutq boyligi 250-400 soʻzdan iborat boʻlsa, 3 yoshli 

bolaning soʻz boyligi 1000–1200  soʻzgacha boʻlar ekan. 7 yoshli bolaning nutq 

zaxirasi esa 4000 soʻzga qadar borar ekan. Bu statistikadan xulosa qilish mumkinki, 

bogʻcha yoshiga, yaʼni 3 yoshga yetgan bola olam bilan yaqindan tanishish uchun 

ruhiy jihatdan yetiladi. 3–7 yoshli bolalarda xotira juda yaxshi rivojlangan boʻladi. 

Shu sababli koʻplab olimlarimiz bolalarga bogʻcha yoshidan Alisher Navoiy 

asarlaridan namunalar yodlatish kerakligi haqida fikr bildirgan edilar. Biz bu 

mulohazalarga qoʻshilgan holda, shoirimizning soʻzlari soddaroq tarzdagi ruboiylari 

va hikmatli soʻzlarini bolalarga yod oldirish eng samarali fikrlardan ekanligini 

taʼkidlamoqchimiz. Chunki bu xotirada saqlangan sheʼrlar keyinchalik maʼnosini 

chuqur tushunib olish uchun manba sifatida xizmat qiladi. Bundan tashqari, bog c̒ha 

yoshidagi davrda bolalarda xarakter xislatlarining namunalari shakllanib, axloqiy 

xarakterning asoslari yuzaga keladi. Ana shunday masʼuliyatli paytda yod olingan 

sheʼr va hikmatli soʻzning maʼnosini kattalardan soʻrab, tushunib olgan bola endi 

butun umr ularga amal qilishga harakat qiladi. Axir, “yoshlikda olingan bilim toshga 

oʻyilgan naqshdir” gaplari bejiz aytilmagan. 

Oʻrta umumtaʼlim maktablarining barcha sinflarida Alisher Navoiy hayoti va 

ijodi haqida maʼlumot beriladi, asarlaridan namunalar keltiriladi. Har bir sinf 

darsligiga oʻsha sinf oʻquvchilarining yoshlariga moslab, Alisher Navoiy asarlari va 

u haqida hikoya qiluvchi asarlar kiritilgan. Alisher Navoiy lirikasidan tashqari 

“Xamsa”ning “Hayrat ul-abror”(5-sinf), “Farhod va Shirin”(9-sinf), “Sab a̓i 

sayyor”(7-sinf), “Saddi Iskandariy”(11-sinf), “Mahbub ul-qulub” asarlaridan 

parchalar keltirilgan. “Layli va Majnun” dostonidan parcha kasb-hunar kollejlari 

rejasiga kiritilgan edi.  

Hayotimiz davomida adabiyotga aloqador boʻlmagan soha vakillari, masalan, 

aniq fanlar, tibbiyot yoki huquqshunoslik boʻyicha mutaxassislarning  Alisher 

Navoiy hayoti va ijodi haqida oʻz mustaqil fikrlarini bildira olishlariga guvoh 

boʻlganmiz. Ularning baʼzilari, hattoki, Navoiy asarlariga naziralar ham yozib 

koʻrganlar. Oʻquvchilik paytlarida Alisher Navoiy ijodiga bagʻishlangan kechalarda 

faol ishtirok etishgan. Sahna koʻrinishlarida ijro etgan sheʼrlarini keyinchalik ham 

yoddan oʻqib bera oladilar. 

Xoʻsh, bu xususiyat xalqimizning, millatimizning necha foizida bor deb 

oʻylaysiz? Alisher Navoiy haqidagi oʻrta maktabda olingan bilimlar qay darajada 

samarali? Qanday usullarni qoʻllasak, oʻzlashtirgan maʼlumotlarimizni yodimizda 

saqlab qolamiz? Nega aksariyat kishilar Alisher Navoiydan toʻliq bitta gʻazalni ham 

yod bilishmaydi? Yoki hamma ham “Xamsa” tarkibidagi dostonlarning joylashish 

tartibini toʻgʻri aytib berolmaydi? Maktab dasturiga kiritilgan “Mehr va Suhayl” 

hikoyatini “Sabʼai sayyor” asaridan olingan parcha emas, balki dostonning asosiy 

syujet chizigʻi deb hisoblaydi? Shu savollarga javob topish uchun biz xalq vakillari 

orasida  soʻrovnoma oʻtkazib, oʻzimizga kerakli xulosalar chiqarishni oʻz oldimizga 

maqsad qilib qoʻydik.  

 Oʻrganilgan oʻquv materiallari, ishlab chiqilgan metodik tavsiyalar tajriba-

sinov maydonlarida sinab koʻrildi, soʻrovnoma natijalari umumlashtirildi hamda 

matematik-statistik tahlil qilindi. 

3.2-§. Tajriba-sinov ishlari tahlili 

Tajriba-sinov maʼlum maʼnoda oʻz oldiga qoʻygan maqsadni va undan kelib 

chiquvchi vazifalarni uddaladi. Buni quyidagi jadvallarda aniq koʻrish mumkin. 

Toshkent shahri Yangihayot tumanidagi 32-umumtaʼlim maktabi 

oʻquvchilarining oʻzlashtirish darajalari  

3.2.1-jadval 

Meʼyorlar 

Sinf, sinf turi 

(nazorat yoki 

tajriba) 

O q̒uv

-chilar 

soni 

Xulosa chiqargan o q̒uvchilar soni 

To g̒ r̒i va to l̒iq 

bajarilgan 
Qisman to g̒ r̒i va xato 

bilan bajarilgan 
Xato bajarilgan 



 

99 
 

T.bosh

. 

T.yakun

i 

T.bosh. T.yakuni T.bosh

. 

T.yakun

i 

Mumtoz 

matnni oʻqish 

5-a sinf, nazorat  26 4 6 12 13 10 7 

5-b sinf, tajriba 28 5 13 14 11 9 4 

Adabiy 

janrlarni 

farqlash 

 5-a sinf, nazorat  26 5 4 11 10 10 12 

5-b sinf, tajriba 28 3 15 16 12 9 1 

Asar matnini 

tushuna olish 

 5-a sinf, nazorat  26 3 5 10 11 13 10 

5-b sinf, tajriba 28 4 14 13 13 11 1 

Lugʻat bilan 

ishlash 

 5-a sinf, nazorat  26 6 4 9 14 11 8 

5-b sinf, tajriba 28 6 12 12 9 10 7 

Shoir 

hayotiga oid 

maʼlumotlarn

i bilish  

 5-a sinf, nazorat  26 7 6 10 12 9 8 

5-b sinf, tajriba 28 2 11 15 10 11 7 

Asarni 

sharhlay olish 

 5-a sinf, nazorat  26 5 5 8 12 13 9 

5-b sinf, tajriba 28 4 13 14 11 10 4 

Jami 
 5-a sinf, nazorat  156 30 30 60 72 66 54 

5-b sinf, tajriba 168 24 78 84 66 60 24 

O r̒tachasi 
 5-a sinf, nazorat  26 5 5 10 12 11 9 

5-b sinf, tajriba 28 4 13 14 11 10 4 

 

Toshkent shahri Yangihayot tumanidagi 32-umumtaʼlim maktabi 

oʻquvchilarining oʻzlashtirish darajalari  

3.2.2-jadval 

Meʼyorlar 

Sinf, sinf turi 

(nazorat yoki 

tajriba) 

O q̒uv

-chilar 

soni 

Xulosa chiqargan o q̒uvchilar soni 

To g̒ r̒i va to l̒iq 

bajarilgan 
Qisman to g̒ r̒i va xato 

bilan bajarilgan 
Xato bajarilgan 

T.bosh

. 

T.yakun

i 

T.bosh. T.yakuni T.bosh

. 

T.yakun

i 

Mumtoz 

matnni 

oʻqish 

6-a sinf, nazorat  27 4 6 10 12 13 9 

6-b sinf, tajriba 30 7 14 11 11 12 5 

Adabiy 

janrlarni 

farqlash 

6-a sinf, nazorat  27 6 5 14 13 7 9 

6-b sinf, tajriba 30 5 13 15 14 10 3 

Asar 

matnini 

tushuna 

olish 

6-a sinf, nazorat  27 3 6 12 12 12 9 

6-b sinf, tajriba 30 4 11 12 12 14 7 

Lugʻat bilan 

ishlash 

6-a sinf, nazorat  27 5 7 11 14 11 6 

6-b sinf, tajriba 30 6 12 14 10 10 8 

Shoir 

hayotiga oid 

maʼlumotlar

ni bilish  

6-a sinf, nazorat  27 7 8 13 11 7 8 

6-b sinf, tajriba 30 8 14 13 13 9 3 

Asarni 

sharhlay 

olish 

6-a sinf, nazorat  27 5 4 12 10 10 13 

6-b sinf, tajriba 30 6 14 13 12 11 4 

Jami 
6-a sinf, nazorat  162 30 36 72 72 60 54 

6-b sinf, tajriba 180 36 78 78 72 66 30 

O r̒tachasi 
6-a sinf, nazorat  27 5 6 12 12 10 9 

6-b sinf, tajriba 30 6 13 13 12 11 5 

 

Toshkent shahri Yangihayot tumanidagi 32-umumtaʼlim maktabi 

oʻquvchilarining oʻzlashtirish darajalari  

         3.2.3-jadval 

Meʼyorlar Sinf, sinf turi 

(nazorat yoki 

O q̒uv

-chilar 

Xulosa chiqargan o q̒uvchilar soni 

To g̒ r̒i va to l̒iq Qisman to g̒ r̒i va xato Xato bajarilgan 

tajriba) soni bajarilgan bilan bajarilgan 

T.bosh

. 

T.yakun

i 

T.bosh. T.yakuni T.bosh

. 

T.yakun

i 

Mumtoz 

matnni 

oʻqish 

7-a sinf, nazorat  30 6 6 13 15 11 9 

7-a sinf, tajriba 32 7 14 14 13 11 5 

Adabiy 

janrlarni 

farqlash 

7-a sinf, nazorat  30 7 5 12 12 11 13 

7-a sinf, tajriba 32 4 18 15 11 13 3 

Asar 

matnini 

tushuna 

olish 

7-a sinf, nazorat  30 5 7 11 16 14 7 

7-a sinf, tajriba 32 6 17 13 15 13 0 

Lugʻat bilan 

ishlash 

7-a sinf, nazorat  30 8 4 12 14 10 12 

7-a sinf, tajriba 32 9 15 13 14 10 3 

Shoir 

hayotiga oid 

maʼlumotlar

ni bilish  

7-a sinf, nazorat  30 7 6 11 13 12 11 

7-a sinf, tajriba 32 8 16 15 15 9 1 

Asarni 

sharhlay 

olish 

7-a sinf, nazorat  30 9 8 13 14 8 8 

7-a sinf, tajriba 32 8 16 14 10 10 6 

Jami 
7-a sinf, nazorat  180 42 36 72 84 66 60 

7-a sinf, tajriba 192 42 96 84 78 66 18 

O r̒tachasi 
7-a sinf, nazorat  30 7 6 12 14 11 10 

7-a sinf, tajriba 32 7 16 14 13 11 3 

 

Samarqand viloyati Tayloq tumani  26-umumtaʼlim maktabi oʻquvchilarining 

oʻzlashtirish darajalari 
3.2.4-jadval 

Meʼyorlar Sinf, sinf turi 

(nazorat yoki 

O q̒uv

-chilar 

Xulosa chiqargan o q̒uvchilar soni 

To g̒ r̒i va to l̒iq Qisman to g̒ r̒i va xato Xato bajarilgan 

tajriba) soni bajarilgan bilan bajarilgan 

T.bosh

. 

T.yakun

i 

T.bosh. T.yakuni T.bosh

. 

T.yakun

i 

Mumtoz 

matnni 

oʻqish 

9-a sinf, nazorat  31 3 5 11 13 17 13 

9-b sinf, tajriba 30 4 12 14 11 12 7 

Adabiy 

janrlarni 

farqlash 

9-a sinf, nazorat  31 5 7 13 15 13 9 

9-b sinf, tajriba 30 5 14 11 10 
14 6 

Asar 

matnini 

tushuna 

olish 

9-a sinf, nazorat  31 4 6 12 14 15 11 

9-b sinf, tajriba 30 3 13 16 10 11 7 

Lugʻat bilan 

ishlash 

9-a sinf, nazorat  31 7 5 15 16 9 10 

9-b sinf, tajriba 30 6 15 15 12 9 3 

Shoir 

hayotiga oid 

maʼlumotlar

ni bilish  

9-a sinf, nazorat  31 4 5 14 10 13 16 

9-b sinf, tajriba 30 5 16 16 10 9 4 

Asarni 

sharhlay 

olish 

9-a sinf, nazorat  31 7 8 13 16 11 7 

9-b sinf, tajriba 30 7 14 12 13 11 3 

Jami 
9-a sinf, nazorat  186 30 36 78 84 78 66 

9-b sinf, tajriba 180 30 84 84 66 66 30 

O r̒tachasi 
9-a sinf, nazorat  31 5 6 13 14 13 11 

9-b sinf, tajriba 30 5 14 14 11 11 5 

Andijon tumani 19-umumtaʼlim maktabi (qatnashchi) oʻquvchilarining 

oʻzlashtirish darajalari 

3.2.5-jadval 

Meʼyorlar 

Sinf, sinf turi 

(nazorat yoki 

tajriba) 

O q̒uv

-chilar 

soni 

Xulosa chiqargan o q̒uvchilar soni 

To g̒ r̒i va to l̒iq 

bajarilgan 
Qisman to g̒ r̒i va xato 

bilan bajarilgan 
Xato bajarilgan 

T.bosh

. 

T.yakun

i 

T.bosh. T.yakuni T.bosh

. 

T.yakun

i 

Mumtoz 

matnni 

oʻqish 

8-a sinf, nazorat  28 6 5 10 13 12 10 

8-b sinf, tajriba 29 3 15 14 10 12 4 

Adabiy 

janrlarni 

farqlash 

8-a sinf, nazorat  28 4 7 13 15 11 6 

8-b sinf, tajriba 29 5 13 12 11 12 5 

Asar 

matnini 

tushuna 

olish 

8-a sinf, nazorat  28 7 4 11 12 10 12 

8-b sinf, tajriba 29 4 14 13 13 12 2 

Lugʻat bilan 

ishlash 

8-a sinf, nazorat  28 6 5 14 14 8 9 

8-b sinf, tajriba 29 4 12 12 12 13 5 

Shoir 

hayotiga oid 

maʼlumotlar

ni bilish  

8-a sinf, nazorat  28 7 3 12 11 9 14 

8-b sinf, tajriba 29 2 14 16 12 11 3 

Asarni 

sharhlay 

olish 

8-a sinf, nazorat  28 6 6 12 13 10 9 

8-b sinf, tajriba 29 6 10 11 14 12 5 

Jami 
8-a sinf, nazorat  168 36 30 72 78 60 60 

8-b sinf, tajriba 174 24 78 78 72 72 24 

O r̒tachasi 
8-a sinf, nazorat  28 6 5 12 13 10 10 

8-b sinf, tajriba 29 4 13 13 12 12 4 

Toshkent shahri Olmazor tumani 224-umumtaʼlim maktabi 

oʻquvchilarining oʻzlashtirish darajalari 

3.2.6-jadval 

Meʼyorlar 

Sinf, sinf turi 

(nazorat yoki 

tajriba) 

O q̒uv

-chilar 

soni 

Xulosa chiqargan o q̒uvchilar soni 

To g̒ r̒i va to l̒iq 

bajarilgan 
Qisman to g̒ r̒i va xato 

bilan bajarilgan 
Xato bajarilgan 

T.bosh

. 

T.yakun

i 

T.bosh. T.yakuni T.bosh

. 

T.yakun

i 

Mumtoz 

matnni 

oʻqish 

9-a sinf, nazorat  28 2 4 12 15 14 9 

9-b sinf, tajriba 26 3 13 12 12 11 1 

Adabiy 

janrlarni 

farqlash 

9-a sinf, nazorat  28 0 3 15 11 13 14 

9-b sinf, tajriba 26 4 11 10 13 12 2 

Asar 

matnini 

tushuna 

olish 

9-a sinf, nazorat  28 1 1 13 10 14 17 

9-b sinf, tajriba 26 5 12 14 9 7 5 

Lugʻat bilan 

ishlash 

9-a sinf, nazorat  28 3 4 16 15 9 9 

9-b sinf, tajriba 26 4 15 11 8 11 3 

Shoir 

hayotiga oid 

maʼlumotlar

ni bilish  

9-a sinf, nazorat  28 4 2 15 13 9 13 

9-b sinf, tajriba 26 1 10 13 13 12 3 

Asarni 

sharhlay 

olish 

9-a sinf, nazorat  28 2 4 13 14 13 10 

9-b sinf, tajriba 26 1 11 12 11 13 4 

Jami 
9-a sinf, nazorat  168 12 18 84 78 72 72 

9-b sinf, tajriba 156 18 72 72 66 66 18 

O r̒tachasi 
9-a sinf, nazorat  28 2 3 14 13 12 12 

9-b sinf, tajriba 26 3 12 12 11 11 32 

 

5–9-sinf oʻquvchilarida  Alisher Navoiy hayoti va ijodini oʻqitishga 

innovatsion yondashish  orqali mumtoz asarlarni oʻqib tushunish koʻnikma 

hamda malakalarning  shakllanganlik darajasi 

3.2.7-jadval 
 

 

Maktablar 

 

 

Oʻquvchilar 

soni 

Tajriba-sinov boshida Tajriba-sinov yakunida 

Tajriba 

guruhi 

 

 

 

 

 

 

Nazorat 

guruhi 

X

ja

a
n

 

t n t n t n t n t n t n 

Toshkent shahri 

Yangihayot tumanidagi 

32-maktab 

28 

26 
4 5 14 10 10 11 13 5 11 12 4 9 

Samarqand viloyati 

Tayloq tumanidagi 26- 

maktab 

30 

 

27 

6 5 13 12 11 10 13 6 12 12 5 9 

Toshkent shahri 

Olmazor tumanidagi 

224-maktab 

32 

30 
7 7 14 12 11 11 16 6 13 14 3 10 

Andijon viloyati 

Andijon tumanidagi 19- 

maktab 

30 

 
5 5 14 13 11 13 14 6 11 14 5 11 

31 

Samarqand shahridagi  

16- maktab 

29 

 

28 

4 6 13 12 12 10 13 5 12 13 4 10 

Jizzax viloyati 

Gʻallaorol tumanidagi 

27- maktab 

26 

 

28 

3 2 12 14 11 12 12 3 11 13 3 12 

Jami 

175 

170 
29 30 

8

0 

7

3 
66 

6

7 

8

1 

3

1 
70 

7

8 

2

4 

6

1 

% da 

175 

170 

16,6 17,7 45,7 42,9 37,7 39,4 46,3 18,2 0,4 45,9 13,7 35,9 

 

3.2.7-jadval natijalariga asoslangan holda umumtaʼlim maktablarining 5–9-

sinf oʻquvchilarida adabiyot fani, xususan, Alisher Navoiy hayoti va ijodini 

oʻqitishni oʻquvchining intellektual qobiliyatlarini hisobga olgan holda sinflar 

kesimida janrlarni kichikdan kattaga qarab berib borishda soddadan murakkabga 

tomon borish orqali badiiy matnni oʻqib tushunish koʻnikma va malakalarning 

shakllantirilganligi darajasini aniqlash yuzasidan tajriba boshi va yakunidagi 

natijalarni aniqlash boʻyicha tajriba hamda nazorat guruhlaridagi oʻzlashtirishlari 

matematik-statistika metodi yordamida tahlil qilindi. Tajriba-sinovda 800 nafardan 

ortiq oʻquvchi qatnashdi. Hisoblash qulay boʻlishi uchun reprezentativ ravishda 

tajriba-sinov oʻtkazgan har bir maktabdan bittadan sinf olib 345 nafar oʻquvchi bilan 

oʻtkazilgan sinov natijalarini koʻrib chiqamiz. Shundan  175 nafar oʻquvchi tajriba 

guruhida va 170 nafar oʻquvchi nazorat guruhida qatnashishdi.  

Masalaning qisqacha mohiyati quyidagilardan iborat: ikkita bosh toʻplam 

berilgan. Biri oʻquvchilarning tajribagacha bilimining oʻrtacha ballari, ikkinchisi esa 

oʻquvchilarning tajriba oxiridagi bilimining oʻrtacha ballari. Baholar normal 

taqsimotga ega deb hisoblanadi. Bunday faraz oʻrinlidir, chunki normal taqsimotga 

yaqinlashish shartlari sodda boʻlib, ular bajariladi. 

3.2.1-jadval asosida tajriba va nazorat guruhi oʻzlashtirishlari samaradorligini 

koʻrsatuvchi N1 gipoteza  va unga zid boʻlgan N0 gipotezani tanlaymiz. 

3.2.1-jadvaldan tajriba boshidagi tajriba va nazorat guruhlaridagi natijalarni 

umumlashgan holda quyidagi jadvalda aks ettiramiz: 

3.2.2-jadvalda 5–11-sinf oʻquvchilarida  mumtoz matnlarni tushunish  

boʻyicha amaliy koʻnikma va malakalarni shakllantirishdagi oʻzlashtirish 

darajasining tajriba boshidagi samaradorlik koʻrsatkichlari  

         3.2.8-jadval 

 

Oʻquvchi-

lar soni 

Oʻzlashtirish  darajalari 

Toʻgʻri va toʻliq 

bajarilgan 

Qisman va xato 

bilan bajarilgan 

Xato 

bajarilgan 

Tajriba guruhi 175 
29 80 66 

Nazorat guruhi  170 30 73 67 

 

 

 

18-jadval 

Tajriba-sinov ishlarida past oʻzlashtirishlar sabablari tahlili 

Sinov turi Past oʻzlashtirish sababi 

Ifodali 

oʻqish 

Ifodali oʻqish topshirigʻida oʻquvchilar matndagi soʻzlarni aniq va ravon 

talaffuz qilishlari,  maʼnoni yetkazib berish uchun kerakli oʻrinlarda urgʻu va 

toʻxtamlarga eʼtibor berishi zarur edi. Baʼzi oʻquvchilarning nisbatan past 

koʻrsatkichga ega boʻlganligiga quyidagilarni  sabab qilib koʻrsatish mumkin: 

Sheʼrlardagi soʻzlarni toʻgʻri va aniq talaffuz qilmaslik; 

Kerakli oʻrinda toʻxtam(pauza) qilmaslik; 

Urgʻuni nooʻrin qoʻllash; 

Soʻzni paronimi bilan almashtirib talaffuz qilish; 

Turoqlarga eʼtibor bermasdan oʻqish; 

Aruz vazni qoidalariga amal qilmaslik; 

Misra yoki bandning tugallanganligini bildiruvchi ohangga rioya qilmaslik va 

boshqa sabablar. 

Adabiy 

janrlarni 

farqlash 

    Adabiy janrlarni farqlashdagi xatoliklar, asosan, toʻrtlik, ruboiy, qitʼa va 

tuyuqlarda koʻrinadi. Ularning shakllari bir-biriga oʻxshash boʻlsa-da, 

qofiyalanishi, vazni va boshqa oʻziga xos xususiyatlari tufayli ajralib turadi. 

Ruboiy va tuyuqning vazni turlichaligi, tuyuqda shakldosh soʻzlardan 

foydalanilishi, gʻazallarning matlaʼ va maqtaʼsiz qismlari qitʼaga oʻxshashligi 

oʻquvchilarni ikkilantirgan. Ayrim oʻquvchilar janrlar haqidagi nazariy 

maʼlumotlarni yaxshi oʻzlashtirmaganlari sababli, ularning oʻrnini almashtirib 

qoʻllashlari mumkin. Ruboiy va qitʼaning qofiyalanish tomoni orqali bir-biridan 

keskin farq qilishini hamma oʻquvchi ham oʻzlashtirib olgan emas. 

Asar matnini 

tushuna olish 

    Asar matnini tushunish boʻyicha  berilgan topshiriqlarda berilgan matndagi 

voqealarning ketma-ketligini adashtirgan, nasriy bayonni talab darajasida 

shakllantira olmagan, asar mazmunidan toʻgʻri xulosa chiqara olmagan 

oʻquvchilar yaxshi natijalarga erisha olmaganlar. Asar matnini tushunishi uchun 

oʻquvchining nutqi ham rivojlangan va boy boʻlishi kerak. Buning uchun 

sinfdan tashqari badiiy adabiyotni oʻqish kerakli samarani bera oladi. 

Lugʻat bilan 

ishlash 

   Oʻquvchilardagi lugʻat bilan ishlash koʻnikmasini tekshirish uchun berilgan 

matnlardagi boʻsh qoldirilgan oʻrinlarga maʼnodosh soʻzlar orasidan aynan shu 

matn mazmunini keng ochib beradigan variantni tanlay bilish baʼzi 

oʻquvchilarda qiyinchilik tugʻdirdi. Asar asosida lugʻat tuzish topshirigʻida 

lugʻatlardan kam foydalangan oʻquvchilar nisbatan past koʻrsatkichga 

erishdilar. Soʻzlarni izohlash uchun  lugʻatlardan faol foydalanish bilan birga, 

sharhi talab qilingan soʻzlarning aynan qaysi mazmunda kelganligiga eʼtiborni 

qaratish lozim boʻladi. “Tinglab tushunish” metodida diqqat bilan tinglamaslik 

oqibatida qoʻshiq tarkibidagi soʻzlar notoʻgʻri talqin qilingan. 

Shoir hayoti   Alisher Navoiy hayotiga doir maʼlumotlar asosida tuzilgan testlar har bir 

bosqich oʻquvchilari uchun turli shaklda, yaʼni yosh xususiyatini hisobga olgan 

holda tuzilgan. Oʻquvchilar oʻz ijodkorligi va topqirligini ishga solib, 

topshiriqlarni bajarishdi. Baʼzi oʻquvchilarning nisbatan past baholanganiga 

sabab, darslikda berilgan badiiy asarlarga koʻproq eʼtibor qaratib, ijodkor hayot 

yoʻlini u qadar muhim deb hisoblamaslikdir. Oʻquvchilarni shoir shaxsiyatiga 

qiziqtirish uchun dars rejasiga kiritilmagan manbalardagi hayotiy voqealar, 

esdaliklar va tarixiy romanlardagi faktlarga oʻquv mashgʻuloti yoki toʻgarak 

mashgʻuloti vaqtida diqqat qaratish lozim. 

Asarni 

sharhlay 

olish 

  Asarni sharhlay olish oʻquvchilardan chuqur bilim va boy tafakkurni talab 

qiladi. Muhimi, oʻqilgan asar yuzasidan bola oʻz fikrini mustaqil bayon qila 

olsin va oʻz fikrini himoya qilishga ham tayyor boʻlsin. Ayrim oʻquvchilarning 

mustaqil fikr yuritish salohiyati shakllanmaganligi uchun past koʻrsatkichga ega 

boʻlishgan. Masalan, “Qilgʻil” radifli gʻazalining uch xil izohi berilgan 

topshiriqda oʻquvchi ularni bir-biri bilan qiyoslay bilishi, oʻz nuqtai nazarini 

bildira olishi kerak. Mumtoz adabiyot boʻyicha chuqur bilimga ega boʻlmagan 

oʻquvchilar yetarli darajada tahlil qilib, xulosa chiqara olmadilar. Ularga 

koʻproq mumtoz adabiyot mutolaasi bilan shugʻullanish kerakligi taʼkidlab 

oʻtildi. 

 

Tajriba guruhidagi oʻzlashtirish koʻrsatkichlari va oʻquvchilar sonini mos 

ravishda Xini lar va shu kabi nazorat guruhidagini esa Y jnj lar orqali belgilab olib, 

quyidagi statistik guruhlangan variatsion qatorlarga ega boʻlamiz, shuningdek, 

“Toʻgʻri va toʻliq bajarilgan” koʻrsatkichni 3 ball bilan, “Qisman va xato bilan 

bajarilgan” koʻrsatkichni 2 ball bilan va “Xato bajarilgan” koʻrsatkichni  1 ball bilan 

belgilaymiz. 

Tajriba guruhidagi oʻzlashtirish koʻrsatkichlari 





= )175(n  66    80,     29,        n

1      2,       3,        X

i

i

 

Nazorat guruhidagi oʻzlashtirish koʻrsatkichlari 







= )170(m   67   73,     30,        m

1      2,       3,         Y

j

j

     

Bu tanlanmalarga mos kelgan diagramma quyidagicha koʻrinishni oladi: 

1-rasm. 

Statistik tahlil oʻtkazishni qulaylashtirish maqsadida yuqoridagi variatsion 

qatorlardan ni va nj  takroriylik (chastota)larni mos statistik ehtimollik 
i

i
n

n
P =   va   

j

j
m

m
q =                                 (2) 





0,38.   0,46;    0,16;      P

1         2,        3,        X

i

i

            
=

=
3

1

1
i

iP                 va 







0,39.     0,43;    0,18;       q

1        2,          3,         Y

j

j

        
=

=
3

1

1
i

iq  

Statistik tahlilni har ikki guruh boʻyicha oʻrtacha oʻzlashtirishlarini hisoblab, 

qiyoslashdan boshlaymiz. Oʻrtacha oʻzlashtirish koʻrsatkichlari quyidagi natijalarni 

berdi: 

              78,138,092,048,0138,0246,0316,0
3

1

=++=++==
=

=

n

i

ii xPX  

                        Foizda      %3,59%100
3

78,1
% ==X                                                                                                                                                                                                                                                                                                                                                                            

      79,139,086,054,0139,0243,0318,0
3

1

=++=++==
=

=

n

i

jj уqY  

                        Foizda      %7,59%100
3

79,1
% ==Y  

Demak, tajriba boshida tajriba guruhidagi oʻrtacha oʻzlashtirish      (59,3 – 59,7) 

% = -0,4 % ga past koʻrsatkichga ega ekan. Bu esa oʻz navbatida  99,0
%7,59

%3,59
=  

barobarga kamayganini anglatadi. Bu samaradorlikka erishish uchun juda past 

koʻrsatkich. Bundan 5–11-sinf oʻquvchilarida mumtoz matnlar bilan ishlash 

boʻyicha amaliy koʻnikma hamda malakalarni shakllantirganligining  oʻzlashtirish 

va samaradorlik darajasini aniqlash yuzasidan tajriba boshida oʻtkazilgan tajriba-

sinov ishlarida hech qanday samaradorlikka erishilmagani koʻrinib turibdi. 

Endi 3.2.1-jadvaldan tajriba yakunidagi koʻrsatkichlarni tajriba va nazorat 

guruhlaridagi natijalar asosida quyidagi jadvalda aks ettiramiz: 

5–9-sinf oʻquvchilarida  mumtoz matnlarni oʻqib tushunish boʻyicha  amaliy 

koʻnikma va malakalarni shakllanganlik darajasining tajriba yakunidagi 

samaradorlik koʻrsatkichlari quyidagi jadvalda aks etgan: 

 

 

3.2.9-jadval 

 

Oʻquvchi-

lar soni 

Oʻzlashtirish  darajalari 

Toʻgʻri va toʻliq 

bajarilgan 

Qisman va xato 

bilan bajarilgan 

Xato 

bajarilgan 

Tajriba guruhi 175 81 70 24 

Nazorat guruhi  170 
31 78 61 

 



 

112 
 

Xuddi yuqoridagidek belgilashlar kiritish natijasida quyidagilarga ega boʻlamiz:  

Tajriba guruhidagi oʻzlashtirish koʻrsatkichlari– 





= )175(n  24    70,     81,        n

1      2,       3,        X

i

i

 

Nazorat guruhidagi oʻzlashtirish koʻrsatkichlari– 







= )170(m   61    78,    31,        m

1      2,       3,         Y

j

j

     

Bu tanlanmalarga mos kelgan diagramma quyidagicha koʻrinishni oladi: 

  

 

 

2-rasm 

 (2) formulaga asosan statistik ehtimollikni topamiz.   





0,14.      0,4;    0,46;      P

1         2,        3,        X

i

i

                
=

=
3

1

1
i

iP  

va 







0,36.   0,46;    0,18;        q

1        2,          3,         Y

j

j

                 
=

=
3

1

1
i

iq  

Statistik tahlilni har ikki guruh boʻyicha oʻrtacha oʻzlashtirishlarini hisoblab, 

qiyoslashdan boshlaymiz. Oʻrtacha oʻzlashtirish koʻrsatkichlari quyidagi natijalarni 

berdi: 

              32,214,08,038,1114,024,0346,0
3

1

=++=++==
=

=

n

i

ii xPX  

                        Foizda      %3,77%100
3

32,2
% ==X                                                                                                                                                                                                                                                                                                                                                                            

      82,136,092,054,0136,0246,0318,0
3

1

=++=++==
=

=

n

i

jj уqY  

                        Foizda      %7,60%100
3

82,1
% ==Y  

Demak, tajriba guruhidagi oʻrtacha oʻzlashtirish (77,3 – 60,7) % =16,6 % ga yuqori 

ekan. Bu esa oʻz navbatida  27,1
%7,60

%3,77
=  barobar ortiqligini anglatadi. 

Oʻzlashtirishni aniqlash jarayonida yoʻl qoʻyilishi mumkin boʻlgan xatoliklarni 

aniqlash maqsadida dastlab oʻrtacha kvadratik va standart xatoliklarni aniqlaymiz. 

Oʻrtacha kvadratik xatoliklar: 

4976,03824,588,53824,514,06,114,4

3824,5114,044,0946,032,2114,024,0346,0)x( 2
3

1

222222

=−=−++=

=−++=−++=−=
=

=

n

i

ix i
xPS

 

 

5076,03124,382,33124,336,084,162,1

3124,3136,0446,0918,082,1136,0246,0318,0)y( 2
3

1

222222

=−=−++=

=−++=−++=−=
=

=

n

i

jjy уqS
 

Standart xatoliklar esa: 

 .71,04976,0 ==xS                       .71,05076,0 ==yS  

Bundan, nazorat guruhi standart xatoligi tajriba guruhi koʻrsatkichlari bilan bir-

biriga teng boʻldi, yaʼni 0,71 = 0,71. Buni yanada aniqroq koʻrsatish maqsadida har 

ikki statistik tanlanma boʻyicha oʻrta qiymat aniqliklarini biz variatsiya 

koeffitsiyentlari orqali, yaʼni Cx  va  Cu  formula orqali hisoblaymiz: 

%2%31,2
69,30

%71

32,223,13

%71

32,2175

%10071,0
%100 ==


=




=


=

xn

S
C x

x  

%3%99,2
73,23

%71

82,104,13

%71

82,1170

%10071,0
%100 ==


=




=


=

yn

S
C

y

y

 

Demak, tajriba guruhidagi oʻrtacha oʻzlashtirish koʻrsatkichi aniqligi nazorat 

guruhidagidan kichik ekan. 

Endi ikkita bosh toʻplamning nomaʼlum oʻrta qiymatlariga oʻxshashligini 

hisobga olib Styudentning tanlanmali mezoni asosida nolinchi gipotezani 

tekshiramiz: 

yH  =:0   

Shunga asosan quyidagi hisoblanishni bajaramiz: 

 

579,6
076,0

5,0

0058,0

5,0

003,00028,0

5,0

170

5076,0

175

4976,0

82,132,2

22
, ===

+
=

+

−
=

+

−
=

m

S

n

S

yx
T

yx

yx
 

Styudent mezoni asosida erkinlik darajasini quyidagi formula orqali hisoblaymiz: 

94,346
000000098,0

000034,0

000000053,0000000045,0

000034,0

169

000009,0

174

0000078,0

)0058,0(

169

)003,0(

149

)0028,0(

)003,00028,0(

169

170

5076,0

174

175

4976,0

170

5076,0

175

4976,0

11
2

22

2

22

2

2
22

2

2
22

==
+

=

+

=

=

+

+
=










+


















+

=

−















+
−

























+

=

m

m

S

n

n

S

m

S

n

S

K

yx

yx

 

ushbu ehtimollik uchun statistik alomatning qiymatdorlik darajasini = 0,05 deb 

olsak, u holda r=1-=0,95 ga  hamda erkinlik darajasi k =346,94 ga teng. Styudent 

funksiyasi taqsimot jadvalidan ikki tomonlama mezonning kritik nuqtasi: 

96,1)94,346()94,346()( 975,0

2

)95,01(
1

2

)1(
1

=== −
−

−
−

ttkt p  

 Bundan koʻrinib turibdiki, statistikaning tanlanma qiymati kritik nuqtadan 

katta ekan: 

Tx,y = 6,579 > 1,96 

demak, bosh oʻrtacha qiymatlar tengligi haqidagi N0 nolinchi gipoteza rad 

etiladi. Buni 95 % ishonchlilik bilan aytish mumkinki, tajriba-sinov guruhlaridagi 

oʻrtacha oʻzlashtirish koʻrsatkichlari har doim nazorat guruhlaridagi oʻrtacha 

oʻzlashtirish koʻrsatkichlaridan yuqori boʻldi va ular hech qachon ustma-ust 

tushmaydi.  

Endi tajriba-sinov va nazorat guruhlaridagi taʼlim uslubi xilma-xil boʻlgan 

farazimizga zid boʻlgan holni koʻramiz.  

K0 : Fx  =  Fu 

Bunda ikkita bosh toʻplam taqsimotini taqsimlash bir-biriga toʻgʻri keladi.  

Berilgan α qiymatdorlik darajasida N1: – bosh toʻplam normal taqsimlangan 

degan gipotezani tekshirish uchun avval nazariy chastotalarni keyin esa Pirsonning 

muvofiqlik kriteriysi – Xi-kvadrat boʻyicha (1) va (2) tizimlar asosida quyidagi 

formula boʻyicha hisoblaymiz: 


== +

−
=

+

−


=

3

1

23

1

2

2

,

)()(1

i ii

ii

i ii

ii

mn
nm

nm

nm

mnnm

mn
X . 

Formula asosida 2

,mnX : 

86,3811,1643,032,22

85

1369

148

64

112

2500

2461

)2461(

7078

)7078(

8131

)8131( 222
2

,

=++=

=++=
+

−
+

+

−
+

+

−
=mnX

    ga teng. 

Ushbu mezon boʻyicha ozodlik darajalari ν  = 4 – 1 = 3 ga teng, Xi-kvadrat 

taqsimotining jadvali boʻyicha kritik nuqtani topamiz. r = 0,95 uchun ishonchlilik 

ehtimoli  

t0,95(V) = t0,95(3) = 7,815    ga teng. 

Bir tomonlama kriteriy nolinchi gipotezani ikki tomonlama kriteriyga qaraganda 

“qatʼiyat bilan” rad etgani uchun oʻng tomonlama kritik soha quramiz.  Oʻng 

tomonlama kritik soha quyidagiga teng. 

2

,mnX  = 38,86 > 7,815 =  t0,95         (3) 

      Bundan Xi-kvadrat taqsimot kritik nuqtadan katta boʻlgani uchun nolinchi 

gipoteza rad etildi. 

Endi baholashning samaradorlik koʻrsatkichini aniqlash uchun oraliq 

intervallarini topamiz: 

11,0
23,13

3916,1

23,13

71,0
96,1

175

71,0
96,1 ====

n

S
t x

x 
 

 ga teng, nazorat guruhida esa: 

11,0
04,13

3916,1

04,13

71,0
96,1

170

71,0
67,1 ====

n

S
t

y

y   

ga teng. Topilgan natijalardan tajriba guruhi uchun ishonchli intervalni topsak: 

                        
n

S
tХа

n

S
tХ x

крх
x

кр +−  

 11,032,211,032,2 +− xа                             43,221,2  ха  

nazorat guruhi uchun ishonchli interval: 

                       
n

S
tYа

n

S
tY

y

крy

y

кр +−  

 11,082,111,082,1 +− yа                                  93,171,1  уа  

Buni geometrik tasvirlasak: 

 

                         

           .da 

A 

S0z0z2z0 

Bundan /./=0,05 qiymatdorlik darajasi bilan aytish mumkinki, tajriba 

guruhidagi oʻrtacha baho nazorat guruhidagi oʻrtacha bahodan yuqori va oraliq 

intervallari ustma-ust tushmayapti. Demak, matematik-statistik tahlilga asosan 

yaxshi natijaga erishilgani maʼlum boʻldi.  

Yuqoridagi natijalarga asoslanib tajriba-sinov ishlarining sifat koʻrsatkichlarini 

hisoblaymiz.  

Bizga maʼlum    Х =2,32;    Y =1,82;    ;11,0= x   11,0= y    ga teng.  

Bundan sifat koʻrsatgichlari: 

15,1
93,1

21,2

11,082,1

11,032,2

)(

)(
==

+

−
=

+

−
=

y

x
усб

Y

Х
К   > 1; 

5,071,121,2)11,082,1()11,032,2()()( =−=−−−=−−−= yxбдб YХК  > 0; 

Olingan natijalardan oʻqitish samaradorligini baholash mezoni birdan kattaligi 

va bilish darajasini baholash mezoni noldan kattaligini koʻrish mumkin. Bundan 

maʼlumki, tajriba guruhidagi oʻzlashtirish nazorat guruhidagi oʻzlashtirishdan 

yuqori ekan. Demak, 5–9-sinf oʻquvchilarida  mumtoz matnlarni oʻqib tushunish 

boʻyicha amaliy koʻnikma va malakalarni  shakllantirishning  oʻzlashtirish darajasini 

1,71    1,93 

а 

2,43  2,21 

aniqlash yuzasidan oʻtkazilgan tajriba-sinov ishlari samarador ekan. 

Tajriba-sinov ishlarining baʼzi tomonlarini tahlil qilsak, oʻzimizga kerakli 

xulosani chiqarib olamiz. 

 
UCHINCHI BOB YUZASIDAN XULOSALAR 

 
1. Oʻtkazilgan tajriba-sinov ishlari 5–9-sinf adabiyot darslarida Navoiy hayoti 

va ijodini oʻrganishga doir qoʻllangan qiziqarli, noanʼanaviy, ijodiy izlanishga  

asoslangan savol va topshiriqlar orqali, avvalo, oʻquvchini fikrlashga, nasriy va 

sheʼriy matnlarni ifodali oʻqiy olishiga, oʻrtaga qoʻyilgan muammo haqida shaxsiy 

fikrini ogʻzaki va yozma shakllarda mazmunli ifodalay olishiga erishish mumkinligi 

taʼlim-tarbiya jarayonida katta ahamiyatga ega ekanligi isbotlandi. 

2. Umumtaʼlim maktablarining 5–9-sinf oʻquvchilarida adabiyot fani, xususan, 

Alisher Navoiy hayoti va ijodini oʻqitishni oʻquvchining intellektual qobiliyatlarini 

hisobga olgan holda sinflar kesimida janrlarni kichikdan kattaga qarab berib 

borishda soddadan murakkabga tomon borish qoidasiga amal qilish samarali ekani 

maʼlum boʻldi.  

3. Umumiy oʻrta taʼlim maktablarida Alisher Navoiy hayoti va ijodini oʻqitish 

metodikasini takomillashtirishga oid innovatsion yondashuv va tavsiyalarimiz 

natijasida samaradorlik koʻrsatkichi matematik-statistik tahlil metodi orqali 

isbotlandi. 

 

 

XULOSA 

“Taʼlim tizimida Alisher Navoiy hayoti va ijodini oʻrganishga innovatsion 

yondashuv” mavzusida olib borilgan tadqiqot natijalari asosida quyidagi xulosalarga 

kelindi: 

1. Alisher Navoiy hayoti va ijodini oʻqitishga innovatsion yondashuv 

bugungi oʻquvchining mumtoz adabiyot namunalarini oʻzlashtirishida asosiy omil 

boʻlib xizmat qiladi, “komil inson” gʻoyasini singdirib, oʻquvchilar maʼnaviyatini 

oshiradi.  

2. Alisher Navoiy hayoti va ijodini kognitiv-pragmatik, affektiv, 

integrativ va estetik yondashuvlar asosida oʻrganish bugungi adabiy taʼlimning bosh 

vazifalaridan biri hisoblanib, oʻquvchilarni mumtoz asarlarni tushunish, his qilish, 

anglaganlarini hayotiy vaziyatlarga bogʻlay olish koʻnikmalarini rivojlantirish, 

ijodkor asarlaridan estetik zavq olish darajasiga olib chiqish zarurati mavjud. 

3. Maktab adabiy taʼlimida oʻzining salmoqli oʻrnini egallagan Alisher 

Navoiyning ibratli hayot yoʻli hamda boy adabiy merosi koʻp yillar davomida bir 

qator olimlar, amaliyotchi oʻqituvchilar tomonidan chuqur va atroflicha oʻrganilgan, 

amaliyotga joriy etilgan, ammo oʻquvchilarning aksariyati taʼlim usullarining 

ayrimlari yetarli darajada takomillashmaganligi tufayli Navoiy asarlarini yaxshi 

tushunmaydi va buning oqibatida oʻrganishga qiziqmaydi.  

4. Sinflar kesimida tavsiya etilgan tarixiy va zamonaviy manbalardan 

foydalanish Alisher Navoiy siymosi, ijod namunalari bilan oʻquvchilar oʻrtasidagi 

maʼnaviy-maʼrifiy bogʻliqlikni yuzaga keltiradi. 

5. Sinflar kesimida Alisher Navoiy asarlari oʻquvchilarning intellektual 

imkoniyati, psixofiziologiyasiga qanchalik mos kelishi, lugʻatlar ustida ishlay olish 

qobiliyati, soʻz boyligi zaxirasiga tayangan holda taqdim etilishi lozim. 

6.  “Mahbub ul-qulub” asarini oʻzlashtirish 6-sinf oʻquvchilari uchun 

murakkablik qilishi aniqlandi. Chunki bu asar donishmand insonning hayoti 

shomida oʻz umridan orttirgan xulosalaridan iborat. “Mehr va Suhayl” hikoyatining 

ham ayrim boblari nasriy bayon qilinmagan. Bu holat oʻqituvchilar uchun ham, 

oʻquvchilar uchun ham qiyinchilik tugʻdirishi tabiiydir. Shu mavzuga aloqador 

oʻquv mashgʻulotlarida oʻquvchilarga “Men tabdil qilaman” yoki “Tabdil mashqi” 

nomi ostida taʼlimiy ishlarni yoʻlga qoʻyish zarur. 

7. Maktab dasturi boʻyicha gʻazallar 10-sinf adabiyot darsligida berilgan. 

“Gʻazal mulkining sultoni” atamasini oʻquvchiga boshlangʻich sinfdan uqtiriladi, 

lekin gʻazallar 10-sinfga kelib  yodlatiladi. Bola 5–6 yoshlarida Qurʼon oyatlarini, 

hadislarni yod oladi. Shuning uchun oʻquvchiga quyi sinflardan ruboiy, fardlar 

qatori gʻazal namunalarini ham yod oldirish lozim. Tushunish keyingi jarayon 

hisoblanadi. 

8. Alisher Navoiy hayoti va ijodini oʻrganish mazmunini Blum 

taksonomiyasi asosida takomillashtirish oʻqish va oʻzlashtirish sifatini oshirishga 

xizmat qiladi.  

9. Bugungi kun oʻquvchisining faolligini oshirish, adabiyotga, ayniqsa, 

Alisher Navoiy ijodiga jalb etish uchun innovatsion yondashuvga asoslangan 

ekstraaktiv (oʻqituvchi faol boʻlgan), interaktiv (oʻquvchi va oʻqituvchi roli teng 

hamda oʻquvchining mustaqil tashqi faoliyatiga asoslangan) metodlar samara beradi.  

10. Umumtaʼlim maktablarining 5–9-sinf oʻquvchilarida adabiyot fani, 

xususan, Alisher Navoiy hayoti va ijodini oʻqitishni oʻquvchining intellektual 

qobiliyatlarini hisobga olgan holda sinflar kesimida janrlarni kichikdan kattaga 

qarab berib borishda soddadan murakkabga tomon borish qoidasiga amal qilish 

samarali ekani oʻz isbotini topdi. 

 Tadqiqot natijalari asosida quyidagi uslubiy taklif va tavsiyalar ishlab chiqildi:  

- oʻrta umumtaʼlim maktab dasturlaridagi Alisher Navoiy hayoti va ijodiga doir 

mavzular koʻlami va soatlarini qayta koʻrib chiqish; 

- Alisher Navoiy asarlari yuzasidan sinflar kesimida oʻquv lugʻatlari tuzish;   

- Alisher Navoiy lirik asarlarini ifodali oʻqish boʻyicha videodarslar, epik 

asarlarni oʻqitishga doir multimedia mahsulotlari, illyustrativ albomlar yaratish; 

- Alisher Navoiy asarlarini oʻqitish boʻyicha innovatsion yondashuv asosidagi 

oʻquv-uslubiy qoʻllanmalar yaratish.                                  

ILOVALAR 

1-ilova 

5-sinf uchun qoʻshimcha lugʻat 

Aysh – turmush, rohatli turmush, maishat 

Badbin – birovga yomonlik istovchi; yaramas 

Vahshat – kishini dahshatga soladigan narsa, vahshiylik 

Illat – sabab; kamchilik 

Qamramoq – atroflab oʻrab olmoq, qurshamoq 

Qismat – taqdir 

Majoziy – majozga oid, haqiqiy boʻlmagan 

Mislsiz – oʻxshashi yoʻq 

Mola – yer tekislaydigan maxsus yogʻoch asbob 

Mutanosib – teng oʻlchamli, teng nisbatli, mos keluvchi 

Nagʻma – kuy, musiqa, navo 

Pand – oʻgit, nasihat 

Ramziy – ramzdan iborat boʻlgan; ramzli, ishorali 

Tahsin – ofarin etish, taqdirlash, maqtash 

Timsol – namuna, misol, bir narsaning oʻxshashi 

Toʻqay – qamish, changal va shu kabi oʻsimliklar oʻsib yotgan, odatda, zaxkash yer 

Humo – baxt qushi 

Changalzor – daraxtlar va butalar koʻp joy 

 

2-ilova 

6-sinf uchun qoʻshimcha lugʻat 

Axiy – birodar 

Ahl – bir soha, kasb yoki doira odamlari 

Bachkana – yarashmaydigan, mos kelmaydigan; soxta 

Buqalamun – 1. Xameleon; 2.koʻchma. oʻzgaruvchan, birdek turmaydigan, rang-

barang 

Gavhar – qimmatbaho tosh: inju, brilliant, dur 

Gʻaflat – hushyorsizlik, har narsaga befarq qarashlik 

Gʻovur – turli tartibsiz ovozlar, shovqin-suron, gʻavgʻo 

Davron – aylanish, gardish 

Zarbof – zarli mato 

Iltifot – lutf qilish 

Kalxat – qarchigʻaysimonlar oilasiga mansub katta yirtqich qush; sor 

Kamar – suv qirgʻogʻida, jar chetida, tepalik yoki togʻ yonbagʻrida yuvilish, 

oʻpirilish natijasida hosil boʻlgan gʻorsimon oʻyiq joy, yoʻl 

Kamina – kichik, arzimaydigan, haqir, tuban darajadagi 

Komronligʻ topmoq – baxtli boʻlmoq 

Koʻhna – eski, qadimiy 

Quyun – qattiq shamol 

Langar – kemani toʻxtatib turish uchun kemadan suvga tashlab qoʻyiladigan og i̒r 

changak 

Laʼl – qizil rangli tosh 

Lochin – yirtqich qushlar turkumining chaqqon harakatli bir turi; ovchilar uni qo l̒ga 

oʻrgatib, qush ovlaydilar 

Mavj urmoq – toʻlqinlanmoq 

Majlis – oʻtirish, bazm 

Mazlum – zulm koʻrgan, ezilgan 

May – ichkilik  

Manzil – uy, turar joy 

Marhamat – rahm-shafqat yuzasidan koʻrsatiladigan iltifot, himmat, yaxshilik 

Mahrum – bir narsadan benasib qolgan, bebahra, quruq qolgan, haqsizlangan 

Mashaqqat – qattiq qiyinchilik, ogʻirchilik, zahmat 

Mashoq – bugʻdoyni oʻrib-yigʻib olish paytida, oʻrimdan keyin yerga toʻkilib qolgan 

boshoqlar 

Maʼmurlik – obodonlik  

Munofiq – ikkiyuzlamachi 

Musofir – safarga chiqqan, sayohatchi, yoʻlchi 

Musharraf – sharaflangan, sharaf va izzat topgan; biror yaxshilikka erishgan 

Mushk-anbar – xushboʻy moddalar 

Nahs – baxtsizlik, omadsizlik 

Nishona – biror narsadan darak yoki dalolat beruvchi belgi 

Notavonligʻ – kuchsizlik; epsizlik; toqatsizlik; betoblik 

Nuqson – kamchilik 

Otashdon – oʻtxona, manqal 

Parishonroʻzgor – tarqoq hayot(bir tekis emas) 

Ranj – mashaqqat, qiynalish, ogʻriq; kasallik 

Rasm – odat, udum 

Sadaf – dengiz shilligʻi; marvarid qobigʻi(bu qobiqqa rang solib dovot oʻrnida 

ishlatganlar; shunday idishni “sadaf” deb ham ataganlar) 

Salobat – qattiqlik, mustahkamlik; savlat, shavkat 

Soʻngak – suyak, ustuxon 

Soʻnmoq – yonmay, yorugʻ bermay qoʻymoq; oʻchmoq 

Tavoze – kamtarlik 

Taraddud – ikkilanish, shubha 

Tovlamachi – kishilarni tovlab, laqillatib, qoʻrqitib kun koʻruvchi, firibgar 

Toptamoq – oyoq bilan bosmoq, ezmoq 

Totmoq – 1. Bir oz yeb, ichib, mazasini koʻrmoq; 2. Umuman, yemoq, ichmoq; 

3.koʻchma. boshdan kechirib, lazzatini, taʼmini koʻrmoq, sinamoq 

Toshbaqa chanogʻi – uzangining ikki uchiga oʻrnatilgan narsa; kichik togʻora; 

tegirmon chanogʻi; gʻoʻza chanogʻi 

Oʻlimtik – oʻlgan jonivor, oʻlik, oʻlaksa 

Ustomon – juda ustalik, mugʻambirlik, hiylakorlik bilan muomala qiladigan, ayyor, 

hiylagar, makkor 

Farogʻat – hordiq, dam 

Fitna – oʻziga  tortish, jalb qilish; isyon, gʻalayon 

Xoksor – kamtar 

Xushsuxan – yoqimli soʻzlaydigan, shirinsoʻz, suhbati shirin 

Hadya – sovgʻa, tortiq, inʼom, sovrin 

Halvofurush – halvo sotuvchi, shirinlik sotuvchi 

Har tovur – har turli 

Himmat – saxovat, olijanoblik 

Sharaf – ulugʻlik, yuksaklik; martaba, qadr-qiymat, faxr 

Shukuh – ulugʻlik, yuksaklik; faxr 

Shunqor – 1. Lochinsimonlar oilasiga mansub kuchli yirtqich qush; 2.koʻchma. mard, 

jasoratli, botir shaxsga nisbatan qoʻllanadi 

Ehson – inʼom, inʼom-ehson, hadya 

 

3-ilova 

7-sinf uchun qoʻshimcha lugʻat 

avqot – vaqtning koʻpligi 

aduv – dushman, yov 

adugʻa – dushmanga, yovga 

azimat – intilish; joʻnash 

azm – qasd, kirishish 

azo – musibat, kulfat 

aysh – turmush, rohatli turmush, maishat 

alloma – oʻtkir olim, zoʻr olim, bilimi keng olim 

anduh – gʻam, qaygʻu 

arjumand – qadrli, hurmatli 

bazmafroʻz – bazmni qizituvchi 

bayt – uy; ikki misra sheʼr 

bal – balki, ehtimol 

bahr – dengiz 

bahrxirom – dengizda suzmoq 

bayakbora – toʻsatdan, birdaniga 

bexud – oʻzidan ketgan, hushsiz 

besha – toʻqay 

bois – sabab, sababchi 

bot – tez 

voqif – xabardor 

gʻayr – boshqa, oʻzga 

gʻamnok – gʻamgin 

gʻamparvard – gʻam bilan oʻsgan 

gʻariq – choʻkkan, gʻarq boʻlgan 

gʻofil – gʻaflatda qolgan, bilmay qolgan, bexabar 

davlatmand – baxtiyor, baxtli, xushbaxt 

daler – yurakli; shijoatli, jasur, botir, dadil, qoʻrqmas 

didbonlar – soqchi, kuzatuvchi 

dilxoh – koʻngil istagi, istakka muvofiq 

dur – yiroq, olis 

yonoq – yuzning, betning boʻrtiq qismi 

jazira – orol 

jazm – qatʼiy qarorga kelish 

jazoyir – orol 

jahd – tirishish, astoydil harakat qilish 

jilvagoh – jilva qilinadigan joy, jilvalanish joyi 

jilovdor – jilov tutuvchi; maj. idora etuvchi 

joh – mansab, yuqori martaba 

zabun – yengilgan, aziz boʻlgan; zaif, kuchsiz, bechora 

zaʼf – kuchsizlik, notavonlik 

zaʼfliq – holsizlik, boʻshashganlik, kuchsizlik 

zoyeʼ – bekor ketgan 

zohir – koʻrinib turgan, ayon 

ibriq – boʻyni uzun koʻza 

ilig – panja 

inoyat – gʻamxoʻrlik, iltifot 

intiqom – oʻch 

kaniz – choʻri, xizmatkor qiz 

kiyna – gina, adovat; qasos 

kishvar – mamlakat, oʻlka 

kom – maqsad, istak; ogʻiz, tanglay 

qavm – urugʻ, aymoq, qabila 

qamrov – ish-faoliyat, ijod doirasini oʻz ichiga olish, sigʻdira olish, qamrash 

imkoniyati 

qatl – oʻldirish 

qiroq – qirgʻoq, chet, chegara 

malaksiymo – farishtaga oʻxshagan, malak sifat, juda goʻzal 

manozil – manzillar 

maxlas – qutulish, ozod boʻlish, najot 

mahvash – oyga oʻxshagan, goʻzal 

mashʼala – uchiga moyli latta oʻralib, yoritish yoki oʻt qoʻyish uchun ishlatiladigan 

tayoq 

miod – muddat, muhlat 

muqarrar – aniq, soʻzsiz 

mutafakkir – tafakkur etuvchi, fikrga choʻmuvchi, uzoq oʻylovchi; keng fikrli 

muhrdor – xon, amirlar saroyida muhr saqlovchi amaldor 

musharraf – 1. sharaflangan; sharaf va izzat topgan. 2. biror yaxshilikka erishgan 

navʼ – tur 

nazm – 1. tuzum, tartib. 2. tartibga keltirish, terish, tizish. 3. vazn va qofiyaga 

solingan soʻz, tizma sheʼr 

nazora – 1. qarash, nazar tashlash, koʻz solish. 2. tomosha 

nahang – 1. timsoh. 2. katta yirtqich baliq(akula) 

nigun – agʻdarilgan, teskari; egilgan, bukilgan 

nilufarvash – nilufar guliga oʻxshagan 

nogoh – toʻsatdan 

noshod – shod emas, xafa, gʻamgin 

nukta – teran maʼnoli soʻz, hikmat 

oftoba – obdasta 

pilzoʻr – pildek kuchli 

pinhon – 1. kishining nazaridan yashiringan, koʻzga koʻrinmaydigan; yashirin. 2. 

kishilardan maxfiy tutilgan, sir saqlangan, maxfiy 

pinhoniy – yashirin, yashirin holda, oʻgʻrilikcha 

ravshanroy – bilimli, ziyoli 

razm – jang 

rishta – ip; tor 

rohzan – yoʻltoʻsar qaroqchi 

roʻz – kun 

savashish – urishmoq, jang qilmoq 

savod chiqarmoq – oʻqish-yozishni oʻrganmoq 

sipehr – falak, osmon 

sipoh – 1. askar, qoʻshin. 2. amaldor 

sobir – sabrli 

sokin – bir joyda turuvchi, turgʻun yashovchi 

sud – foyda, manfaat, naf 

syujet – badiiy asarda, filmda voqea-hodisalar tasviri, bayonidagi izchillik va 

oʻzaro aloqa; badiiy asar mazmuni 

sunbul – 1. bir turli xushboʻy qora rangli oʻsimlik. 2. maj. sevgilining sochi 

surʼat – tezlik, chaqqonlik 

tanob – arqon, argʻamchi 

tafovut – farq, ayirma 

tiyra – qorongʻi 

tiyrak – 1. bir yerda tinch turmaydigan, gʻayrati ichiga sigʻmaydigan; serharakat. 2. 

bardam, tetik, baquvvat 

tole – baxt, baxtli yulduz, taqdir; chiquvchi, koʻtariluvchi 

toʻfon – 1. kuchli suv toshqini; 2. zoʻr gʻavgʻo, toʻpolon 

ulus – el, xalq; qabila 

farah – xursandlik, shodlik 

farogʻ – hordiq, dam 

fath – zabt etish, egallash 

filhol – darhol, darrov, tezda, shu onda 

firoʻz(firuz) – gʻalaba qilgan, ustun kelgan, gʻolib 

forigʻ – 1. tinch, xotirjam. 2. qutulgan, ozod, boʻsh. 3. bemalol 

xayl – toʻda, guruh 

xasm – dushman, raqib 

xattot – oʻtkir xushxat, yozuv sanʼatkori, yozuv ishini oʻziga kasb qilib olgan kishi 

xilqat – yaratilish 

xilʼat – toʻn, mukofot tariqasida beriladigan ust kiyim 

xok – tuproq; mamlakat 

xud – oʻz 

xushhol – xursand, quvnoq, shod 

chashma – buloq 

chirmosh – 1. daraxtlar, butalar bir-biriga chirmashib ketgan, yurish qiyin boʻlgan. 

2. egri  

choh – quduq, chuqur 

choh qaʼri – quduq tubi, osti 

shavkat – 1. obroʻ, obroʻ-eʼtibor, hurmat; shuhrat. 2. salobat, viqor; savlat 

shamma – biroz, ozgina 

shershukuh – sherday haybatli 

shikor – ov, ovlash; ovlangan narsa 

shodmonligʻ – shodlik, xursandlik 

evrulub – aylanib, oʻgirilib 

emin – saqlangan, omon 

epik – eposga xos, hikoyaga, qissaga oid(voqeaband asarlar epos deyiladi) 

yarogʻ – qurol, aslaha, asbob-anjom; hozirlik 

haqiqatpesha – rostgoʻy 

hamul – oʻsha, shunday 

hangoma – 1. yigʻin, jamoa, toʻda.  2. janjal, gʻavgʻo 

harif – oʻrtoq, sherik, ulfat 

hashmat – dabdaba, shuhrat 

 

4-ilova 

8-sinf uchun qoʻshimcha lugʻat 

Anduh – gʻam, qaygʻu 

Baxshoyish – kechirish, baxshish(ehson) etish, marhamat 

Zalil – pastkash, tuban 

Zarrot – zarralar, changlar, atomlar 

Isteʼfo – kechirish haqida iltimos qilish; vazifasidan chekinish, boʻshashni istash 

Murassaʼ – bezalgan(qimmatbaho toshlar bilan) 

Muruvvat – mardlik, saxiylik 

Nizor – nozik 

Omoda – tayyor 

Oniy – juda qisqa vaqt davom etgan, etadigan, bir lahzali 

Oroyish – bezak 

Osoyish – tinchlik, orom, farogʻat, rohat 

Rizo – rozilik, koʻnish 

Saxo – saxiylik, qoʻli ochiqlik 

Subh – tong payti 

Oʻtru – roʻpara, peshvoz, yuzma-yuz 

Faqr – kambagʻallik, yoʻqsillik 

Farsuda – holsiz, holsizlangan, charchagan, horgʻin 

Filhol – darhol, darrov, tezda, shu onda 

Forigʻ – qutulgan, ozod, xoli 

Futuvvat – olijanoblik, juvonmardlik, mardlik 

Xoliq – yaratuvchi, xudo, tangri 

Xora – qattiq tosh, granit 

Hamul – ham ul, xuddi oʻsha, hamda 

Hasbi hol – oʻz ahvolini bayon qilib fikr soʻrash, oʻz ahvolini bildirish 

Hasud – hasadchi, koʻra olmaydigan 

 

5-ilova 

9-sinf uchun qoʻshimcha lugʻat 

Adl – adolat, toʻgʻrilik, insof 

Alamkash – bayroq koʻtaruvchi, bayroqdor 

Alqov – maqtov 

Anduh – gʻam, qaygʻu 

Asru – juda, nihoyatda, gʻoyat darajada 

Afgor – yaralangan, jarohatli, xasta 

Ashk – koʻz yoshi 

Baqo – tiriklik, hayot, borliq, abadiylik 

Bahra – lazzat, huzur 

Bebok – hayiqmovchi, qoʻrqmovchi, tortinmovchi 

Bedarigʻ – ayovsiz  

Bekas – kimsasiz, merosxoʻri yoʻq 

Buxl – baxillik, qizgʻanchiqlik 

Vovaylo – afsus, attang maʼnosini anglatuvchi soʻz 

Gʻaddor – aldamchi, xiyonatchi; berahm, zolim 

Gʻayr – oʻzga, boshqa, begona 

Gʻamandud – gʻamli, qaygʻuli 

Gʻamnok – gʻamli, gʻamgin, qaygʻuli, xafa 

Gʻamparvarda – gʻam bilan oʻsgan 

Ganj – qiymatbaho narsalar(oltin, kumush, laʼl, yoqut va hokazo); boylik, xazina 

Gasht – aylanish, sayr etish, kezish 

Dilovar – yurakli, botir, qahramon 

Dilovarliq – botirlik, yuraklilik, qahramonlik 

Dilxush – koʻngli shod, xursand 

Dud – tutun 

Yoqut – maʼlum qiymatbaho tosh(qizil, sarigʻ, koʻk va oq rangli boʻlsa ham, 

mashhuri qizildir) 

Javr – jismoniy yoki ruhiy azob; zulm, adolatsizlik 

Javhar – asl modda, maj. narsaning tub oʻzagi 

Jovid – abadiy, doimiy, mangu 

Jonkoh – jonni koyituvchi, azob beruvchi 

Zabun – ojiz, notavon, bechora, kuchsiz; magʻlub, yengilgan 

Zahmat – ozor, alam, kulfat 

Ziynat – bezak 

Zikr – soʻzlash, tilga olish, eslash, xotirlash, bayon etish 

Zilol – toza, tiniq va totli suv 

Ibtido – boshlash 

Ins – inson, kishi, odam jinsi 

Istigʻfor – gunohni kechirishni, afv etishni soʻrash 

Kishvar – mamlakat, viloyat 

Kompozitsiya – adabiy asar, sanʼat asari qismlarining tuzilishi, joylashishi va oʻzaro 

munosabati, ularning qoʻshilib ketishi, qoʻshilgan yaxlitligi 

Kofir – gʻoyatda oq va xushboʻy modda(majozan: oq tus) 

Qatla – marta, karra, dafʼa 

Qayu – qaysi 

Laʼl – qizil rangli tosh(majozan: qip-qizil lab) 

Majnunvor – majnunday, devona(jinni)larcha 

Mazlum – zulm koʻrgan, ezilgan 

Mayl –  istak,  xohish, ragʻbat 

Malolat – malollik, koʻngilga yetgan ogʻirchilik, siqilishlik; horgʻinlik 

Mahv etmoq – yoʻqotmoq 

Mahvash – oyga oʻxshagan, goʻzal 

Mahzun – gʻamli, qaygʻuli, xafa 

Maʼxaz – biror narsaning olingan yeri, manba 

Mengzamoq – biror belgi, xususiyati bilan boshqa kimsa yoki narsani eslatmoq, 

oʻxshamoq 

Metin – qattiq, zarang; mustahkam, buzilmas 

Mokiyon – moda qush, parranda 

Muayyan – aniq, belgili, maʼlum 

Mubohasa – bahslashish, tortishish 

Musʼhaf – kitob; Qurʼon 

Mushavvash – tashvishli, besaranjom, koʻngli parishon 

Mushfiq – shafqatli, mehribon, marhamatli 

Navmid – noumid, umidsiz 

Navʼ – tur, xil; tarz, taxlit, yoʻl, tariqa, yoʻsin 

Nazr – ehson yoki pirga murid tomonidan beriladigan pul yoki narsa 

Nazhat – pokizalik, aybdan xolilik 

Nafʼ – foyda, manfaat 

Netong – ne ajab, ajab emas 

Nihon – yashirin, berkitilgan 

Notavon – kuchsiz, zaif, boʻsh 

Orzumand – orzu qiluvchi, umid qiluvchi; intizor, mushtoq 

Otashgah – oʻtxona, oʻchoq; oʻtga topinuvchilar ibodatxonasi 

Oshufta – parishon, tarqoq, toʻzgʻigan; berilgan, maftun, oshiq, shaydo 

Oyat – nishon, belgi; Qurʼon jumlasi 

Payvasta – hamisha, doim; tutashgan 

Ravon – tez 

Ranj – mashaqqat, qiynalish, ogʻriq 

Sadqa – xayr-ehson; qurbonlik 

Salaf – ilgari oʻtgan kishilar 

Salotin – sultonlar, podshohlar 

Sarv – toʻgʻri – tik oʻsadigan, xushqomat bir daraxt; majozan: sevgilining qaddi-

qomati, sevgili 

Saxo – saxiylik, qoʻli ochiqlik 

Sahfa-sahfa – sahifa-sahifa, varaq-varaq 

Sirishk – koʻz yoshi 

Sitamkash – azob chekkan, qiynalgan, jabrlangan 

Sud – foyda, bahra, naf 

Suy – suv  

Syujet – badiiy asarda, filmda voqea-hodisalar tasviri, bayonidagi izchillik va oʻzaro 

aloqa; badiiy asar mazmuni 

Tavr – ravish, yoʻsin; nav; odat, qiliq, tarz, usul, tartib 

Tadorik – hozirlik koʻrish 

Tarh – reja, bichim 

Tasalli – tinchlantirish, yupatish 

Teran – mazmun-mohiyat jihatidan keng qamrovli, chuqur, kuchli 

Tovon – oʻldirilgan kishi yoki keltirilgan zarar uchun toʻlanadigan haq; xun 

Tugʻro – gerb, davlat nishonasi, podshohning yorliq, farmon va qarorlari yozilgan 

qogʻozning tepasiga tushirilgan maxsus bezakli belgi 

Tund – gʻazabli 

Toʻfon – kuchli suv toshqini(majozan: zoʻr gʻavgʻo, toʻpolon) 

Ulum – ilmlar 

Ulus – el, xalq, qabila 

Far – porloqlik, hashamat, savlat, shukuh; bezak 

Xayl – guruh, toʻda, toʻp 

Xiroj – xalqdan undirilgan soliq 

Xonumon – uy-joy va uy jihozlari 

Xud – albatta, shubhasiz; hech, sira; xuddi, naq 

Xudbin – oʻzinigina koʻrib, boshqalarni koʻzga ilmovchi, takabbur, egoist  

Xurshid – quyosh  

Charx – gʻildirak(majozan: osmon, koʻk, falak; taqdir, tole) 

Chok – yirtiq, tilingan, yara 

Shavq – oʻtkir orzu, zoʻr havas, qattiq intilish 

Shujo – shijoatli, botir 

Ertakmonand – ertakka oʻxshash 

Yangligʻ – singari, oʻxshash 

Hayf – esiz, afsus, attang 

Hayhot-hayhot – hayron qolganda, taajjublanganda, afsus bildirganda yoki ikki 

oradagi farq va uzoqlikni anglatganda ishlatiladigan undov soʻz 

Hamul – ham ul, xuddi oʻsha, hamda 

Harim – xos joy, oʻz ahli boʻlmagan kishilar kiritilmaydigan joy; ichkari hovli 

Harir – yupqa va nozik ipakli toʻqima 

Hiylagar – hiyla ishlatuvchi, firibgar, hiylakor 

Himmat – birovga yordam qilish, saxovat, olijanoblik; astoydil harakat, gʻayrat 

Hindu – hindi(majozan: qora tusli) 

Huvaydo – belgili, oshkora 

Hulla – bezakli nozik va nafis kiyim; ipakli nafis mato 

Husul – hosil boʻlish, qoʻlga kirish 

 

6-ilova 

10-sinf uchun qoʻshimcha lugʻat 

Andalib – bulbul 

Argʻumoq – zotli chopqir otlarga berilgan umumiy nom 

Ahd – vaʼda, soʻz berish 

Barqaror – oʻrnashgan, qattiq joylashgan, turgʻun 

Bahra – nasiba, foyda; lazzat, rohat 

Boqiy – abadiy, doimiy, mangu 

Ganja – Ganja shahri(Nizomiyga ishora) 

Gumroh – yoʻldan adashgan, yoʻldan ozgan 

Dagʻi – yana, tagʻin; ham 

Daryokaf – kafti daryoday katta 

Dastor – salla 

Dudoq – lab  

Yobu – yuk tashuvchi, nasli past, xashaki ot 

Yogʻligʻ – roʻmol, yovliq, parda, roʻmolcha 

Javlon – aylanish, kezish; oʻzini har tarafga tashlab oʻynash, oʻynoqlash 

Zohir – ravshan, porloq; koʻrinib turgan, ochiq-oshkor, yuzadagi 

Zullisonayn – ikki tilda ijod qiluvchi 

Zunnor – xristianlar belidagi chilvir 

Idbor – baxtsizlik, ishi oldiga bosmaslik 

Iftixor – faxrlanish, maqtanish 

Kamand – sirtmoq, tuzoq, arqon(majozan: sevgilining sochi) 

Lavh – kitob qoʻyib oʻqiladigan moslama 

Lutf – muloyimlik, rahmdillik, yaxshi muomala, marhamat 

Majmuʼi – yigʻindi, toʻplam; hamma, barcha, jamʼ 

Masnaviy – har ikki misrasi qofiyadosh boʻlgan sheʼriy asar 

Memuar – oʻtmish haqida, esdaliklar shaklida yozilgan adabiy asar 

Mengiz – bet, yuz, chehra 

Metonimiya – biror predmet yoki hodisa nomini shu predmet bilan bir oʻrin olgan 

boshqa predmet nomi bilan almashtirish; shu holda ishlatilgan soʻz yoki ibora  

Mija – kiprik 

Musallam – inkor yoki qarshilik qilinmay maʼqullangan 

Musammat – (ipga terilgan marvarid) mumtoz adabiyotda sheʼrlar bandlarining 

baytdan tashqari turlarini anglatuvchi umumiy atama 

Mustazod – mumtoz sheʼriyat shakllaridan biri. Gʻazal shaklida qofiyalanib, har bir 

misradan soʻng takrorlanib va oʻzaro qofiyalanib keladigan qoʻshimcha misralar 

bilan hamohang boʻlib boradi 

Mutavval – uzaytirilgan, choʻzilgan 

Nagʻmasaroy – ashula aytuvchi, cholgʻuchi 

Nifoq – kelishmovchilik, ixtilof, nizo, janjal 

Nihon – yashirin, berkitilgan 

Nishon – belgi, alomat 

Paymon – ahd, vaʼda 

Poʻrtana – kuchli dengiz toʻlqini, uzoq davom etadigan dovul, boʻron; koʻchma: 

tugʻyon, ehtiros 

Rangin – rangdor, tovlanib turadigan, goʻzal 

Rahrav – yoʻlovchi, sayohatchi 

Rioyat – rioya, eʼtiborga olish 

Rutba – martaba, daraja 

Sanoyeʼ – sanʼatlar, hunarlar 

Sarpanja – qoʻl panjasi, barmoq uchi(majozan: kuch, qudrat) 

Safo – yorugʻlik, ravshanlik, porloqlik; xursandlik; maishat 

Silsila – maʼlum tartibda ketma-ket tizilgan narsalar; koʻchma: birin-ketin sodir 

boʻluvchi hodisalar tizmasi, zanjiri 

Tabʼ – tabiat, xarakter, talant 

Talqin – biror masalani boshqa kishiga aniq qilib tushuntirish 

Tamoyil – biror sohada tartib, qoida tusini olgan narsa, tadrijiy yoʻnalish 

Tanazzul – tubanlanish, pastga tushish; oʻzini past tutish 

Tarjeʼ – qaytarish, takrorlash 

Tafovut –  ayirma,  farq 

Totu – kichkina, moʻjaz zot, qashqar oti 

Tubichoq – chopqir, yoʻrgʻa ot 

Turfa – yangi, yangilik; qiziq, kishini ajablantiradigan, ajoyib; kam uchraydigan 

Tuxm – urugʻ, tuxum 

Uzv – aʼzo, gavda boʻlaklaridan biri 

Ulum – ilmlar 

Fitnakoʻzluk – koʻzlari fitna qiluvchi, yor, mahbuba 

Fozil – afzal, ortiq, aʼlo 

Funun – fanlar, ilmlar 

“Funun ul-balogʻa” – “Balogʻat fanlari” 

Xonaqoh – shayxlar, darvishlar, zikr-u samo qiladigan katta joy, machit 

Xronologik – voqea yoki hodisalarning davriy izchillikdagi bayoni, roʻyxati 

Chobuk – chaqqon, tez, ildam; chavandoz; oʻynoqi, shoʻx 

Shirdogʻ – issiqdan saqlanish uchun kiyiladigan ustki kiyim 

Yaka – otning bir navi 

Hassos – taʼsirchan, hissiyotga beriluvchi; sezuvchan, sezgir 

 

7-ilova 

11-sinf uchun qoʻshimcha lugʻat 

Abjad hisobi – arab harflarining abjad tizimidan son qiymatiga muvofiq biror so z̒ 

yoki iboradan maʼlum bir son, sanoq, taʼrix chiqarish 

Adl – adolat, toʻgʻrilik, insof 

Altof – lutflar, marhamatlar 

Arjumand – aziz, hurmatli, qadrli, qiymatli 

Aso – hassa, tayoq 

Axgar – qip-qizil choʻgʻ 

Ashgʻol – mashgʻulot, ishlar 

Aʼqal – aqlliroq, ongliroq 

Behisib – koʻp, hisobsiz 

Bilik – ilm, bilim, aql 

Bim – qoʻrquv, xavf 

Bud – borliq, vujud 

Vajhi hasan – goʻzal yuz 

Voqif – xabardor, yuz bergan voqeadan xabari boʻlgan, biluvchi 

Gʻariziy – tabiiy, tugʻma 

Gʻizo – ovqat, oziq, yegulik 

Dilafruz – dilni yorituvchi, koʻngilni shod etuvchi; sevgili 

Dilkusho(y) – koʻngil ochuvchi, koʻngilni shod etuvchi 

Dimogʻ – kayfiyat, tabiat 

Jaholat – johillik, nodonlik 

Jomos(i)b – kayoniylar sulolasidan boʻlgan Eron shohi Gushtosib zamonida 

yashagan atoqli donishmand va olim 

Juvonbaxt – baxtiyor, baxtli 

Jurm – gunoh, jinoyat 

Zalolat – adashishlik, yoʻldan chiqishlik, gumrohlik 

Zaxira – ehtiyot qilib saqlangan narsalar 

Zoida – ortiq, ortiqcha 

Zuhdu toat – dunyodan voz kechib, toat bilan shugʻullanish 

Kilk – qamish qalam 

Kishvar – mamlakat, viloyat 

Kishvarpanoh – mamlakat homiysi, podshoh 

Kuhan – eski, qadimgi; titilgan, ilviragan 

Qaviy – kuchli, quvvatli 

Laʼib – oʻyin-kulgi, koʻngil ochish 

Majmaʼ – toʻplanadigan joy, yigʻin, toʻda 

“Makorim ul-axloq” – “Oliyjanob sifatlar” 

Mahbubluq – mahbublik, sevilganlik 

Mahol – qiyin, ogʻir, mushkul 

Meʼda – kishining ovqat hazm qilish aʼzolaridan biri; oshqozon-hazm yoʻlining 

qiziloʻngachning pastki uchi bilan oʻn ikki barmoqli ichakning boshlanish qismi 

oraligʻida joylashgan kengaygan qismi 

Minnat – qilingan bir ish va yaxshilikning yuziga borib gapirish; yaxshilik, inʼom 

Mudarris – dars beruvchi, madrasa muallimi 

Mujib – bir ish va holning yuzaga kelishiga sabab boʻluvchi, sababchi 

Mulozim – podshoh yoki biror amaldorning yonida doim xizmat etuvchi, birga 

yuruvchi 

Munqateʼ – ajralgan, kesilgan, uzilgan 

Muntafeʼ – foydalanuvchi, bahralanuvchi 

Mutanaffir – nafratlanuvchi, jirkanuvchi 

Muteʼ – itoat etuvchi, boʻysunuvchi 

Muflis – kambagʻal, bechora, kambagʻallashgan; savdoda singan 

Nabud – boʻlmagan, yoʻq 

Nazohat – tozalik, soflik 

Nayshakar – shakarqamish 

Nisor qilmoq – sochmoq, fido aylamoq 

Nishast – qaror topmoq, oʻrnatmoq; oʻtirmoq 

Noib – oʻrinbosar, yordamchi 

Nopisand – nomaʼqul, nomaqbul, yoqimsiz 

Nuktadon – soʻzning ingichkaliklarini tushunuvchi, nozikfahm, aqli yetuk 

Nuroniy – yorqin, porloq; nurli, fayzli, istarasi issiq 

Nuhuft – yashirin, maxfiy, sir, berkitilgan 

Obid – ibodat qiluvchi 

Ofarinish – yaratilish, vujudga kelish 

Payrav – ergashuvchi, izidan boruvchi 

Poymol – oyoq ostida qolgan, ezilgan 

Raxshon – yaltiroq, porloq, toblanuvchi 

Rahshunos – yoʻl biluvchi, yoʻl tanuvchi 

Sabo – mayin, yoqimli shamol, tong otar chogʻda esgan yel 

Sabohat – goʻzallik, husn 

Subh – tong payti 

Sukun – tinchish, osoyish, harakatsizlik, biror joyda turish, toʻxtash 

Suturlob – quyosh va yulduzlarning yuksakligini oʻlchaydigan asbob 

Taaqqul – aqlga keltirish, aql yurgizish 

Takallum – soʻzlash, gapirish, soʻzlashish 

Tanur – tandir 

Tariqat – usul, yoʻl, maslak, soʻfiylik yoʻli 

Tahrir – yozish, asar yozish 

Taʼlil – kasallanish, bahona qilish 

Tiyra – qora, qorongʻu 

Tilism – tilsim(eski afsonaga koʻra – goʻyo sehr quvvati bilan turli ajoyib va qiziq 

shakldagi mavhum xayollarning namoyon qilinishi va koʻmilgan yoki yer ostida 

qolgan xazinaning saqlanishi uchun, uning ustida koʻrinadigan turli qoʻrqinchli 

shakllar) 

Tortiq – kimsaga tuhfa qilingan narsa; sovgʻa, armugʻon  

Tufuliyat – goʻdaklik, yoshlik; yoshlik payti 

Oʻgun – oʻzga, boshqa, gʻayr 

Uzrxohlik – uzr soʻrash, afv tilash 

Ulus – xalq, qabila 

Filotun – Aflotun 

Fireb – aldov, hiyla-nayrang 

Foida – foyda, manfaat 

Xatokor – xato qiluvchi 

Xilvat – xoli, kimsasiz joy 

Xilof – qarshi, teskari, zid 

Xirad – aql, hush 

Xubluq – goʻzallik, husndorlik, yaxshilik 

Chavgon – “goʻy – chavgon” oʻyinida ot ustida turib goʻy(toʻp)ni tutib olinadigan, 

uchi egri uzun tayoq 

Charogʻ –  chiroq  

Shabob – yoshlik, yigitlik 

Engak – iyak 

Yukunmoq – hurmat, taʼzim yuzasidan egilmoq, tiz choʻkmoq 

Qosir – kamchilikli, qisqa, kalta; kuchsiz, ojiz 

Havos – hislar, sezgilar 

Harim – xos joy, oʻz ahli boʻlmagan kishilar kiritilmaydigan joy; ichkari hovli 

Himoyat – himoya, muhofaza, qoʻriqlash 

 

8-ilova 

“Zulmat ichra nur” asari boʻyicha qoʻshimcha lugʻat(5-sinf) 

Argʻumoq – zotli, chopqir otlarga beriladigan umumiy nom 

Bachchagʻar – nafrat, gʻazab bilan qattiq koyishni ifodalaydi 

Bepoyon – hadsiz, cheksiz, nihoyatsiz; uzun, koʻp 

Bidʼat – dinda – keyindan boʻlgan odat 

Valad – bola, farzand, oʻgʻil 

Vodiy – mamlakat, yurtning bir boʻlagi, diyor 

Voha – sahro oʻrtasidagi suvli, koʻkalamzor joy 

Gumbaz – qubba, ravoq 

Darvesh – Olloh ishqi bilan yashovchi odam 

Darigʻ – afsus, hayf 

Dashnom – aybini boʻyniga qoʻyib uyaltirish 

Devonxona – yozuv ishlari olib boriladigan mahkama 

Isyon – boʻyin tovlash, itoatsizlik; qoʻzgʻolon 

Karvonsaroy – karvonlar toʻxtaydigan joy 

Quduq – suv olish maqsadida qazilgan chuqurlik 

Lashkargoh – lashkar turadigan joy; harbiy qarorgoh 

Mesh – suv, qimiz va shu kabi suyuq narsalar solib qoʻyiladigan, tashiladigan teri; 

sanoch 

Muharrir – matnni tahrir qilib, bosmaga tayyorlovchi 

Muguz – hayvon shoxi 

Mudhish – kishini dahshatga soladigan, dahshatli, qoʻrqinchli 

Mulozim – podshoh yoki biror amaldorning yonida doim xizmat etuvchi, birga 

yuruvchi 

Nuroniy – yorqin, porloq; fayzli, istarasi issiq 

Oqilona – maʼqul, aqlga muvofiq, aql bilan; donolarcha 

Ravnaq – koʻrkamlik, rivoj 

Rozi-rizolik – oʻlim yoki vidolashish oldidan bir-biridan rozilik soʻrash 

Sahro – choʻl, dasht, biyobon 

Sipo – kamtar, kamsuqum, bosiq 

Taraddud – biror ishni, maqsadni amalga oshirish uchun koʻriladigan tayyorgarlik 

Targʻibot – biror gʻoya yoki taʼlimotni yoyishga, kishilar ongiga singdirishga 

qaratilgan ishlar 

Taxtiravon – yuruvchi taxt(koʻtarib yuriladigan taxt) 

Oʻljatalab – oʻz oʻljasini kutib yuradigan 

Oʻlimtik – oʻlgan jonivor 

Xachir – yuk tashuvchi uy hayvoni 

Xonaqoh – masjid 

Xurofot – uydirma, behuda soʻzlar, tagi yoʻq gaplar 

Charx – gʻildirak 

Cherik – qoʻshin, askar 

Chodir – kapa, bostirma 

Sharobxoʻr – ichkilik ichishga berilgan 

Shijoatli – mardlik, jasorat bilan harakat qiladigan 

Shoti – narvon 

Yazna – pochcha 

Hozirlanmoq – tayyorlanmoq 

Horgʻin – horigan, charchagan 

 

 

9-ilova 

Oybekning “Navoiy” romani boʻyicha qoʻshimcha lugʻat(9-sinf) 

Avbosh – bezori, bebosh 

Arbob – fan, madaniyat, sanʼat sohasida yoki davlat ishida faoliyati bilan tanilgan, 

shu sohada oʻzini koʻrsatgan shaxs 

Burunaki – burunga otiladigan, iskalanadigan tamaki yoki nos 

Voqif – xabardor  

Dapqir – boʻlinma, guruh 

Dafʼa – marta, karra 

Dilgir – noxush, xafa, gʻamgin 

Dov – qaddi baland, yoʻgʻon va baquvvat 

Dovot – siyohdon  

Yoqut – turli ranglarda boʻladigan tiniq qimmatbaho mineral tosh 

Jigʻa – bosh kiyimiga taqiladigan ukpar va qimmatbaho toshlar bilan bezatilgan 

ziynat buyumi 

Ziynatli – naqshli, bezakli 

Yoʻrgʻa – mayda qadam tashlab tez yuradigan 

Koʻlanka – soya; sharpa 

Koʻrnamak – yaxshilikni qadrlamaydigan, nonkoʻr 

Qorabayir – ot zoti 

Quyruq – dum  

Qurama – 1. Aralash; 2. Turli qipchoq qabilalari aralashuvidan yuzaga kelgan 

oʻzbek elati 

Laʼl – qizil qimmatbaho tosh, qizil yoqut 

Mashvarat – kengash, maslahatlashish 

Maʼmur – 1. Boshqarish va ijro huquqiga ega boʻlgan mansabdor, boshliq; 2. Obod 

va farovon, bekami-koʻst; toʻkin 

Muzayyan – bezalgan, bezakli 

Muqarrar – aniq, shubhasiz 

Mufassal – toʻliq, batafsil 

Parokanda – turli tomonga tarqagan, tartibsiz 

Peshtoq – binoning old tomonidagi serhasham yuqori qismi; ark 

Poxol – bugʻdoy, sholi va shu kabi boshoqli oʻsimliklarning doni yanchib 

olingandan keyin qolgan quruq poyasi 

Rabot – 1. Mustahkamlangan qoʻrgʻonlarda soqchilar turadigan joy yoki bir-biridan 

maʼlum masofada joylashgan istehkom; qoʻrgʻon; 2. Savdo yoʻllaridagi 

mustahkamlangan manzil, karvonsaroy 

Raʼy – xohish, mayl; ragʻbat 

Rutba – unvon, daraja, martaba 

Samovot – osmon, falak; koinot 

Sangboʻron – toshboʻron 

Sarafroz – boshi yuqori koʻtarilgan; xursand, shod 

Sipoh – jangchi, askar 

Suron – kuchli shovqin, gʻala-gʻovur 

Tadorik – tayyorgarlik, hozirlik 

Tamal – negiz, asos, poydevor 

Taraddud – 1. Tayyorgarlik, harakat; 2. Qatʼiyatsizlik, ikkilanish 

Taryok – afyun, qora dori 

Tuymoq – 1. Keli, hovonchada yanchmoq, maydalamoq; 2. His qilmoq, sezmoq 

Oʻrdugoh – qoʻshin qoʻnadigan yoki turadigan joy 

Uhda – udda  

Farsang – taxminan 7–8 kilometrga teng uzunlik 

Xari – toʻsinlar ostidan koʻndalangiga qoʻyiladigan, uzun, yoʻgʻon, asosiy yogʻoch 

Xattot – chiroyli va aniq yozadigan odam, kalligraf 

Xilvat – odamlardan, koʻzdan yiroq; hech kim koʻrmaydigan, pana, ovloq, chekka 

Xonaqo – masjidning namoz oʻqiladigan keng va katta xonasi 

Humoyun – buyuk podsholarga xos, oliy darajadagi, eng muqaddas 

Chorxari – toʻrtta kesishuvchi xarisi boʻlgan, toʻrt xarili 

Chuvvos – tartibsiz gʻala-gʻovur gap, qiy-chuv 

 


